
МУҚАДДИМА 

Мубрамияти мавзуи таҳқиқот. Мубрамияти мавзуи таҳқиқоти пеш аз 

ҳама бо Қарори Ҳукумати Ҷумҳурии Тоҷикистон “Дар бораи тасдиқи 

барномаи истифода ва рушди технологияи иттилоотӣ дар забони тоҷикӣ”, 

эълон гардидани солҳои 2020-2040 “Бистсолаи омӯзиш ва рушди илмҳои 

табиатшиносӣ, дақиқ ва риёзӣ дар соҳаи илм ва маориф” ва як қатор барномаву 

стратегияҳои дар ин самт қабул гардида алоқамандии бевосита дорад. Таърих 

гувоҳ аст, ки дар ҳар давру замон олимону муҳаққиқон ба масъалаи покизагии 

забон, диққати махсус додаанд ва имрӯз ҳам ин масъулияти асосиро идома 

додаистодаанд. Ҳифзи забон аз нуқсонҳои гуногуни зоҳирӣ, хусусан 

ҳамнишиниву ноҷурии овозҳои таркиби калима муҳимтарин вазифаи ҳар як 

фарди ҷомеа аз ҷумла эҷодкорону зиёиён буда таъмини форамию покизагии 

он яке аз талаботҳои хушоҳангӣ дар илми сухансанҷӣ мебошад. Ин нукта ба 

тафсил дар китоби Пешвои миллат “Суханҳои ҳикматомӯзи Президент 

Эмомалӣ Раҳмон дар бораи забон” бараъло қайд гардидааст, ҳикмате аз онро 

ин ҷо овардан айни муддао аст: “Поку беолоиш нигоҳ доштани забон ва 

асолату шевоии онро ҳифз кардан қарзи фарзандии ҳар яки мову шумост. 

Бинобарин олимону зиёиёни мо бояд бо таҳқиқи масъалаҳои муҳимтарини 

забон ва таҷдиду таҳияи қомусу фарҳангномаҳо, ки барои баланд бардоштани 

сатҳи забондонӣ ва маърифати забономӯзии наслҳои имрӯзу оянда заруранд, 

ҷиддӣ машғул шаванд” [84]. 

Бо пайдо гардидани аввалин барномаҳои компютерӣ, андешаи коркард, 

нигоҳдорӣ, таҳлил, талаффуз ва тарҷумаи матнҳо низ ба вуҷуд омад. 

Барномаҳои гуногун барои коркарди иттилооти матнӣ таҳия гардидаанд, ки 

муҳимтарин масъалаҳои илми забоншиносиро ҳал мекунанд. Яке аз 

масъалаҳои мазкур ин хушоҳангӣ ё хоноии матнҳо ва баҳодиҳии он тавассути 

компютер мебошад, ки он барои қисме аз забонҳои дунё ҳали худро пайдо 

намудааст. Масалан, дар дастаи барномаҳои оффисии Office, ки маҳсули 

ширкати Microsoft мебошад, афзоре мавҷуд аст, ки омори муносибхонии 

матнро пешниҳод мекунад ва ғайр аз баҳодиҳии хониши осон ва ҳисоб 

кардани миқдори калимаҳои душворталаффуз, инчунин қобилияти арзёбӣ 

кардани хушоҳангиро низ дорад.  

Калима, ибора ва ё матне хушоҳанг номида мешавад, ки агар дар таркиби 

он ҳамсадоҳои нодир, якмахраҷа ё махраҷи наздик набошанд. Дар таркиби 

калимаҳои хушоҳанг садонокҳо нисбат ба ҳамсадоҳо бештар буда, то се ҳиҷои 

кушодро дошта метавонанд. Баҳри ҳифз намудани покизагию хушоҳангии 

забони тоҷикӣ аз душворталаффузӣ, танофурот ва чигилӣ зарур аст, ки аз 

тамоми роҳу воситаҳо, хусусан аз технологияҳои иттилоотии муосир, 

истифода карда меъёр, амсилаи математикӣ ва низомҳои компютерии махсус 

таҳия карда шаванд. Таҳқиқоти мазкур асосан ба таҳияи асосҳои низоми 

шинохти худкори хушоҳангии калимашаклҳои тоҷикӣ равона гардидааст, ки 

асоси онро γ-таснифгар ташкил медиҳад.  

Гарчанде, ки меъёрҳои хушоҳангӣ дар баъзе забонҳо ба расмият 

дароварда нашудаанд, вале онҳо мавҷуд мебошанд. Масалан, муҳимтарин 

меъёрҳои хушоҳангии матн: сохтори ҳиҷо, таносуби овозҳои пасту баланд, 

саҳми ҳамсадоҳои сонорӣ, овозҳои ҳуштакию шавшувдор ва якҷояшавии 

ҳамсадоҳо ба ҳисоб мераванд. Масъалаи хушоҳангии матн масъалаи хеле 

мураккаб буда, ҳатто одамони як минтақа метавонанд, ки дар бораи зебогии 

нутқ фаҳмиши гуногун дошта бошанд. Ин ҷо омилҳои зиёдеро ба ҳисоб 

гирифтан зарур аст, ки дар асоси онҳо пойдевори фаҳмиши ҳар як инсон дар 

алоҳидагӣ сохта мешавад. Ғайр аз ин, як қатор хусусиятҳое низ мавҷуд аст, ки 

онҳо сифати иттилооти ин ё он сарчашмаро халалдор мекунанд (масалан, дар 

матн метавонад ҳуруф, дар китоб сифати қоғаз, дар нутқ бошад овоз ва оҳанг). 

Дараҷаи таҳқиқи мавзуи илмӣ. Сарчашмаҳо нишон медиҳанд, ки 

аввалин шуда мутафаккирони Юнони қадим сухангӯию сухансанҷиро шуруъ 

намуда, онро мавриди омӯзишу баррасӣ қарор додаанд. Асари “Риторика” 

(Суханварӣ) – и Арасту далели равшани ин гуфтаҳо мебошад. Дар хусуси 

масъалаи покизагии забон мутафаккирони машриқзамин аз қабили Абӯалӣ 

ибни Сино, Шамс Қайси Розӣ, Асадии Тӯсӣ, Шамси Гургонӣ, Т. Зеҳнӣ, Х. 

Шарифов, М. Шукуров, Б. Камолиддинов ва дигарон корҳои зиёдеро анҷом 



6 
 

додаанд, ки муҳимтарин сарчашмаҳои омӯзиши паҳлуҳои гуногуни масъалаи 

мазкур ба ҳисоб мераванд. 

Аз оғози асри гузашта то имрӯз хусусиятҳои гуногуни фонетикаи забони 

адабии ҳозираи тоҷикиро олимони машҳури ин соҳа И.И. Зарубин, Л. 

Бузургзода, В. С.Соколова, В.С. Расторгуев, Ш. Бобомуродов, Т.Н. Хаскашев, 

М. Файзов, А.Неъматов, Ш.Кабиров ва шогирдонашон мавриди омӯзишу 

баррасӣ қарор додаанд. Саҳми шодравон профессор Т.Н. Хаскашев ва М. 

Файзов дар омӯзишу инкишофи фонетикаи забони адабии муосири тоҷик хеле 

зиёд мебошад. Ин муҳаққиқони ватанӣ таҳлилу муқоисаҳои илмӣ, назариявӣ 

ва амалии арзишмандеро дар илми фонетикаи тоҷик анҷом дода, хусусиятҳои 

тавлидӣ (физиологӣ) ва шунавоии (акустикии) овозҳои забони тоҷикиро бо 

истифодаи асбобҳои (рентгенограмма, политограмма) махсуси дар соҳаи тиб 

ва ғайра истифодашаванда ошкор намудаанд. 

Ба омӯзиши масъалаи мазкур аз нигоҳи илми риёзӣ ва технологияҳои 

иттилоотӣ дар хориҷи кишвар олимони зиёде ба мисли Rudolf Flesch, Gunning 

R., Kincaid J., Spache G.,  Fry E., Hedman S., McLaughlin, G., В. Франчина, Р. 

Вакка, Оборнева И. В., Иванов К.В., Фомин А.Ю. ва дигарон машғул гардида, 

амсилаҳои математикии баҳодиҳӣ ва таҳлили хушоҳангии матнҳои англисӣ, 

итолявӣ, русӣ ва забонҳои дигарро аз рӯи параметрҳои гуногун омода намуда, 

натиҷаҳои назаррасеро ба даст овардаанд, ки дар калонтарин ширкатҳои 

ҷаҳонӣ, аз қабили Microsoft ва дигар ширкатҳо, пайкараҳои миллии забонҳо, 

сомонаҳои ҷуғрофӣ ва байналмилалӣ истифода мешаванд. 

Дар Ҷумҳурии Тоҷикистон дар самти коркарди забони табиӣ, махсусан 

забони тоҷикӣ муҳаққиқон Усмонов З.Ҷ., Исмоилов М.А, Тошхуҷаев Х.А., 

Умаров М.А., Зарипов С.А., Шарифоф Ш., Гращенко Л.А., Худойбердиев 

Х.А., Солиев О.М., Довудов Г.М., Қосимов А.А., Қаюмов М.М. ва дигарон 

якҷоя бо шогирдонашон таҳқиқот бурда истодаанд.  

Таҳияи низомҳои шинохти худкори хушоҳангии калимашаклҳо 

имконияти сохтани фарҳанги луғавии калимашаклҳои хушоҳангро медиҳад, 

ки он дар оянда метавонад қисми зарурии пайкараи матнҳои забони тоҷикӣ 

гардад. Муваффақиятҳо дар самти таҳияи шинохти худкори хушоҳангии 

калимашаклҳо замина ба рушди босуръати низомҳои худкори баҳодиҳии 

хушоҳангӣ гузошта, имкон медиҳад, ки хушоҳангиву душворталаффузии 

ҷумлаҳо, матнҳо, асарҳо, китобҳои дарсӣ, матни имтиҳонҳои хонандагону 

донишҷӯён ва эҷодиёти ҳаргуна муаллифон арзёбӣ гарданд. 

Робитаи таҳкиқот бо барномаҳо (лоиҳаҳо) ва ё мавзуъҳои илмӣ. 

Кори диссертатсионӣ дар доираи нақшаи корҳои илмӣ - таҳқиқотии кафедраи 

технологияи иттилоотӣ ва иртиботии факултети механикаю математикаи 

Донишгоҳи миллии Тоҷикистон тибқи амалишавии нақшаи илми-таҳқиқотии 

мавзуъҳои буҷавӣ, рақами қайди давлатӣ № 0122TJ14117 (01.01.2021-

31.12.2025) «Татбиқи методҳои риёзӣ ва технологияҳои нави иттилоотӣ дар 

соҳаи забоншиносӣ ва омӯзиши методҳои рамзгузории алифбоӣ» ба қайд 

гирифта шудааст ва лоиҳаи тадқиқоти бунёдии рақами қайди давлатӣ № 

0116TJ00661 (01.01.2016-31.12.2021) «Татбиқи методҳои моделсозии 

математикӣ ва технологияҳои нави иттилоотӣ дар соҳаи маориф ва 

забоншиносӣ», иҷро гардидааст. 

  

ТАВСИФИ УМУМИИ ТАҲҚИҚОТ 

 

Мақсади таҳқиқот. Таҳияи асосҳои низомҳои худкори шинохти 

хушоҳангии калимашаклҳои забони тоҷикӣ ва амалӣ намудани он дар намуди 

маҷмааи барномаи  компютерӣ. 

Вазифаҳои таҳқиқот. Барои ба мақсад расидан масъалаҳои зерин ҳал 

карда мешаванд: 

- таҳияи маҷмуаи матнии калонҳаҷм барои омӯзиш ва гузаронидани 

озмоишҳои гуногуни илмӣ аз ҷумла муайянкунии хушоҳангии калимашаклҳо; 

- таҳқиқи иттилоъдиҳии аломатҳое, ки барои муайянкунии хушоҳангии 

калимашаклҳо таъйин шудаанд;  

- тафтиши самаранокии усулҳои математикӣ барои муайянкунии 

хушоҳангии калимашаклҳо; 

- таҳқиқи самаранокии истифодаи унсурҳои алифбои N-граммаҳои 

рамзии басомадашон баланд барои муайянкунии калимашаклҳо; 

- сохтани лоиҳаи маҷмааи нармафзори компютерӣ барои ба таври худкор 

муайян кардани хушоҳангии калимашаклҳои тоҷикӣ ва татбиқи он. 

Объекти таҳқиқот – амсилаҳои математикию компютерии таҳлил ва 

баҳодиҳии хушоҳангии маҷмуи калимашаклҳои чопии забони тоҷикӣ.  

Мавзуи таҳқиқот – шинохти худкори хушоҳангии калимашаклҳои 

тоҷикӣ дар асоси аломатҳо ва басомади N-граммаҳои он.  

Усулҳои таҳқиқот. Барои ҳалли мақсаду вазифаҳои дар тадқиқот 

гузошташуда аз методҳои фонетикӣ, таҳлили оморӣ, ҳисобҳои таҷрибавӣ, 

назарияи маҷмуъҳо, таҳлили системавӣ, амсиласозии математикӣ ва 

компютерӣ, барномасозии ба объект нигаронидашуда барои таҳияи воситаҳои 

барномавӣ ва коркарди манбаи додаҳои релятсионӣ истифода шудааст. 

Асосҳои назариявии таҳқиқот. Асосҳои назариявии диссертатсияро 

сарчашмаҳои илмии ниёгон, натиҷаҳои илмии олимони давру замонҳои 

гуногун, ки ба мавзуи диссертатсия иртибот доранд, ташкил медиҳанд.  

Навгонии илмии таҳқиқот. Натиҷаҳои асосии диссертатсия нав буда, 

чунин ифода мегарданд: 

- иттилоъдиҳии аломатҳое, ки барои шинохт ва муайянкунии хушоҳангии 

калимашаклҳо таъйин шудаанд таҳқиқ карда шуд; 

- самаранокии истифодаи N-граммаҳои ҳуруфӣ (N=1,2,3) ба сифати 

аломатҳои муайянкунандаи хушоҳангии калимашаклҳо муқаррар карда шуд; 

- самаранокии таснифгари Усмонов З.Ҷ. муқаррар карда шуд, ки 

қобилияти бо саҳеҳии то 96% муайян кардани хушоҳангии маҷмуи 

калимашаклҳоро дорад; 

- бо мақсади комилан кам кардани ҳаҷми раванди ҳисобкуниҳо 

имконияти самаранокии истифодаи на ҳама, балки танҳо элементҳои алифбои 

N-граммаҳои (N=1,2,3) рамзии баландбасомад барои муайянкунии 

хушоҳангии калимашаклҳо истифода карда шуд; 

- бори аввал дар Тоҷикистон маҷмааи барномаи компютерии замонавӣ 

барои шинохти худкори хушоҳангии калимашаклҳои тоҷикӣ, сохта шуд. 

Нуктаҳои ба ҳимоя пешниҳодшаванда:  

1. Аломатҳое, ки барои шинохт ва муайянкунии хушоҳангии калимашаклҳо 

таъйин шудаанд; 

2. Тасвири миқдории калимашаклҳои тоҷикие, ки хушоҳангиро дар намуди 

тақсимоти басомади N-граммаҳои ҳуруфӣ (N=1,2,3) тавсиф мекунанд; 

3. Татбиқи самаранокии таснифгари Усмонов З.Ҷ., ҳамчун методи нав ва 

мувофиқ барои муайян кардани хушоҳангии калимашаклҳои тоҷикӣ; 

4. Бо мақсади комилан кам кардани ҳаҷми раванди ҳисобкуниҳо имконияти 

самаранокии истифодаи на ҳама, балки танҳо элементҳои алифбои N-

граммаҳои (N=1,2,3) рамзии баландбасомад барои муайянкунии 

хушоҳангии калимашаклҳо истифода карда шуд; 

5. Маҷмааи барномаи компютерии замонавӣ барои шинохти худкори 

хушоҳангии калимашаклҳои тоҷикӣ. 

Аҳамияти назариявӣ ва амалии таҳқиқот. Аҳамияти назариявии 

диссертатсия дар он зуҳур меёбад, ки дар он бо усули таҷрибавӣ, усули нави 

таснифоти бузургиҳои тасодуфии фосиладор мавриди санҷиш қарор ёфт ва 

самаранокии татбиқи он бо мақсади шинохти худкори хушоҳангии 

калимашаклҳои чопии тоҷикӣ, муқаррар карда шуд. Аҳамияти амалии кор аз 

он иборат аст, ки вай барои татбиқи амсилаҳои риёзиву иттилоотӣ ва маҷмааи 

барномаи  компютерии дар он сохташуда дар соҳаҳои илму маориф, фарҳанг, 

забоншиносӣ, адабиётшиносӣ ва низомҳои компютерии коркарди матн барои 

шинохти худкори хушоҳангии калимашаклҳои тоҷикӣ пешбинӣ шудааст. 

Саҳеҳият ва асоснокии натиҷаҳои бадастомада, бо як силсила 

озмоишҳои ҳисоббарорӣ тасдиқ мешаванд, ки дар онҳо хушоҳангии 

калимашаклҳои гуногун бо саҳеҳияти кифоя баланд муайян шудаанд. 

Мутобиқати диссертатсия ба шиносномаи ихтисоси илмӣ. 

Мундариҷаи таҳқиқоти диссертатсия ба бандҳои 1, 4 ва 7-и шиносномаи 

ихтисоси илмӣ барои дарёфти дараҷаи илмии номзади илмҳои техникӣ аз рӯйи 

ихтисоси 05.13.11 – «Таъминоти математикӣ ва барномавии мошинҳои 

ҳисоббарор, комплексҳо ва шабакаҳои компютерӣ», мувофиқат мекунад: 

Б.1.Амсилаҳо, усулҳо ва алгоритмҳои банақшагирӣ ва таҳлили барнома 

ва низоми барномавӣ, инчунин тағйирдиҳии эквивалентӣ, верификатсия ва 

тестиронии онҳо; 

Б.4.Низоми идоракунии манбаи маълумот ва дониш; 

Б.7.Интерфейсҳои инсон-мошин, амсилаҳо, усулҳо, алгоритмҳо ва 

воситаҳои барномавии мошинии графикӣ, визуализатсия, коркарди тасвир, 

низоми ҳақиқати виртуалӣ, муоширати мултимедӣ. 

Саҳми шахсии довталаби дараҷаи илмӣ дар таҳқиқот. Гузориши 

масъала ва интихоби методҳои таҳқиқот ба роҳбарони илмӣ тааллуқ дошта,  

натиҷаҳои асосии кори диссертатсионӣ аз тарафи муаллиф мустақилона ба 

даст оварда шудаанд. 

Тасвиб ва амалисозии натиҷаҳои диссертатсия. Натиҷаҳои асосии кор 

дар конференсияҳо ва семинарҳои зерин пешниҳод ва муҳокима гардидаанд: 

- семинарҳои илмӣ-тадқиқотӣ дар Донишгоҳи миллии Тоҷикистон, 

Институти математикаи АМИТ, Донишгоҳи техникии Тоҷикистон ба номи 

М.С. Осимӣ, Донишгоҳи технологии Тоҷикистон ва Донишгоҳи славянии 

Тоҷикистону Руссия дар солҳои 2014-2023; 

- конференсияи илмӣ-амалии байналмилалии "Перспективы развития 

науки и образования", соли 2016., Душанбе; 

- конференсияи илмӣ-амалии байналмилалии “Нақши технологияҳои 

иттилоотию коммуникатсионӣ дар рушди инноватсионии иқтисодии 

Ҷумҳурии Тоҷикистон”, соли 2017, шаҳри Душанбе; 

- конференсияи байналмилалии илмии “Современные проблемы 

математики и их приложения”, 14-15 июни соли 2017, шаҳри Душанбе, шаҳри 

Кӯлоб; 

- Конференсияи илмӣ-амалии байналхалқии «XII Ломоносовские 

чтения», посвященной Дню таджикской науки и 30-летию установления 

дипломатических отношений между Республикой Таджикистан и Российской 

Федерацией (29-30 апреля 2022). Часть I. Естественные науки. – Душанбе, 

2022;  

- Материалы международной научно-практической конференции 

“Современные проблемы математики и её приложения”, посвященной 20- 

летию  развития естественных, точных и математических наук 2020-2040 годы  

. -Душанбе -2022; 

-  Маводҳои конференсияи байналмилалии илмӣ-амалӣ дар мавзуи  

«Таҳлили компютерии масъалаҳои илм ва технология» бахшида ба «Солҳои 

2020-2040 эълон гардидани 20-солаи омӯзиш ва рушди илмҳои табиатшиносӣ, 

дақиқ ва риёзӣ дар соҳаи илму маориф» ва «75-солагии Донишгоҳи миллии 

Тоҷикистон». -Душанбе -2023. 

Интишорот аз рӯйи мавзуи  диссертатсия. Аз рӯйи мавзуи  

диссертатсионӣ 13 мақола нашр шудаанд, [1-М - 13-М]. Аз онҳо 6 мақолаи 

илмӣ, дар нашрияҳои аз тарафи Комиссияи олии аттестатсионии назди 

Президенти Ҷумҳурии Тоҷикистон тавсияшуда, нашр гардидаанд.  

Сохтор ва ҳаҷми кор. Рисолаи илмӣ аз мундариҷа, се боб, хулоса ва 

рӯйихати адабиёт, ки аз 137 номгӯй иборат аст, таркиб ёфтааст. Муҳтавои 

диссертатсия дар 143 саҳифа дарҷ гардида, 13 ҷадвал ва 59 расмро дар бар 

мегирад.  

БОБИ 1.  

ТАҲЛИЛИ МАСЪАЛАИ ХУШОҲАНГИИ МАТНҲО ВА ҶАНБАҲОИ 

ПАЙДОИШИ ОВОЗҲОИ НУТҚ 

 

 

§ 1.1. Таҳлили масъалаи хушоҳангии матнҳо 

 

“Сарчашмаҳо нишон медиҳанд, ки аввалин шуда мутафаккирони Юнони 

қадим сухангӯию сухансанҷиро шурӯъ намуда, онро мавриди омӯзишу 

баррасӣ қарор додаанд. Онҳо санъати нутқи зеборо бо эҷод намудани шеър ва 

мусиқӣ дар як сатҳ гузоштаанд. Талаботи нисбатан фарохи услубӣ, ки мансуби 

ҷанбаҳои фонетикии нутқ аст, талаботи ҳушоҳангӣ мебошад, ки он дар улуми 

суханварии қадим ташаккул ёфта буд. Асари “Риторика”(Суханварӣ) – и 

Арасту аз қабили машҳуртарин осори ин давра ба ҳисоб меравад. Арасту 

тасдиқ мекунад, ки Матни навишташуда бояд муносиби хондан ва талаффуз 

кардан бошад” [31]. Риоя намудани талаботи мазкур ҳангоми навиштани матн 

имкон медиҳад, ки хонандаву шунаванда калимаҳоро ба осони талаффуз 

карда, неруи гуфторро сарфа намуда, онҳоро зуд дар хотир нигоҳ доранд.  

“Аз нуқтаи назари соҳибони як забон, хушоҳангӣ ҳамнишинии комили 

овозҳое мебошад, ки барои талаффуз муносиб ва ҳангоми шунидан форам аст. 

Талаботҳои хушоҳангӣ бояд мутобиқи хусусиятҳои фонетикии забон 

мушаххас бошанд. Хушоҳангӣ ҳамеша ба гуногунрангии фонетикаи як забони 

миллӣ вобастагӣ дорад”  [31]. “Ҳамаи он калимаҳое, ки хоси як забони миллӣ 

нестанд, мутобиқ ба имло ва фонетикаи он забон гардонида мешаванд, вагарна 

дар талаффуз ва шунидани баъзеи онҳо ба монанди калимаҳои: ӯҳхуъ, ҳеъхаъ, 

мутағайир, эъҷоз, қурбоқа, қайиқ, параллелепипед, дифференсиронӣ, 

экстремум, экспрес душворӣ пеш меояд. Пайдо шудани овозҳои дағал дар 

талаффузи калимаҳо, диққати хонандаву шунавандаро парешон намуда, 

хулоса раванди қабулкунии иттилоотро халалдор менамояд” [2 – М, 5 – М]. 

“Масъалаи хушоҳангӣ дар илми адабиётшиносӣ ва забоншиносӣ  ба 

таври васеъ омӯхта мешавад. Хусусан ҳангоми эҷоди назм ба хушоҳангӣ 



13 
 

диққати бештар дода мешавад. Абуалӣ ибни Сино дар асари худ Махориҷул 

ҳуруф низоми овозҳои нутқро ба таври дақиқ нишон додааст, ки он яке аз 

муҳимтарин сарчашмаҳо дар соҳаи фонетика мебошад. Ӯ дар такя ба 

забоншиносии Юнони қадим ва низоми грамматикаи забони арабӣ аксар 

масоили назарии забоншиносии тоҷикро ҳал намудааст. Ва барҳақ аз 

поягузорони афкори забоншиносии тоҷик маҳсуб меёбад” [1, 117, 2 – М]. 

Дар хусуси масъалаи хушоҳангӣ мутафаккирони машриқзамин ҳам 

корҳои зиёдеро анҷом додаанд, ки тули асрҳо хизмати забонро карда 

роҳнамову сарчашмаи фаъолияти олимону муҳаққиқон гардидаанд. Осори 

Абӯалӣ ибни Сино [1], Шамс Қайси Розӣ, Асадии Тӯсӣ, Шамси Гургонӣ, Т. 

Зеҳнӣ, Х. Шарифов [122], М. Шукуров, Б. Камолиддинов [41], Хоҷаев Қ. [56] 

ва дигарон аз муҳимтарин сарчашмаҳое маҳсуб меёбанд, ки ба омӯзиши 

паҳлуҳои гуногуни масъалаи мазкур равшанӣ андохтаанд. Аз гуфтаи онҳо бар 

меояд, ки матни хушоҳанг ҳангоми қабулкунии иттилоот ба сифати он таъсири 

мусбӣ мерасонад. Мавҷуд будани чунин гуногунрангии садоҳои хушоҳанг, 

иттилоотро нисбатан дастрас ва хотирнишин мегардонад. 

“Хушоҳангӣ аз ҷумлаи мафҳумҳое ба шумор меравад, ки дорои 

муродифот (синонимҳо)-и зиёд мебошад, аз қабили форамӣ, зебоӣ, шевоӣ, 

мусиқавӣ, ширинӣ ва равонӣ.  Хушоҳангӣ ин муназзамӣ, мутобиқат ва равонӣ 

дар ҳамнишинӣ ё пайи ҳам омадани овозҳои нутқ мебошад” [2 – М, 5 – М]. 

“Аз қарни VII мелодӣ ин ҷониб донишмандони машриқзамин дар ин 

соҳа корҳои судмандеро анҷом додаанд, хусусан намояндагони забону 

адабиёти форсӣ-тоҷикӣ машҳуртарин асарҳои назариеро аз қабили “Махориҷ-

ул-ҳуруф”, “Тарҷумон-ул-балоға”, “Маҳосин-ул-калом”, ”Ал-мӯъҷам”, “Ғиёс-

ул-луғот”, “Чаҳор мақола”, “Санъати сухан”, “Ҳусни баён”  ва ғайра 

навиштаанд, ки то ҳол асоситарин сарчашмаи эҷодиёти мутахассисони соҳа ба 

шумор мераванд” [2 – М].    

Ҳар як забони миллӣ дорои низоми савтиёти ягонаву нотакрор мебошад, 

ки вай барои гӯяндагони он забон имкониятҳои хеле муносибро пешниҳод 

мекунад. Масалан, барои тоҷикон мисраи аввали шеъри зерини Румӣ 

хушоҳанг мебошад, чунки дар он ҳамнишинии овозҳои душворталаффуз дида 

намешавад. Дар  мисраи дуюм бошад аз ҳисоби ҳамнишинии баъзе ҳарфҳои 

ҳаммахраҷ (н, с, т), такрори ҳиҷо (ҳон) дар калимаҳо ва дарозии ҳиҷо (ҳонст), 

душвории талаффуз дида мешавад: 

   Дар даҳон дорем гӯё ҳамчу най, 

   Як даҳон пинҳонст дар лабҳои вай.  

(Ҷ. Румӣ). 

 

“Забоншинос Т.Н. Хаскашев дар бораи хусусиятҳои дастгоҳи овозсозии 

забони тоҷикӣ маълумот дода қайд мекунад: Дар сохтани овозҳо ду узви 

овозсоз: забон ва садопардаҳо бисёр фаъол мебошанд. Дар забони тоҷикӣ аз 

сӣ фонема садопардаҳо дар талаффузи бист фонема (66 фоиз) кор мекунанд ва 

танҳо дар талаффузи даҳ фонема иштирок намекунанд. Ин фаъолияти 

садопардаҳо яке аз хусусиятҳои хоси сохти овозии забони тоҷикӣ – хусусияти 

мусиқавӣ – хушовозию хушоҳангии онро таъмин менамояд” [2 – М]. 

Чун масъалаи хушоҳангӣ дар илми адабиётшиносӣ омӯхта мешавад ва 

он бо мафҳумҳои дигари ин соҳа алоқамандӣ дорад, зарур донистем, ки шарҳи 

баъзе мафҳумҳои онро аз адабиёти марбутаи соҳа, ин ҷо биёрем, то ки матлаб 

то андозае равшан гардад. Маълум аст, ки таълифи асарҳои назариявӣ ҳам дар 

адабиёти форсу тоҷик таърихи дуру дарозе дорад. Дар осори назмии адибон 

талаботҳои хушоҳангии калимот бештар риоя карда мешаванд. Бо вуҷуди он, 

ки каломи шеър бояд суфтаву равон бошад, дар баъзе мавридҳо форамии 

калимаву таркибҳои он ба назар намерасад. 

 “Фасоҳат дар луғат ба маънои зуҳур, возеҳият, шевоӣ ва равонӣ, вале дар 

истилоҳи адаб ба маънои кушодазабонӣ, гӯёӣ, бурроӣ мебошад. Огоҳӣ аз 

фасоҳат ин огоҳӣ аз латофату салосати лафз аст. Инчунин дарки муҳассаноти 

зотӣ ва аразии сухани манзум ва мансури тоҷикӣ ба воситаи муайян кардани 

калимаи фасеҳ ва ғайрифасеҳ муяссар мегардад. Ба ибораи дигар, муҳимтарин 

шарти фасоҳат раҳонидани камол аз бастагӣ ва чигилӣ (мушкилӣ) мебошад.  

 Шамси Қайс шевоӣ (фасоҳат) - ро чунин шиносондааст: “Фасоҳат 

покизагии сухан аст аз душворӣ”. Шамси Гургонӣ ҳамин маъниро 

равшантар карда ва душвориҳои суханро чунин баршумурдааст: Таъкидоти 

лафзӣ ва маънавӣ, танофури ҳуруф ва калимот, заъфи таълиф, 

мухолифоти қиёс ва ғаробати калимот аст” [2 – М]. 

 Балоғат ба маънои сухан ва фасоҳат ба ҳусни алфоз нигаронида шудааст. 

Аз ин рӯ, мегӯянд: “Маънии балеғ ва лафзи фасеҳ, бидуни акс”. Фасоҳатро 

натиҷаи кушодазабонӣ ва сухандонӣ низ гуфтаанд. Шарти асосии фасоҳат он 

аст, ки гуфтаанд: “Ҳар сухан ҷоеву ҳар нукта маконе дорад”. Фирдавсӣ дар 

ҳаққи Дақиқии шоир фармудааст: 

Ҷавоне биёмад кушодазабон, 

Сухан гуфтани хубу табъи равон. 

 Сухани фасеҳро суханпарварӣ, суханпардозӣ, чарбсуханӣ, чиразабонӣ 

ва монанди он ҳам гуфтаанд. Суханпардозӣ бо табъу хирад ва дониши гӯянда 

ҳам вобаста аст. Саъдии Шерозӣ мефармояд: 

   “Сухандони парварда, пири куҳан, 

     Биандешад, он гаҳ бигӯяд сухан” [80]. 

 Каломи балеғ фасеҳ ҳам ҳаст, вале на ҳар каломи фасеҳ балеғ бошад, 

гуфтаанд донишмандон.   

 “Фасоҳатро дар илми балоғат ба се маънӣ муштарак донистаанд: 

фасоҳати калима ё муфрадот, фасоҳати калом ва фасоҳати мутакаллим. 

Калимаеро фасеҳ хонанд, ки нуқсонҳои танофури ҳуруф, ғаробат ва мухолифи 

қиёс надошта бошад. Каломи фасеҳ он аст, ки аз танофури калимот ва маънӣ, 

заъфи таълиф, таъкиди лафзию маънавӣ, татобеи изофат ва касрати такрор 

фориғ бошад. Мутакаллиме фасеҳгуфтор аст, ки аз ғановати луғавӣ, маънӣ, 

калимасозӣ ва шаклу қолабҳои сарфию наҳвии забон бархурдор бошад, ҳар 

муддаоро, ки дар дил дорад, озод, фасеҳ ва пурра баён карда тавонад” [2 – М]. 

Муҳимтарин душворие, ки ба ҳусни зоҳирии сухан халал ворид мекунад, 

танофури ҳуруф ва калимот мебошад, ки маънии он чунин аст.  “Танофур дар 

луғат “аз якдигар дурӣ ҷустан, нафрат кардан” ва истилоҳи танофури ҳуруф 

дар илми адабиётшиносӣ “овардани чанд овозе, ки махраҷи онҳо ба якдигар 

наздик буда, талаффузашон душвор аст ва ба гӯш сахт мерасад” тафсир 

шудааст” [109, 110]. “Ғараз аз танофури ҳуруф (ҳарфҳои нафратовар) аслан 

ҳамнишинии овозҳоест, ки ба мушкилӣ талаффуз мегарданд. Чунин калимаҳо 

дар байни истилоҳоти илмӣ, ки дар заминаи калимасозии забон ба миён 

омадаанд ё аз забонҳои дигар гузаштаанд, гоҳе дар байни луғатҳои кӯҳнашуда, 

аз истеъмол баромада ба назар мерасанд: жароғанг (регистон), жожхор 

(беҳудагӯй), зағримош (пораҳои ношоями пӯст), фархоҷ (зишт)” [41, 2 – 

М]. 

“Адабиётшинос Х.Шарифов дар масъалаи танофур чунин навиштааст: 

Танофур номувофиқии байни калимаҳо, ҷумлаҳои тӯлонӣ аз ҷиҳати таносуб 

ва ҳамоҳангӣ мебошад. Чунин калима, таркибот ва ҷумлаҳоро мутанофир 

меноманд. Мулоим ва муталоим сухани хилофи мутанофирро мегӯянд ва онро 

созгор ва мутаносиб ҳам мехонанд. Танофур дар сухан ду навъ аст. Аввало, 

танофури лафзӣ ва он ҳам ду қисм дорад: Танофури ҳуруф ва дигар – танофури 

калимот. Танофури ҳуруф душворӣ, сангинии талаффузи ҳарфҳои калимаро 

мегӯянд, ки бар ҳасби истилоҳи забони мо онҳо ҳарфҳои гароноҳанг ном 

доранд. Мисол, калимаи ӯҳхуъ ба маънои уштурхор аз ҳарфҳои ҳалқӣ фароҳам 

омада ва талаффузи он душвор аст. 

Танофури калимот чунон аст, ки ҳар як калима дар алоҳидагӣ душворие 

дар талаффуз надорад, аммо пайиҳам қироат кардани онҳо душворие пеш 

меорад. Мисол, дар чунин тезгӯяки кӯдаконаи “харкафтар бача кард, бачаи 

харкафтар ҳафт харкафтар бача кард” пайиҳам омадану такрор шудани 

калимот мақсади машқи бартараф кардани мушкилоти талаффузи онҳоро 

дорад. 

Танофури маънавӣ номувофиқии миёни калимаҳои ҷумларо мегӯянд, ки 

ҳар кадом ба танҳоӣ маънои дурусту саҳеҳ доранд. Мисол, дар мисраи дувуми 

байти поён дар шакли “набояд-т” бар забон талаффузи гарон дорад: 

   Чу пеш оядат рӯзгори набард, 

   Зи бадҳо набояд-т парҳез кард” [2 – М].  

“Танофури калимаҳо иборат аз он аст, ки дар мисраъ ва ё байте чанд 

калимае, ки дар онҳо ҳарфҳои ҳаммахраҷ ё наздикмахраҷ ҷамъ омадаанд, пайи 

ҳам истодаанд, менависад муаллифи китоби “Санъати сухан”. Бинобар ин дар 

вақти хондани ин калимаҳо дар талаффуз душворӣ ҳосил мешавад: 

  Эй хаёли қоматат оҳи заифонро асо, 

   Бар рухат наззораҳоро лағзиш аз ҷӯши сафо” [30, 2 – М].  

 “Муҳаққиқони дигар умуман ба якдигар наздик воқеъ гардидани 

овозҳои якхеларо боиси сангинии талаффуз донистаанд: 

  Гар тазаррӯъ кунӣ ва гар фарёд, 

   Дузд зар боз пас нахоҳад дод. 

 Ё ин ки: 

   Он шоҳи шуҷоъ гар бикашад тиру камонро, 

   Дар як кашишаш шашсаду шаш тир бидӯзад. 

 Дар байти аввал такрори ҳамсадоҳои “д” ва “з”, таносуби ҳамсадоҳои “б-

п” ва “з-с” ба озод ва равон талаффуз кардани “дузд зар боз пас”монеъ 

мегардад. Дар байти дуюм дар се калима (кашишаш шашсаду шаш) ҳамсадои 

“ш” ҳафт маротиба такрор шуда, талаффузро хеле вазнин гардондааст” [41, 2 

– М]. 

 “Маънои ғаробат дурӣ ва ноошноист. Калимаи ношинос, номаънус, 

нофорам, дур аз зеҳн ва оҳанги нохуш доштаро ғаробат мегӯянд. Монанди 

калимаҳои ношинос ва мушкилфаҳми арабӣ, алфози номустаъмали русӣ, ки 

дар гуфтору истеъмол маъмул ва мавриди истифода нестанд” [122, 2 – М].  

 “Салосати калима ба таркиби овозӣ, таносуби байни садоноку 

ҳамсадоҳо, ҳамнишинии овозҳо вобаста аст. Як овоз (хоҳ садонок бошад, хоҳ 

ҳамсадо) дар дохили калима бо тарзҳои гуногун такрор шуда меояд, ки он 

баъзан боиси ба душворӣ талаффуз гардидани калима ё сақолат мешавад: 

Тамлият, Тутқавул, Даҳанакиик, Кукқуроқ, кӯшиш, савсан ва ғайра” [41]. 

 Бояд қайд кард, ки дар назм бо садоноки муштарак оғоз ёфтани ҳар 

калима мисраъ (ассонанс) ё бо ҳамсадоҳои муштарак сар шудани ҳар калима 

(аллитератсия) санъати лафзӣ шуморида мешавад. Масалан, Хештанро хайр 

хоҳӣ, хайрхоҳи халқ бош, чаро ки бо чунин калимаҳои мутаносиб ифода 

кардани мазмуни пандомӯз кори осон нест. Сипас ба сабаби якхела будани 

овозҳои аввали калимаҳо фикри хонандаро ҷалб намуда завқ мебахшад.  

“Дар ин хусус М.Саломов муфассалтар чунин менависад: Яке аз 

мафҳумҳои фонетикие, ки бештар дар забони осори манзум мавриди баррасӣ 

қарор мегирад, ҳодисаи алитератсия мебошад. Тибқи назари муҳаққиқон 

алитератсия он аст, ки дар порчаҳои шеърӣ, аксаран дар як ё ду мисраъ садонок 

ё ҳамсадое пайи ҳам такрор шуда, хушоҳангии ҳамон мисраъ ё байтро таъмин 

менамояд. Албатта, яке аз хусусиятҳои муҳими шеър ва умуман каломи 

мавзун хушоҳангии он ба ҳисоб меравад. Яъне маҳз тавассути хушоҳангӣ ва 

садои ҷолиби вожаҳои таркибии шеър ҳангоми қироат (бидуни асбоби мусиқӣ) 

диққати шунаванда ё хонандаро ба худ ҷалб менамояд. Яъне аввалин чизе ки 

боиси хаёлангезӣ ва ба ваҷд овардани хонандаи шеър мегардад, ифодаи овозии 

он ё хушоҳангии он ба шумор меравад ва сипас ба маънои калима ва тобишҳои 

маъноии он дар дохили матн таваҷҷуҳ зоҳир карда мешавад. Вале дар ҳар 

сурат ин ҳам як навъ суханбозист ва дар гуфтор вазнинӣ меорад. Бесабаб нест, 

ки чунин калимаҳои душворталаффузро дар бозии тезгӯяк бо мақсади бурро 

шудани нутқи хонандагон ва кӯдакон истифода мебаранд: Дар болои теппача 

тутча. Ин тутча чӣ ту тутча” [2 – М].  

Аз оғози асри гузашта то имрӯз хусусиятҳои гуногуни фонетикаи забони 

адабии ҳозираи тоҷикиро олимони машҳури ин соҳа И.И. Зарубин, Л. 

Бузургзода [10], В.С. Соколова [82], В.С. Расторгуев [76], Ш. Бобомуродов 

[64], Т.Н. Хаскашев [115], М. Файзов [62], Ш. Кабиров [39, 40] ва 

шогирдонашон мавриди омӯзишу баррасӣ қарор додаанд.  

Саҳми шодравон профессор Т.Н. Хаскашев [116] ва М. Файзов [106, 108] 

дар омӯзишу инкишофи фонетикаи забони адабии муосири тоҷик хеле зиёд 

мебошад. Ин муҳаққиқони ватанӣ таҳлилу муқоисаҳои илмӣ, назариявӣ ва 

амалии арзишмандеро дар илми фонетикаи тоҷик анҷом дода, хусусиятҳои 

тавлидӣ (физиологӣ) ва шунавоии (акустикии) овозҳои забони тоҷикиро бо 

истифодаи асбобҳои (рентгенограмма, политограмма) махсуси дар соҳаи тиб 

ва ғайра истифодашаванда ошкор намудаанд. Муҳаққиқ Т.Н. Хаскашев [14, 

115] бори аввал беш аз 2500 истилоҳи фонетикаи забони тоҷикиро гирдоварӣ 

намуда, мавриди истифодаи умум қарор додааст. Ӯ дар якҷоягӣ бо олимони 

соҳаи илмҳои дақиқ озмоишҳои фонетикии гуногунро гузаронида, натиҷаҳои 

онро дар китоби фонетикаи забони адабии муосири тоҷик пешниҳод 

намудааст. Аз тарафи М. Файзов [108] бошад пажӯҳишҳои ҷолибе аз қабили 

муайянкунии махраҷи ҳарфҳо ва чен кардани неруи инсонӣ дар талаффузи 

ҳарфҳо сарфшаванда ошкор карда шуда, натиҷаи он тавассути дастур ва 

васоитҳои таълимӣ пешкаши мутахассисони соҳа гардидааст. 

Ба омӯзиши масъалаи мазкур дар хориҷи кишвар олимони зиёде ба 

мисли Rudolf Flesch [133], Gunning R., Kincaid J.P. [127 - 131], Braby R., Mears 

J., Scott P., Spache G.,  Fry E., Hedman S., McLaughlin, G., Kukich K. [134], Senter 

R.J., Smith E.A. [135], Shayan Hosseinzadeh [136], В. Франчина, Р. Вакка, 

Оборнева И. В. [69, 70], Иванов К.В., Фомин А.Ю. [112, 113] машғул гардида, 

амсилаҳои математикии баҳодиҳӣ ва таҳлили хушоҳангии матнҳои англисӣ, 

итолявӣ, русӣ ва забонҳои дигарро аз рӯи параметрҳои гуногун омода намуда, 

натиҷаҳои назаррасеро ба даст овардаанд, ки дар амал истифода мешаванд.  

“Амсилаи машҳури сохташудаи Rudolf Flesch имконият медиҳад, ки 

душворталаффузии калима ва ибораҳои дар матни забони англисӣ вуҷуддошта 

аз рӯи формулаи зерин баҳо дода шавад: 

FRE=206.835-(1.015хASL)-(84.6хASW), 

дар ин ҷо  

ASL – дарозии миёнаи калима дар ҷумлаҳо, 

ASW– дарозии миёнаи ҳиҷоҳо дар калима мебошанд, 

FRE (Flesch Reading Ease – ченак барои муайян кардани душвории қабулкунии 

матн). 

Амсилаи Rudolf Flesch матнҳои забони англисиро баҳодиҳӣ намуда 

қиматҳои гуногунро пешниҳод мекунад, ки аз онҳо қимати дар доираи  90-100 

буда барои талабагони хурдсол матни осон мебошад, қимати 60-70 баҳои 

матне мебошад, ки хатмкунандагони мактаб хонда метавонанд, мувофиқат 

мекунад, матнҳои дорои қимати 0-30 буда барои шахсони дорои маълумоти 

олӣ пешбинӣ шудаанд. 

Баъдтар ин формула барои забони русӣ дар робита бо он ки дарозии 

миёнаи ҷумлаҳои забони русӣ хурд ва дарозии миёнаи калимаҳо – калон аст, 

азнавсозӣ гардид” [113, 10 – М]. 

FRE=206.835-(1.3хASL)-(60.1хASW). 

“Ин формулаи муносибхонии матн меъёри ибтидоии баҳодиҳии 

хушоҳангӣ гардида дар тамоми дунё васеъ истифода мешавад хусусан барои 

таҳлили матни имтиҳонҳои мактабу донишгоҳҳо. 

Соли 1967 формулаи баҳодиҳии худкори матнҳо барои қувваҳои ҳарбии 

ИМА сохта шуд. Ин намуди баҳодиҳӣ аз миқдорӣ рамзҳо дар калима ва аз 

миқдори калимаҳо дар ҷумла вобаста мебошад: 

ARI = (4.71 х ASW) + (0.5 х ASL) – 21.43 

Инчунин дар журналистикаи амрикоӣ индекси Фога низ бештар 

истифода мешавад. Ин формула калимаҳои мураккаберо, ки исми хос нестанд 

ва зиёда аз се ҳиҷо доранд, баҳисоб мегирад. 

FI = (NWS + NWT) х 0.4 

дар ин ҷо: 

NWS – миқдори миёнаи калимаҳо дар ҷумлаҳои матн; 

NWT–миқдори миёнаи калимаҳо.  

Амсилаи дигари баҳодиҳии хушоҳангӣ аз тарафи Рудолф Флеш ва 

Кинкайд таҳия гардидааст, ки он бо номи Flesch-Kinkaid Readability Test 

машҳур мебошад” [133, 10 – М]. Зербарномаи формулаи мазкур дар забони 

барномасозии Python чунин аст: 

def Flesh_Kincaid_Grade(syllabes, words, sent): 

    if words == 0 or sent == 0: return 0 

    n = 0.318 * (float(words)/sent) + 14,2 *(float(syllabes)/words) – 30,5 

    return n 

дар ин ҷо words – миқдори калимаҳои матн; syllables – миқдори ҳиҷоҳои 

матн; sent – миқдори ҷумлаҳои матн мебошанд. 

Аз формула бармеояд, ки калимаҳо ҳар қадар кӯтоҳтар ва шумораи онҳо 

кам бошад, матн ҳамон қадар фаҳмотар аст. 

Ғайр аз ин боз амсилаи “Coleman-Lian Readability Test дар амалия 

истифода бурда мешавад, ки зербарномаи формулаи он чунин аст: 

def Coleman_Lian (letters, words, sent): 

    if words == 0: return 0 

    n = 0.055*(letters * (100/ words)) – 0,35 * (sent * (100/words)) – 20,33 

    return n 

дар ин ҷо letters –миқдори ҳарфҳо, words – миқдори калимаҳо, sent – 

миқдори ҷумлаҳо мебошанд” [125].  

  “Дар баҳодиҳии хушоҳангии калимаҳои матн амсилаи SMOG (Simple 

Measure of Gobbledygook) grade ҳам истифодаи васеъ дорад, ки он аз тарафи 

Ҷ. Гарри Маклафлин сохта шуда соли 1969 интишор гардидааст. Индекси 

(амсилаи) мазкур аз рӯи формулаи зерин душвории матнҳои англисиро 

баҳогузорӣ карда хушоҳангии онро муайян мекунад: 

 

 
 

Зербарномаи амсилаи мазкур дар забони барномасозии Python оварда 

мешавад: 

def SMOG(psyl, sent): 

n = 1.1 * sqrt((float(64.6) / sent) * psyl) + 0.05 

    return n 

дар ин ҷо psyl – миқдори калимаҳои аз 3 ва зиёда ҳиҷодошта;  

       sent – миқдори ҷумлаҳо мебошанд. 

Дар таҳқиқот, ин формула саҳеҳияти баландро нишон дод, зеро маънои 

он калимаҳои мураккабро дар бар мегирад, ки шумораи зиёди ҳиҷоҳо доранд” 

[126, 132]. 

Дар Ҷумҳурии Тоҷикистон аз охири солҳои 70-уми асри гузашта сар 

карда аз ҷониби олими маъруфи тоҷик Усмонов З.Ҷ. [121] таҳқиқи риёзӣ ва 

компютерии масъалаҳои забоншиносӣ [87-105] барои забони муосири тоҷик 

оғоз гардида, дар як муддати кутоҳ як мактаби илмии бузург ташкил шуда ба 

натиҷаҳои назаррасе ноил гардидаанд.  Шогирдони мактаби номбурда дар 

тамоми манотиқи кишвар ва берун аз он дар самти илмии мазкур корҳои илмӣ-

тадқиқотиеро анҷом додаистодаанд [68]. Соли 1994  Исмоилов М.А. [33-38] 

масъалаи худкорсозии таҳлили морфологии калимаҳои забони тоҷикиро дида 

баромада буд, ки ин як такони ҷиддие дар тадқиқи масоили илми забоншиносӣ 

гардид. Зери роҳбарии З.Ҷ. Усмонов муҳаққиқ Худойбердиев Х.А. [118-119] 

масъалаи гузариш аз нутқи хаттӣ ба нутқи шифоҳиро дида баромада, дар 

натиҷа барномаи мукаммали компютерии талаффузи матнҳои забони тоҷикӣ 

сохта ба истифодабарандагон пешниҳод карда шуд. Шогирди дигари мактаби 

номбурда Г.М. Довудов [21-26] ба омӯзиши масъалаи таҳлили морфологии 

компютерии калимаҳои забони тоҷикӣ машғул гардида, маҷмуаи барномавии 

таҳлили морфологии компютерии калимаҳои забони тоҷикиро таҳия 

намудаанд, ки инҳо беҳтарин дастовардҳо дар соҳаи илми лингвистикаи 

компютерии тоҷик мебошанд.  

Соли 2015  барои аз сифр таҳия намудани асосҳои эвфонометрияи 

(хушоҳангии) забонҳои табиӣ, аз он ҷумла барои забони тоҷикӣ равиши 

системавии наве ба кор бурда шуд, ки онро барои забонҳои табиии гуногун 

ҳам татбиқ кардан имконпазир аст [1 - М]. Асоси ин равишро γ-таснифгари 

бузургиҳои тасодуфии фосиладор (дискретӣ) ташкил медиҳад, ки он аз тарафи 

Усмонов З.Ҷ. таҳия ва коркард гардидааст. Таснифгари номбурдаро барои 

муайянкунии масъалаи хушоҳангии матн, калимашакл ва дигар хусусиятҳои 

воҳидҳои гуногуни матн истифода намудан мумкин аст. Бори аввал соли 2016 

Усмонов З.Ҷ. бо ҳаммуаллифии Қосимов А.А. [44-52] дар забони тоҷикӣ барои 

шинохти муаллифи асар аз рӯи порчаҳои матни додашуда аз γ-таснифгари худ 

истифода намуда онро дар амал татбиқ намуданд. 

“Дар забони тоҷикӣ масъалаҳои илмии зиёде мавҷуданд, ки то ҳол аз 

ҷониби мутахассисон ҳалли пурраи худро пайдо накардаанд. Таҳияи низомҳои 

худкори ошкоркунандаи хатоҳои имлоӣ, сарфӣ, наҳвӣ, эҷоди пайкараҳои 

матнӣ дар шакли хаттию шифоҳӣ ва нишонагузории матнҳои онҳо, шинохти 

нутқи шифоҳӣ ва табдили он ба шакли нутқи хаттӣ, муайян кардани 

хусусиятҳои ҳамнишинии ҳарф, ҳиҷо ва калимаю ибораҳо, муайянкунии 

танофуроти каломӣ, таҳияи барномаҳои баҳодиҳии хушоҳангии матнҳо ва 

ғайра аз ҷумлаи онҳо мебошанд. Дар соҳаи фонетикаи забони адабии тоҷик 

таҳқиқот бо истифодаи компютер доир ба муайян кардани низоми савтии 

фонемаҳо хеле кам ба назар мерасад. Дар масъалаи муайян кардани 

хушоҳангиву душворталаффузии калимаю ибораҳо ва ошкор намудани 

хусусиятҳои онҳо то ҳол таҳқиқот ва таҳлилҳои компютерӣ, дида 

намешаванд” [2 – М]. 

Қайд кардан зарур аст, ки истифодаи амсилаҳои то имрӯз 

коркардашудаи хушоҳангии забонҳои хориҷӣ, барои забони тоҷикӣ 

татбиқнашаванда мебошанд. Инчунин аз сабаби мавҷуд набудани пойгоҳҳои 

илмии соҳаи забоншиносӣ дар равияи хушоҳангӣ ва хоно будани матн, 

тадқиқот дар ин самт кам ба назар мерасад, хусусан дар забони тоҷикӣ чунин 

таҳқиқоте гузаронида нашудааст. 

 

§ 1.2. Таҳлили ҷанбаҳои пайдоиши овозҳои нутқ 

 

Сохти овозии забонҳои муоширати байни одамон табиати бисёр 

мураккаб дошта, аз ин рӯ зарурати омӯзиши паҳлуҳои гуногуни он ба миён 

меояд. Нутқи мо, пеш аз ҳама, ҳодисаи овозӣ буда, табиати физикӣ дорад. Ҳар 

як ҳодисаи овозӣ дар вақту замони муайян бо қувваю зудии ба худ хос ба вуқуъ 

меояд. Табиати мураккаби физикии овозҳоро як соҳаи илми физика бо номи 

акустика (шунавоӣ) меомӯзад.  

“Дар заминаи физикию акустикӣ табиати физикии овозҳои нутқ ва 

аломатҳои онҳо: дарозӣ, дараҷаи паҳннокию қувватнокӣ, сохти формантию 

спектрӣ мавриди таҳлилу таҳқиқ қарор мегиранд. Ин аломатҳои физикии 

овозҳои нутқ дар шароит ва ҳолатҳои гуногуни фонетикӣ таҳқиқу муқоиса ва 

дараҷаи молик будани онҳо ба ин хусусиятҳо нисбат ба овозҳои дигар таъмин 

карда мешавад. Таснифи акустикии овозҳо низ дар асоси ҳамин аломатҳо 

сурат мегирад” [76]. Хусусиятҳои физикии овозҳо дар забон дорои аҳамияти 

ба худ хос буда, дар ташкили мубодилаи афкор иштирок мекунанд. Аз ин рӯ, 

овозҳои нутқ мавзуи  илми забоншиносӣ низ мебошанд. 

Овозҳое, ки мо мешунавем, манбаъ ва сабаби пайдоиш доранд. Манбаъ 

ва сабаби пайдо гардидани овозҳои нутқ ин дастгоҳи гуфтори инсон ва кори 

узвҳои он аст (рас. 1.1). Аз тарафи дигар, аз сабаби он ки нутқро инсон эҷод ва 

дарк мекунад, дар ҷараёни овозсозӣ системаи асаби инсон нақши муҳимеро 

мебозад. Бинобар ҳамин воҳидҳои овозӣ ҷиҳати анатомию физиологӣ ё 

васеътар ҷиҳати биологӣ низ доранд.  

“Ҳар як садо ё овоз дар табиат худ ба худ пайдо намешавад. Вай дар 

натиҷаи ҳаракати ягон ҷисм ҳосил мешавад. Овозҳое, ки мо талаффуз мекунем 

ва мешунавем дар натиҷаи ҳаракати ҷисмҳо – узвҳои овозсозии инсон ҳосил 

мешаванд. Ҷараёни дарки овоз низ ба амалиёту равандҳои гуногуне, ки дар 

майнаи мо ба амал меояд, алоқаманд мебошанд. Ҷараёни овозҳосилшавӣ 

мухтасаран ба сурати зерин воқеъ мегардад. Баробари тасмими талаффузи 

ягон калимаро гирифтан дар майнаи мо – дар нимкурраи чапи мағзи сарамон, 

барои сохтани ҳар овози таркиби ин калима бо навбат “фармони” муайяне 

пайдо мешавад. Ин “фармон” ба воситаи торҳои асаб ба узвҳои овозсоз 

расонида мешавад ва онҳо ин фармонро ба марҳилаи иҷро мерасонанд. Ҳамаи 

узвҳои овозсоз дар якҷоягӣ дастгоҳи нутқ ё дастгоҳи гуфторро ташкил 

медиҳанд (ниг. ба рас. 1.1). Кори якҷояи узвҳои дастгоҳи нутқ дар ҷараёни 

овозсозӣ тавлиди овоз ё мухтасар тавлид номида мешавад. 

Узвҳои нутқро вобаста ба саҳмашон дар ҷараёни овозсозӣ ба ду гурӯҳ 

ҷудо мекунанд: 1) узвҳое, ки дар овозсозӣ иштироки бевосита доранд (лабҳо, 

забон, ҳалқ, садопардаҳо) ва дар якҷоягӣ дастгоҳи овозсозиро ташкил 

медиҳанд ва 2) узвҳое, ки барои овозсозӣ масолеҳ медиҳанд (шуш, хирной ва 

диафрагма) ва дар якҷоягӣ дастгоҳи нафасро месозанд. 

Расми 1.1. Дастгоҳи гуфтор 

  

 Нафас навъҳои гуногун дорад, ки ду хели онро фарқ мекунанд: 1) 

нафаси маъмулӣ ва 2) нафаси нутқ. Дар нафаси маъмулӣ нафасбарорӣ ба 

воситаи бинӣ ба амал меояд ва давомнокии нафаскашӣ ва нафасбарорӣ 

тақрибан баробар буда, ба 16 – 20 бар (бар–воҳиди ченкунии фишор, ки ба 105 

Нютон дар метри мураббаъ баробар аст). Дар нафаси нутқ суръати 

нафаскашӣ нисбат ба нафасбарорӣ зиёдтар мебошад. Миқдори ҳавои бароянда 

нисбат ба нафаси маъмулӣ се баробар зиёдтар аст. Ин ҳолат ба хусусиятҳои 

нутқ ва гоҳе ба майли гӯянда низ вобастагӣ дорад.  

 Дастгоҳи садосозӣ аз ду узви асосӣ: 1) ҳалқ ва 2) садопардаҳо  иборат 

мебошад. Ҳалқ дар пешгоҳи гардан қарор дошта, ҳавои аз шуш тавассути 

хирной барояндаро ба қисми боло мебарорад. Садо асосан дар ҳалқ ба вуҷуд 

меояд ва он дорои сохти мураккаб аст. Ҳалқ аз якчанд тағояки хурду калони 

байни ҳам бо мушакҳо алоқаманд, садопарда, садопардаи козиб, меъдаи 

морган, гулӯ ва хирной асос ёфтааст.  

 Қисми асосии ҳалқ, ки дар овозсозӣ (садосозӣ) саҳми асосӣ дорад 

садопардаҳо мебошанд. Садопардаҳо қодиранд, ки дар як сония тахминан аз 

40 то 1700 маротиба ларзанд, вале дар нутқи маъмулӣ лапиши онҳо ба 85-200 

(дар нутқи мардон) ё 160-340 (дар нутқи занон) ларза дар сония баробар аст. 

Садопардаҳои мардон ғафс ва аз занон тунук мебошанд, ки аз ин хотир 

миқдори ларзишҳои садои мардон паст ва аз занон баланд мебошад. 

 Ҳар як забон дорои низоми овозҳои ба худ хос аст, ки онҳо ба воситаи 

узвҳои гуногун сохта мешаванд. Узвҳои овозсозии фаъоли забони тоҷикӣ: 

садопардаҳо, деворҳои ҳалқ, коми мулоим бо забонча, забон ва лабҳо 

мебошанд, ки дар ташаккули овозҳо саҳми бештар доранд. Масалан, аз 30 

фонема (овоз)-и забони тоҷикӣ 20 фонема (66,7%) дар қисми пеши забон ва 

танҳо 10 фонемаи дигар: садонокҳои у, ӯ, о ва ҳамсадоҳои г, к, х, ғ, қ, ъ, ҳ 

(33,3%) дар қисми қафои забон сохта мешаванд. Ба узвҳои овозсозии 

ғайрифаъол: коми сахт, дандонҳо, милкҳои дандонҳо ва ковокии бинӣ 

дохил мешаванд. 

Гарчанде ки хусусиятҳои дастгоҳи овозсозии забони тоҷикӣ ҳанӯз ҳам 

таҳқиқ нашуда бошад ҳам оиди баъзе аз онҳо маълумоти муқаддимавӣ мавҷуд 

аст. Яке аз ин гуна хусусиятҳое, ки ба дастгоҳи овозсозии забони тоҷикӣ 

тааллуқ дорад, хусусияти мусиқавӣ - хушовозию  хушоҳангӣ мебошад. 

Хушоҳангӣ ин ҳамнишинии комили овозҳое мебошад, ки барои гӯянда 

осонию ба шунаванда форамӣ меорад. Талаботҳои хушоҳангӣ бояд мутобиқи 

хусусиятҳои фонетикии забон мушаххас бошанд. Хушоҳангӣ ҳамеша ба 

гуногунрангии фонетикаи як забони миллӣ вобастагӣ дорад” [10, 29, 115]. 

 

1.3. Баррасии хусусиятҳои физикии овозҳо 

  

Фишори овоз гуфта овозеро меноманд, ки дар натиҷаи ҳаракати ягон 

ҷисм (ё узви овозсоз) пайдо шуда ҳавои атрофро бурида мегузарад ва сабаби 

фишурдашавӣ ва сустшавии фишори ҳавои муҳити атроф мегардад. Фишори 

овоз бо паскалҳо (Ра) чен карда мешавад. Ҳангоми бурида гузаштани овоз аз 

ҳавои атроф, фишори он фишурда ва суст гашта мавҷеро ба вуҷуд меорад, ки 

онро мавҷи овоз меноманд. Суръати паҳншавии овоз аз қувваи овозва 

шароити боду ҳаво вобастагӣ дорад ва он дар ҳавои дорои ҳарорати 10С ба 331 

миллиметр дар сония баробар мебошад. 

Овозҳо дар натиҷаи ду хел ҳаракати лапишӣ ба вуҷуд меоянд: лапишҳое, 

ки давомнокии якхела доранд (лапишҳои мудаввар ё  муназзам) ва лапишҳое, 

ки давомнокии гуногун доранд (лапишҳои ғайримудаввар  ё номуназзам). Дар 

натиҷаи лапишҳои мудаввар фонемаҳои садонок (а, о, и, у, ӯ, э) ва сонориҳо 

(м, н, л, р, й) ба вуҷуд меоянд ва онҳоро лаҳнҳои мусиқӣ ё лаҳн меноманд. 

Овозҳое,ки аз лапишҳои номуназзам ба вуҷуд меоянд овозҳои ҳамсадо (ё 

шавшувдор) ном доранд. 

Овозҳо дорои хосиятҳои физикии тамдид (дарозӣ), лаҳннокӣ, 

қувватнокӣ ва танин мебошанд.  

Тамдиди (дарозии) овоз гуфта вақтеро меноманд, ки дар сохтани 

овоз сарф мешавад. Тамдиди овоз бо миллисонияҳо (мс) чен карда мешавад. 

Вобаста ба суръати ҳаракат (лапиш) овозҳои ҳосилшуда дорои зудиҳои паст 

ва баланд мешаванд. Аз лапишҳои суст овозҳои дорои зудии камтар ва аз 

лапишҳои босуръат овозҳои дорои зудиҳои бештар падид меоянд. Барои чен 

кардани зудии овоз, пеш аз ҳама, миқдори ҳаракатҳои (лапишҳои) узви овозсоз 

дар як сония муайян карда мешавад. Овозҳое, ки дорои зудии кам ҳастанд, 

ҳамчун овозҳои паст ва овозҳое, ки зудии зиёд доранд, чун овозҳои баланд 

фаҳмида мешаванд. Баландии овоз ҳудуди дарк дорад ва шартан қабул 

гардидааст, ки гӯши инсон лапиши мавҷҳои дорои зудии аз 16000 то 20000 

гертс (ихтисоран гс)-ро қабул карда метавонад. 

Қувва ба доманаи лапиши ҷисми ҳаракаткунанда, ки сабаби тағйири 

фишори ҳавои атроф мешавад, вобаста мебошад. Фишори овозӣ мисли 

ҳамагуна фишор ба воситаи қувва нисбат ба масоҳат чен карда мешавад. 

Қувватнокии овозро дар шакли баландии (сахтии) он дарк мекунем: 

афзоиши фишори овозӣ баландии (сахтии) овозро зиёд ва коҳиши он сахтии 

овозро кам мекунад. Дар суҳбати маъмулии дорои баландии миёна фишори 

овозӣ ба 1 дин дар 1 см2 баробар аст. Дин воҳиди қувваеро мегӯянд, ки ба 

ҷисми дорои вазни 1 гр дар 1 см/с2 суръат мебахшад. Қувватнокӣ гуфта 

тавон (энергия)-еро мегӯянд, ки дар як сония аз як сантиметри мураббаъ 

ба тарафи паҳншавии мавҷҳо ба таври перпендикуляр мегузарад. 

Вобастагии байни қувватнокӣ ва сахтии овоз ба воситаи лаҳнокӣ муайян карда 

мешавад. Овозҳои дорои қувватнокии якхела, вале аз назари лаҳнокии гуногун 

метавонанд ҳамчун овозҳои дорои сахтии гуногун дарк шаванд. 

Барои чен кардани дараҷаи қувватнокии овоз шартан ба ҷои сатҳи сифр 

қуввае қабул карда мешавад, ки дар сатҳи шунавоӣ ба зудии 1000 гс баробар 

мебошад. Воҳиди ченаки сатҳи қувваи овоз детсибел (дб) қабул шудааст. 

Сахтии овозро ба таври объективӣ чен кардан мумкин нест ва аз ҳамин рӯ, 

онро алоқамандона бо қувва чен мекунанд. Овозҳои нутқи мо дар ҳудуди 

зудиҳои аз 100 гс то 8000 гс қарор мегиранд. Дар ин зудиҳо дар байни дараҷаи 

сахтӣ ва қувватнокии овоз фарқияти калоне мушоҳида намешавад. Барои 

мисол хусусиятҳои миқдории баъзе овозҳоро меорем: ҳадди шунавоӣ – 0 дб, 

садои соати дастӣ – 2 дб, нутқи беовоз – 40 дб, нутқи нимовоза – 60 дб, нутқи 

сахт – 80 дб, оркестри симфонӣ – 100 – 110 дб, ҳадди эҳсосӣ – 130 дб. 

Қувватнокии овоз барои забон аҳамияти калон дорад. Муҳимтарин 

аҳамияти он бурроӣ ва равшанию возеҳии нутқ  ва дарки онро таъмин 

мекунад” [10, 29, 107, 115]. 

       

§ 1.4. Хусусиятҳои тавлидии овозҳои тоҷикӣ 

 

Алифбои ҳозираи забони адабии тоҷикӣ аз 35 ҳарф  ва 30 овоз (фонема) 

иборат аст, ки онҳоро ба ду гурӯҳи асосӣ: 1) садонокҳо ва 2) ҳамсадоҳо ҷудо 

мекунанд. Дар талаффузи садонокҳо монеа дида намешавад. Ғайр аз ин 

садонокҳо бо дигар хусусиятҳояшон аз ҳамсадоҳо фарқ мекунанд. Чун дар 

талаффузи садонокҳо монеа дида намешавад, гуфтан мумкин аст, ки онҳо 

овозҳои форам ҳастанд.  Ҳамсадоҳо нисбатан бештар буда, нақши зиёдро дар 

ташкили калима ва матн доранд. Ҳангоми талаффузи ҳамсадоҳо бошад, онҳо 

ба монеаҳои гуногун дучор мешаванд, ки ин то як андоза роҳи ҷараёни овозро 

гирифта вазниниро дар талаффуз пеш меорад. Масъалаи халалдор шудани 

хушоҳангии калимашаклҳо низ аз ҳамнишиниву теъдоди ҳамсадоҳо вобастагӣ 

дорад. Барои равшантар шудани гуфтаҳоямон нақшаи узвҳои нутқро меорем, 

ки тавассути асбоби рентгенограмма [106, 108, 115] гирифта шудааст (рас. 1.2). 

 

 

Расми 1.2. Инъикоси узвҳои нутқ дар рентгенограмма 

   

 Дар нақшаи рентгении расми 1.2 бо рақамҳо узвҳои талаффуз ва бо 

ҳарфҳо ковокиҳои дастгоҳи нутқ ишора карда шудааст. Ковокии даҳон – А,   

ковокии ҳалқ – В, ковокии даромадгоҳи даҳон – С, ковокии бинӣ – D. Бо 

рақамҳои 1 – лаби боло; 2 – лаби поён; 3 – дандонҳои боло; 4 – дандонҳои 

поён; 5 – садопардаҳо; 6 – коми сахт: а) қисми пеш, в) қисми мобайн, с) қисми 

қафо; 7 – коми нарм; 8 – забонча; 9 – девораи ҳалқ; 10 – тағояки болои ҳалқ; 

11 –ҳалқ; 12 – устухони зери забон;  13 – реша ё асоси забон; 14 –пушти забон: 

а) пеши забон, в) байни забон, с) қафои забон; 15 – нӯги забон; 16 – манаҳ; 17 

– ҷоғи поён ишора гардидаанд. 

Шарҳи мухтасари садонокҳо 

 

Низоми садонокҳои забони адабии тоҷикӣ аз шаш садонок иборат 

мебошад: а, и, о, у, ӯ ва э. Онҳоро аз рӯи ҷиҳатҳои: тавлидӣ, акустикӣ ва 

функсионалӣ гурӯҳбандӣ ва тавсиф намудаанд. Дар бораи хусусиятҳои 

тавлидӣ ва функсионалии садонокҳо тадқиқотҳои бештаре дида мешавад. 

Аммо тадқиқи хусусиятҳои физикӣ ё акустикии садонокҳо кам ба назар 

мерасад. Баъзе хусусиятҳои физикии фонемаҳои забони адабии тоҷикӣ аз 

тарафи забоншиносон Хаскашев Т.Н. ва Маҳрам Ф. дар ҳамкори бо олимони 

соҳаи физика то андозае таҳқиқ шудаанд.  

 

 

           Расми 1.3. Ҳосилшавии овозҳои садоноки забони адабии тоҷик  

 

Номи узвҳои тавлиди овозҳо ва қисматҳои онҳо. 1 – лаби боло; 2 – лаби 

поён; 3 – дандонҳои боло; 4 – дандонҳои поён; 5 – садопардаҳо; 6 – коми сахт: 

а) қисми пеш, в) қисми мобайн, с) қисми қафо; 7 – коми нарм; 8 – забонча; 9 – 

ҳалқ; 10 – нӯги забон; 11 –забон: а) пеши забон, в) байни забон, с) қафои забон; 

12 – реша – асоси забон. 

Хусусиятҳои тавлидии овозҳои садоноки забони адабии муосири 

тоҷикиро ба назар гирифта, онҳоро дар тасвир нишон медиҳем.  

           Расми 1.4. Самтҳои ҳаракати овозҳои садоноки забони адабии тоҷик  

 

 Садонокҳои лабӣ дар қисми берунии хатҳои нақша ва садонокҳои 

ғайрилабӣ дар дохили нақша ҷойгир шудаанд.  

Муҳимтарин хусусиятҳои фонемаҳои забони тоҷикиро дида мебароем, ки 

қисме аз онҳо дар натиҷаи озмоишҳои лабораторӣ ҳосил гардидаанд. 

Фонемаи “а”.  Фонемаи “а” садоноки ғайрилабӣ, дараҷаи бардошти поён 

ва қатори омехта аст (ниг. ба рас. 1.4). Дар талаффузи садоноки “а” даҳон 

нисбат ба талаффузи ҳамаи садонокҳои дигари забони тоҷикӣ кушодатар аст 

(ниг. ба рас. 1.5).  

Фонемаи мазкур дорои гунаҳо буда, дар ҷараёни нутқ ба тағйироти 

сифатию миқдорӣ дучор гардида, тобишҳои басо гуногун пайдо мекунад.  

 

  

Расми 1.5. Нақшаи рентгенограммаи овози “а” 

“Мутобиқи қоидаҳои имлои забони тоҷикӣ ҳарфи “а” дар оғоз, байн ва 

анҷоми калима навишта мешаванд: абр, баҳор, замон, хона, дара ва ғайра” 

[55]. 

Хулоса, аз ҷиҳати гурӯҳбандӣ фонемаи “а” садонок - ҳаракати уфуқии 

забон (садоноки қатори омехта), ҳаракати амудии забон (бардошти поён), 

иштироки лабҳо (ғайрилабӣ) ва ноустувор мебошад. 

 Фонемаи “и”. Фонемаи “и” садоноки қатори пеш, бардошти боло ва 

ғайрилабӣ мебошад (ниг. ба рас. 1.4). Дар тавлиди ин овоз ковокии даҳон 

нисбат ба фонемаи “э” тангтар аст (ниг. ба рас. 1.6).  

Дар вақти гуфтугӯ садоноки “и” ба тағйироти фонетикӣ дучор мешавад 

ва тобишҳои сершумор пайдо мекунанд. Ин садонок аслан садоноки танг 

мебошад, вале дар ҳамнишини бо овозҳои “й”, “ш”, “ч”, “ҷ”, “ж” боз тангтар 

мешавад. Тобишҳои нисбатан кушодаи ин фонемаро дар охири калима, ба 

мисли калимаҳои кӣ, чӣ дидан мумкин аст. Тобиши кӯтоҳтари  садоноки “и” 

дар ҳиҷои кушодаи безада, ба мисли калимаҳои “гиреҳ”, “сифат”,  “китоб”, 

“сиёҳ” зоҳир мешавад.  

 Ҳарфи “ӣ” дар забони тоҷикӣ на ҳамчун овоз балки гунаи дигари ҳарфи 

“и” мебошад, ки бештари вақт дар охири калима меояд. 

Хулоса, аз ҷиҳати гурӯҳбандӣ фонемаи “и”  - садонок, ҳаракати уфуқии 

забон (садоноки қатори пеш), ҳаракати амудии забон (бардошти боло), 

иштироки лабҳо (ғайрилабӣ) ва ноустувор мебошад. 

  

Расми 1.6. Нақшаи рентгенограммаи овози “и” 

 Фонемаи “о”.  Фонемаи “о” садоноки қатори қафои майли пеш дошта,  

дараҷаи бардошти миёна ва лабӣ дорад (ниг. ба рас. 1.4). Садоноки “о” дар 

калима истеъмоли озод дорад. Дар тавлиди ин овоз ковокии даҳон нисбат ба 

“у” ва “ӯ” кушодтар, вале нисбат ба “а” тангтар аст (ниг. ба рас. 1.7).  

Хулоса, аз ҷиҳати гурӯҳбандӣ фонемаи “о” садонок - ҳаракати уфуқии 

забон (садоноки қатори миёна, ҳаракати амудии забон (бардошти боло), 

иштироки лабҳо (лабӣ) ва устувор мебошад. 

 

  

Расми 1.7. Нақшаи рентгенограммаи овози “о” 

 

 Фонемаи “у”.  Фонемаи “у” садоноки қатори қафои моил ба пеш ва лабӣ 

буда дараҷаи бардошти боло дорад (ниг. ба рас. 1.4). Дар тавлиди фонемаи “у” 

дараҷаи кушодагии даҳон нисбат ба “ӯ” камтар аст (ниг. ба рас. 1.8).  

Тобишҳои гуногуни “у” дар ҳолати заданоку безада, дар сабки гуфтугӯӣ 

дар се маврид пайдо мешавад:  

а) дар ҳиҷои заданоки баста ва кушода дар ҳамнишинӣ бо ҳамаи ҳамсадоҳо ба 

ҷуз “ж”, “ш”, “ч”, “ч”, “ғ”, “х”, “к” (суд, руд, буд, дуд, бозу, зону, каду);  

б) дар ҳиҷои аввали калима, дар мавридхое, ки ин садонок алоҳида ҳиҷо 

месозад: (у-мум, у-сул, у-ламо, у-мед).  

 Хулоса, аз ҷиҳати гурӯҳбандӣ фонемаи “у” садонок - ҳаракати уфуқии 

забон (садоноки қатори боло), ҳаракати амудии забон (бардошти боло), 

иштироки лабҳо (лабӣ) ва ноустувор мебошад. 

 

  

Расми 1.8. Нақшаи рентгенограммаи овози “у” 

 

 Фонемаи “ӯ”. Садоноки “ӯ” садоноки қатори омехта, дараҷаи бардошти 

миёна ва лабӣ мебошад (ниг. ба рас. 1.4). Дар талаффузи ин фонема даҳон 

нисбат ба садоноки “у” кушодатар ва нисбат ба садоноки “а” тангтар аст (ниг. 

ба рас. 1.9).  

 Хулоса, аз ҷиҳати гурӯҳбандӣ фонемаи “ӯ” садонок - ҳаракати уфуқии 

забон (садоноки қатори миёна), ҳаракати амудии забон (бардошти боло), 

иштироки лабҳо (лабӣ) ва устувор мебошад. 

 

 

Расми 1.9. Нақшаи рентгенограммаи овози “ӯ” 

Фонемаи “э”.  Фонемаи “э” садоноки қатори пеш, дараҷаи бардошти 

миёна ба ҳисоб меравад (ниг. ба рас. 1.4). Ин садонок ғайрилабӣ буда ҳангоми 

тавлиди он даҳон нисбат ба садоноки “и” бештар кушода мешавад ва рӯйи 

забон ба ком зиёдтар наздик мешавад (ниг. ба рас. 1.10). Тобиши асосии “э” 

дар ҳолатҳои зерин дида мешавад:  

а) дар ҳиҷои заданок (бег, без, дег, меҳ, сел ва ғайра),  

б) дар аввали калима (эрод, эмин, экран ва ғайра),  

в) дар ҳиҷои безада (беда, мева, пешин, девор ва ғайра).  

Аз ҷиҳати дараҷаи бардошт садоноки “э” ду тобиш дорад.  

1. Тобиши нисбатан кушоди он дар охири калима равшантар 

мушодида мешавад: душанбе, се, не, фарбе(ҳ).  

2. Тобиши нисбатан танги “э” дар ҳолатҳои зерин дида мешавад: 

а) дар ҳамнишинӣ бо ҳамсадоҳои забончагӣ (мехча, рехта, теға);  

б) дар охири калима (рӯзе, касе, писаре); 

в) дар ҳамсоягӣ бо ҳамсадои “й”, “ж”, “ш”, “ч”, “ҷ” (ҷеғ, пеша, шер, 

ченак) воқеъ мешавад.  

Хулоса, аз ҷиҳати гурӯҳбандӣ фонемаи “э” садонок - ҳаракати уфуқии 

забон (садоноки қатори пеш), ҳаракати амудии забон (бардошти миёна), 

иштироки лабҳо (ғайрилабӣ) ва устувор мебошад. 

 

 

Расми 1.10. Нақшаи рентгенограммаи овози “э” 

Низоми ҳамсадоҳои забони адабии тоҷикӣ бисту чор фонемаи зеринро 

муттаҳид месозад: б, п, м, в, ф, д, т, з, с, н, л, р, ж, ш, ҷ, ч, й, к, г, х, ғ, қ, ъ, ҳ.  

Дар сохта шудани ҳамсадоҳои тоҷикӣ саҳми лабҳо, забон, забонча ва 

ҳалқ бештар буда онҳо ҳамчун узви фаъол ба ҳисоб мераванд. Вобаста ба 

ҳамин чор узв ҳамсадоҳо ба гурӯҳҳои зерин ҷудо мешаванд: 1) лабӣ, 2) забонӣ, 

3) забончагӣ ва 4)  ҳалқӣ. 

1) Ба гурӯҳи ҳамсадоҳои лабӣ фонемаҳои б, п, м, в ва ф дохил 

мешаванд. Дар тавлиди онҳо лаби поён узви фаъол мебошад. Дар тавлиди як 

гурӯҳи онҳо лаби поён ба лаби боло (фонемаҳои б, п, м), дар ташкили гурӯҳи 

дуюм (ҳамсадоҳои в, ф) лаби поён ба дандонҳои боло ҳамкорӣ мекунад. 

Бинобар ҳамин ҳамкории узви фаъол бо ғайрифаъол ҳамсадоҳои 

овардашударо боз ба ду гурӯҳ: а) лабу лабӣ (б, п, м) ва б) лабудандонӣ (в, ф) 

ҷудо мекунанд. Дар тавлиди ин ҳамсадоҳо лаби поён узви фаъол аст, ки он бо 

узвҳои ғайрифаъол (лаби ва дандонҳои боло) ин ҳамсадоҳоро месозад. 

Фонемаи “б”.  Фонемаи “б” ҳамсадои лабӣ, ҳамсадои лабулабии зичи 

тарканда ва шавшувдору ғайридимоғӣ ба ҳисоб меравад. Он дар натиҷаи ба 

лаби боло расидани лаби поён ба таври зер пайдо мешаванд: лаби поён то ба 

сатҳи дандонҳои боло ба истиқболи лаби боло, ки ҳамзамон ба поён моил аст, 

бардошта мешавад ва ба он мерасад. Нуқтаи расиши лабҳо дар ин ҳолат 

тамоми болиштакҳои лабҳоро мепӯшонад ва дар байни онҳо сурохӣ дида 

намешавад (ниг. ба рас. 1.11). Дар ташаккули фонемаи “б” забон дар ҷояш 

мехобад, забонча роҳи ҳавои ба сӯи холигии бинӣ равандаро мебандад. 

Садопардаҳо дар тавлиди б меларзанд. Фонемаи “б” ҳамсадои ҷарангдор аст.  

Хулоса, аз ҷиҳати гурӯҳбандӣ фонемаи  “б”  - ҳамсадо - аз рӯйи кори 

узвҳои фаъол (ҳамсадои лабӣ (лабулабӣ), аз рӯйи тарзи тавлид (ҳамсадои зич 

(тарканда), аз рӯйи иштироки резонаторҳо (ҳамсадои даҳонӣ), аз рӯйи кори 

садопардаҳо (ҳамсадои шавшувдор ва лаҳндор) мебошад. 

Фонемаи “п”.  Фонемаи “п” ҳамсадои лабӣ, ҳамсадои лабулабии зичи 

тарканда ва шавшувдору ғайридимоғӣ мебошад. Ҳангоми тавлиди ин фонема 

дар байни лабҳо сурохӣ дида намешавад, зеро нуқтаи расиши лабҳо тамоми 

болиштакҳои лабҳоро мепӯшонад. Фишурдагии лабҳо ҳангоми пайдоиши “п”  

назар ба “б” зиёдтар аст ва, аз ин рӯ, дар тавлиди “п” нуқтаи расиши узвҳо(ниг. 

ба рас. 1.12) пурратару қавитар мебошад. Дар пеши даҳон ҷараёни ҳаво ба 

монеаи лабҳо дучор шуда, баробари аз ҳам ҷудо шудани онҳо бошиддат аз 

даҳон мебарояд. Чунин ҳолат боиси пайдошавии дами иловагӣ дар тавлиди “п” 

мегардад.  

Хулоса, аз ҷиҳати гурӯҳбандӣ фонемаи “п” ҳамсадо - аз рӯйи кори узвҳои 

фаъол (ҳамсадои лабӣ (лабулабӣ), аз рӯйи тарзи тавлид (ҳамсадои зич 

(тарканда), аз рӯйи иштироки резонаторҳо (ҳамсадои даҳонӣ), аз рӯйи кори 

садопардаҳо (ҳамсадои шавшувдор, белаҳн) мебошад. 

 

                         

Расми 1.11. Нақшаи рентгенограммаи                       Расми 1.12. Нақшаи рентгенограммаи  

                          овози “б”                                                                    овози “п” 

 

Фонемаи “м”.  Аз ҳамсадоҳои сонорӣ ба гурӯҳи дулабиҳо фонемаи “м” 

дохил аст. Фонемаи сонории лабулабии зичи “м” димоғӣ буда, аз рӯйи узвҳои 

овозсоз бо ҳамсадоҳои “б” ва “п” ҳамузв мебошад. Ҳамсадои “м”  ба воситаи 

лаби поён ва лаби боло сохта мешавад. Дар тавлиди “м” лаби поён бардошта 

мешавад ва лаби боло ба истиқболи он меояд. Онҳо ба ҳамдигар дар сатҳи 

дандонҳои боло ба воситаи болиштакҳои дохилиашон мерасанд (ниг. ба рас. 

1.13). Дар тавлиди фонемаи “м” садопардаҳо ба таври мураттаб меларзанд ва 

лапишҳои давранокро ҳосил мекунанд.  

Хулоса, аз ҷиҳати гурӯҳбандӣ фонемаи “м”  ҳамсадо - аз рӯйи кори узвҳои 

фаъол (ҳамсадои лабӣ (лабулабӣ), аз рӯйи тарзи тавлид (ҳамсадои зич 

(тарканда), аз рӯйи иштироки резонаторҳо (ҳамсадои димоғӣ), аз рӯйи кори 

садопардаҳо (ҳамсадои бешавшув, лаҳндор) мебошад. 

 

      

Расми 1.13. Нақшаи рентгенограммаи овози “м” 

 

Фонемаи “в”. Фонемаи “в” ҳамсадои лабудандонии шавшувдори роғи 

ғайридимоғӣ мебошад(ниг. ба рас. 1.14). Пардачаи ком роҳи ҷараёни ҳаворо 

ба сӯйи ковокии бинӣ мебандад. Фонемаи “в” ҳамсадои ғайридимоғӣ 

мебошад. Дар тавлиди “в” садопардаҳо ба таври мураттабу мунтазам кор 

мекунанд. Ҳамсадои “в” ҷарангдор аст.  

Хулоса, аз ҷиҳати гурӯҳбандӣ фонемаи “в”  ҳамсадо - аз рӯйи кори узвҳои 

фаъол (ҳамсадои лабӣ (лабудандонӣ), аз рӯйи тарзи тавлид ҳамсадои роғ 

(пешрахна, якмахраҷа),  аз рӯйи иштироки резонаторҳо (ҳамсадои даҳонӣ), аз 

рӯйи кори садопардаҳо (ҳамсадои шавшувдор ва лаҳндор) мебошад. 

Расми 1.14. Нақшаи рентгенограммаи овози “в” 

 

Фонемаи “ф”. Фонемаи “ф” ҳамсадои лабудандонии шавшувдори роғи 

ғайридимоғӣ мебошад (ниг. ба рас. 1.15). Шиддатнокӣ дар талаффузи “ф” дар 

муқоиса бо “в” равшантар мушоҳида мешавад. Забон дар сохта шудани 

фонемаи “ф” иштирок надорад. Пардачаи ком роҳи ҷараёни ҳаворо ба сӯйи 

ковокии бинӣ мебандад. 

Хулоса, аз ҷиҳати гурӯҳбандӣ фонемаи “ф” ҳамсадо - аз рӯйи кори узвҳои 

фаъол (ҳамсадои лабӣ (лабудандонӣ), аз рӯйи тарзи тавлид (ҳамсадои роғ 

(пешрахна, якмахраҷа), аз рӯйи иштироки резонаторҳо (ҳамсадои даҳонӣ), аз 

рӯйи кори садопардаҳо (ҳамсадои шавшувдор, белаҳн) мебошад. 

 

           

Расми 1.15. Нақшаи рентгенограммаи овози “ф” 

2) Ҳамсадоҳои забонӣ гурӯҳи калонтарини ҳамсадоҳои тоҷикиро 

ташкил медиҳанд. Ин гурӯҳ чордаҳ фонемаро дар бар мегирад: д, т, н, з, с, л, 

ж, ш, ч, ҷ, р, й, г ва к. Дар тавлиди ҳамаи ин ҳамсадоҳо забон узви асосӣ аст, 

вале дар тавлиди фонемаҳои мухталиф қисматҳои гуногуни он ширкат 

меварзанд. Дар забони тоҷикӣ барои аз якдигар фарқ кардани ҳамсадоҳо кори 

се қисми забон - пеши забон, байни забон ва бехи забонро ба назар гирифтан 

муҳим аст. Ин қисмҳои забон ҳамсадоҳоро боз ба се гурӯҳ ҷудо мекунанд: 

а) пешизабонӣ: д, т, з, с, ж, ш, ч, ҷ, р, л, н; 

б) байнизабонӣ: й;  

в) бехизабонӣ: г ва к. 

Фонемаи “д”. Дар тавлиди ҳамсадои зичи “д” пеши забон саҳми асоси 

дорад. Ин фонема дар натиҷаи ба қафои дандонҳои боло расидани рӯйи нӯги 

(ниг. ба рас. 1.16)забон сохта мешавад.Нӯги забон ба боло бардошта мешавад 

ва рӯйи он ба пустаи дохилии дандонҳои боло мерасад ва роҳи ҳаворо 

мебандад. Аз ҳамин рӯ ҳамсадои д рӯизабонӣ мебошад. Баробари аз ҳам ҷудо 

шудани ин узвҳо ҷараёни ҳаво бо фишор аз даҳон хориҷ мешавад. Дар тавлиди 

“д” лабҳо озоданд. Забонча роҳи ҷараёни ҳаворо ба ковокии бинӣ мебандад. 

Дар пайдо шудани фонемаи“д” caдoпapдaҳo муназзам ё мураттаб ҳаракат 

мекунанд. Ҳамсадои “д” ҷарангдор мебошад. 

Хулоса, аз ҷиҳати гурӯҳбандӣ фонемаи “д”  ҳамсадо - аз рӯйи кори узвҳои 

фаъол (ҳамсадои забонӣ (пешизабонӣ), аз рӯйи тарзи тавлид (ҳамсадои зич 

(тарканда), аз рӯйи кори садопардаҳо (ҳамсадои шавшувдор ва лаҳндор) 

мебошад. 

Расми 1.16. Нақшаи рентгенограммаи овози “д” 

 

Фонемаи “т”.  Дар тавлиди ҳамсадои зичи “т” пеши забон саҳми асоси 

дорад. Ин фонема дар натиҷаи ба қафои дандонҳои боло расидани рӯйи нӯги 

забон сохта мешавад. Нӯги забон ба боло бардошта мешавад ва рӯйи он ба 

пустаи дохилии дандонҳои боло мерасад (ниг. ба рас. 1.17) ва роҳи ҳаворо 

мебандад. Аз ҳамин рӯ ҳамсадои “т” рӯизабонӣ мебошад. Нуқтаи расиш 

милкҳоро ҳам мепушонад. Баробари аз ҳам ҷудо шудани ин узвҳо ҷараёни ҳаво 

бо фишор аз даҳон хориҷ мешавад. Дар тавлиди фонемаи “т” лабҳо озоданд. 

Забонча роҳи ҷараёни ҳавобароиро ба ковокии бинӣ мебандад. Дар пайдо 

шудани фонемаи “д” caдoпapдaдo муназзам ё мураттаб ҳаракат мекунанд, вале 

дар тавлиди “т”  садопардаҳо аз ин кор маҳруманд. Ҳамсадои “т” беҷаранг аст.  

 

     

Расми 1.17. Нақшаи рентгенограммаи овози “т” 

Хулоса, аз ҷиҳати гурӯҳбандӣ фонемаи “т” ҳамсадо - аз рӯйи кори узвҳои 

фаъол (ҳамсадои забонӣ (пешизабонӣ), аз рӯйи тарзи тавлид (ҳамсадои зич 

(тарканда), аз рӯйи иштироки резонаторҳо (ҳамсадои даҳонӣ), аз рӯйи кори 

садопардаҳо (ҳамсадои шавшувдор, белаҳн) мебошад. 

Фонемаи “н”. Фонемаи “н” ҳамсадои сонорӣ мебошад. Вай ҳамсадои 

пешизабонии зич буда ба мисли фонемаҳои ҳаммахраҷи худ(“д” ва “т”) ба 

воситаи нӯги забон ва дандонҳои боло сохта мешавад. Дар натиҷаи ба пустаи 

дохилии дандонҳои марказии пеш расидани рӯи нӯги забон монеаи ҳамсадои 

“н” ба вуҷуд меояд (ниг. ба рас. 1.18). Аз ин ҷиҳат “н” ҳамсадои апикалӣ 

мебошад. Ҳамсадои “н”  димоғист, зеро ҳангоми тавлиди он пардачаи ком 

фуроварда шуда, роҳи ҳаворо ба ковокии даҳон гирифта, як қисми онро сӯи 

димоғ мефиристад. Аз ҳамин сабаб фонемаи “н” мисли фонемаи “м” дорои ду 

монеа аст: 

1. Даҳонӣ - дар қисми пеш резонатори даҳон;  

2. Димоғӣ - дар резонатори бинӣ. 

Дар сохта шудани “н” садопардаҳо ҳаракатҳои даврагӣ ва мураттаби 

худро анҷом медиҳанд.  

Хулоса, аз ҷиҳати гурӯҳбандӣ фонемаи “н”  ҳамсадо - аз рӯйи кори узвҳои 

фаъол (ҳамсадои забонӣ (пешизабонӣ), аз рӯйи тарзи тавлид (ҳамсадои зич 

(тарканда), аз рӯйи иштироки резонаторҳо (ҳамсадои димоғӣ), аз рӯйи кори 

садопардаҳо (ҳамсадои бешавшув, лаҳндор) мебошад.  

   

Расми 1.18. Нақшаи рентгенограммаи овози “н” 

Фонемаи “з”.  Ҳангоми тавлиди ҳамсадои пешизабонии шавшувдори 

роғи “з” пеши забон ба тарафи дандонҳои боло бардошта мешавад. Монеаи 

барои ин ҳамсадо хос ба воситаи ба милкҳои дандонҳои боло наздик шудани 

рӯйи нӯги забон ба вуҷуд меояд. Аз ҳамин сабаб ин ҳамсадоро рӯизабонӣ 

меноманд (ниг. ба рас. 1.19). Дар тавлиди “з” лабҳо иштирок намекунанд. 

Пардачаи ком роҳи ҳаворо ба сӯйи бинӣ мебандад. Дар сохта шудани фонемаи 

“з” садопардаҳо мураттаб меларзанд. Ҳамсадои “з” ҷарангдор аст.  

Хулоса, аз ҷиҳати гурӯҳбандӣ фонемаи “з” ҳамсадо - аз рӯйи кори узвҳои 

фаъол (ҳамсадои забонӣ (пешизабонӣ), аз рӯйи тарзи тавлид (ҳамсадои роғ 

(пешрахна, якмахраҷа), аз рӯйи иштироки резонаторҳо (ҳамсадои даҳонӣ), аз 

рӯйи кори садопардаҳо (ҳамсадои шавшувдор, лаҳндор)  мебошад. 

    

Расми 1.19. Нақшаи рентгенограммаи овози “з” 

 

Фонемаи “с”.  Дар тавлиди фонемаи пешизабонии шавшувдори роғи “с” 

пеши забон ба тарафи дандонҳои боло бардошта мешавад. Монеаи барои ин 

ҳамсадо хос ҳангоми ба милкҳои дандонҳои боло наздик шудани рӯйи нӯги 

забон ба вуҷуд меояд (ниг. ба рас. 1.20). Аз ҳамин сабаб ин ҳамсадоро 

рӯизабонӣ меноманд.  

Хулоса, аз ҷиҳати гурӯҳбандӣ фонемаи “с”  ҳамсадо - аз рӯйи кори узвҳои 

фаъол  (ҳамсадои забонӣ (пешизабонӣ), аз рӯйи тарзи тавлид (ҳамсадои роғ 

(пешрахна, якмахраҷа), аз рӯйи иштироки резонаторҳо (ҳамсадои даҳонӣ), аз 

рӯйи кори садопардаҳо (ҳамсадои шавшувдор, белаҳн) мебошад. 

Расми 1.20. Нақшаи рентгенограммаи овози “с” 

 

Фонемаи “л”. Фонемаи “л” ҳамсадои сонории пёшизабонӣ буда ба 

гурӯҳи ҳамсадоҳои роғ дохил аст. Дар тавлиди фонемаи “л” рӯйи пеши забон 

ва милкҳои дандонҳои боло иштирок мекунанд. Ҷараёни ҳаво ба монеаи пеши 

забон бархӯрда, ба воситаи ду тарафи забон аз даҳон хориҷ мешавад. Ҳамин 

ду монеа: зичии пеши забон бо дандонҳо ва милкҳои онҳо ва кушодагии ду 

паҳлӯи забонро дар ташаккули ҳамсадои “л” ба назар гирифта онро “ҳамсадои 

паҳлӯӣ” ҳам меноманд (ниг. ба рас. 1.21). Ҳамсадои “л” ғайридимоғӣ мебошад, 

зеро дар тавлиди он роҳи ҳаво ба сӯйи ковокии бинӣ баста мешавад.  

Хулоса, аз ҷиҳати гурӯҳбандӣ фонемаи “л” ҳамсадо - аз рӯйи кори узвҳои 

фаъол (ҳамсадои забонӣ (пешизабонӣ), аз рӯйи тарзи тавлид (ҳамсадои роғ 

(баррахна, якмахраҷа), аз рӯйи иштироки резонаторҳо (ҳамсадои даҳонӣ), аз 

рӯйи кори садопардаҳо (ҳамсадои бешавшув, лаҳндор)  мебошад. 

Расми 1.21. Нақшаи рентгенограммаи овози “л” 

 

Фонемаи “ж”. Фонемаи “ж” ҳамсадои пешизабонии роғи думахраҷаи 

шавшувдор мебошад. Ҳангоми тавлиди ин фонема қисми пеши забон ба 

тарафи коми сахт бардошта мешавад (ниг. ба рас. 1.22) ва ду тарафи қисми 

пеши забон ба ду тарафи (чапу рости) пеши ком, ба ҳиссаи наздики милкҳо 

мерасад . Нӯги забон ба милкҳои дандонҳои пеши боло намерасад. Махраҷи 

тавлиди “ж”  нисбат ба маркази сохта шудани ҳамсадоҳои “з” ва “с” қафотар 

аст. Махраҷи дуюми ин ҳамсадо дар қисми мобайнии забон ба амал меояд. Ин 

қисмати забон ба коми сахт наздик шуда, монеаи изофиеро ба вуҷуд меорад, 

ки боиси шавшуви иловагии “ж” мегардад. 

   

 

Расми 1.22. Нақшаи рентгенограммаи овози “ж” 

Хулоса, аз ҷиҳати гурӯҳбандӣ фонемаи “ж” ҳамсадо - аз рӯи кори узвҳои 

фаъол (ҳамсадои забонӣ (пешизабонӣ), аз рӯи тарзи тавлид (ҳамсадои роғ 

(пешрахна, думахраҷа), аз рӯи иштироки резонаторҳо (ҳамсадои даҳонӣ), аз 

рӯи кори садопардаҳо (ҳамсадои шавшувдор, лаҳндор)  мебошад.    

Фонемаи “ш”. Фонемаи “ш” ҳамсадои пешизабонии роғи думахраҷаи 

шавшувдор мебошад. Ҳангоми тавлиди он қисми пеши забон ба тарафи коми 

сахт бардошта мешавад (ниг. ба рас. 1.23) ва ду тарафи қисми пеши забон ба 

ду тарафи (чапу рости) пеши ком, ба ҳиссаи наздики милкҳо мерасад. 

Ҳамсадои “ш” бо қувваи бештари узвҳои овозсоз сохта мешавад ва аз ҳамин 

сабаб роғии он нисбат ба “ж” тарангтар аст.  

Хулоса, аз ҷиҳати гурӯҳбандӣ фонемаи “ж” ҳамсадо - аз рӯйи кори узвҳои 

фаъол ҳамсадои забонӣ (пешизабонӣ), аз рӯйи тарзи тавлид (ҳамсадои роғ 

(пешрахна, думахраҷа), аз рӯйи иштироки резонаторҳо (ҳамсадои даҳонӣ), аз 

рӯйи кори садопардаҳо (ҳамсадои шавшувдор, белаҳн)  мебошад. 

     

Расми 1.23. Нақшаи рентгенограммаи овози “ш” 

 

Фонемаи “ч”.  Фонемаи “ч” ҳамсадои шавшувдори пешизабонии зичи 

рахнадори ғайридимоғӣ мебошад. Он дар натиҷаи ба милкҳои дандонҳои боло 

ё қисми пеши коми сахт расидани пеши забон (ниг. ба рас. 1.24) сохта 

мешавад. Фонемаи “ч” рӯйизабонӣ мебошад. Роҳи ҷараёни ҳаво ба сӯйи 

ковокии бинӣ бастааст.  Фонемаи “ч” ҳамсадои ғайрилабӣ ва ғайридимоғӣ 

мебошад. Дар тавлиди ҳамсадои “ч” садопардаҳо иштирок намекунанд. 

Фонемаи “ч” беҷаранг аст.  

Хулоса, аз ҷиҳати гурӯҳбандӣ фонемаи “ч”  ҳамсадо - аз рӯйи кори узвҳои 

фаъол (ҳамсадои забонӣ (пешизабонӣ), аз рӯйи тарзи тавлид (ҳамсадои зич 

(рахнадор), аз рӯйи иштироки резонаторҳо (ҳамсадои даҳонӣ), аз рӯйи кори 

садопардаҳо (ҳамсадои шавшувдор, белаҳн) мебошад. 

 

        

Расми 1.24. Нақшаи рентгенограммаи овози “ч” 

 

Фонемаи “ҷ”.  Фонемаи “ҷ” ҳамсадои шавшувдори пешизабонии зичи 

рахнадори ғайридимоғӣ мебошад. Он дар натиҷаи ба милкҳои дандонҳои боло 

ё қисми пеши коми сахт расидани пеши забон (ниг. ба рас. 1.25) сохта 

мешавад. Фонемаи “ҷ” ҳамсадои ғайрилабӣ ва ғайридимоғӣ мебошад. 

Ҳамсадои “ҷ”  бо иштироки садопардаҳо сохта мешавад ва ҷарангнок аст.  

Расми 1.25. Нақшаи рентгенограммаи овози “ҷ” 

 

Хулоса, аз ҷиҳати гурӯҳбандӣ фонемаи “ҷ”  ҳамсадо - аз рӯйи кори 

узвҳои фаъол (ҳамсадои забонӣ (пешизабонӣ), аз рӯйи тарзи тавлид (ҳамсадои 

зич (рахнадор), аз рӯйи иштироки резонаторҳо (ҳамсадои даҳонӣ), аз рӯйи 

кори садопардаҳо (ҳамсадои шавшувдор, лаҳндор) мебошад. 

Фонемаи “р”.  Фонемаи “р” ҳамсадои сонорист. Ҳангоми тавлиди “р” 

қисми пеши забон ба тарафи милкҳои пеши боло (ниг. ба рас. 1.26) бардошта 

мешавад. Садопардаҳо мураттаб ларзида, зудиҳои мудавварро ҳосил 

мекунанд. Лаҳне, ки онҳо ҳосил мекунанд, каму беш бо шавшув ҳамроҳ аст, 

вале ин шавшув сифати “р”-ро тарғйир намедиҳад.    

 

Расми 1.26. Нақшаи рентгенограммаи овози “р” 

Хулоса, аз ҷиҳати гурӯҳбандӣ фонемаи “р” ҳамсадо - аз рӯйи кори 

узвҳои фаъол (ҳамсадои забонӣ (пешизабонӣ) аз рӯйи иштироки резонаторҳо 

(ҳамсадои даҳонӣ), аз рӯйи кори садопардаҳо (ҳамсадои бешавшув, лаҳндор)  

мебошад. 

Фонемаи  “й”.  Дар натиҷаи ба тарафи қисми гумбадии коми сахт 

бардошта шудани мобайнии забон монеаи барои фонемаи “й” хос ба вуҷуд 

меояд. Баробари бардошта шудани мобайни забон нӯги он ба поён майл 

мекунад (ниг. ба рас. 1.27). Дар натиҷа ду тангӣ: 1) тангии мобайни забону ком 

ва 2) тангии қисми пеши даҳон ба вуҷуд меояд, вале барои “й” тангии якум 

асосӣ аст.  

Хулоса, аз ҷиҳати гурӯҳбандӣ фонемаи “й” ҳамсадо – аз рӯйи кори 

узвҳои фаъол (ҳамсадои забонӣ (байнизабонӣ), аз рӯи тарзи тавлид (ҳамсадои 

роғ (пешрахна, якмахраҷа), аз рӯи иштироки резонаторҳо (ҳамсадои даҳонӣ), 

аз рӯи кори садопардаҳо (ҳамсадои бешавшув, лаҳндор) мебошад. 

 

Расми 1.27. Нақшаи рентгенограммаи овози “й” 

 

Фонемаи “г”.  Фонемаи “г” ҳамсадои шавшувдори бехизабонии зичи 

таркандаи ғайридимоғӣ мебошад. Ҳангоми тавлиди фонемаи “г” бехи забон ба 

қисми қафои коми сахт мерасад (ниг. ба рас. 1.28). Фонемаи “г” ҳамсадои 

ғайрилабӣ ва ғайридимоғӣ мебошад. Дар сохта шудани фонемаи “г” 

садопардаҳо кор мекунанд. Фонемаи “г” ҷарангдор аст. Доираи истеъмоли 

фонемаи “г”  маҳдудтар аст.  

 

 

Расми 1.28. Нақшаи рентгенограммаи овози “г” 

 

Хулоса, аз ҷиҳати гурӯҳбандӣ фонемаи “г” ҳамсадо - аз рӯйи кори узвҳои 

фаъол (ҳамсадои забонӣ (бехизабонӣ), аз рӯйи тарзи тавлид (ҳамсадои зич 

(тарканда), аз рӯйи иштироки резонаторҳо (ҳамсадои даҳонӣ), аз рӯйи кори 

садопардаҳо (ҳамсадои шавшувдор ва лаҳндор)  мебошад. 

Фонемаи “к”. Фонемаи “к” ҳамсадои шавшувдори бехизабонии зичи 

таркандаи ғайридимоғӣ мебошад. Дар тавлиди фонемаи “к” бехи забон ба 

қисми қафои коми сахт мерасад (ниг. ба рас. 1.29)  ва шавшуви хоси онро ба 

вуҷуд меорад. Дар сохта шудани овози “к” шиддатнокию қувватнокии узвҳо 

нисбат ба “г” бештар аст. Аз ҳамин рӯ, “к” дорои таркиши қавитар ва тобиши 

дамӣ мебошад. Дар тавлиди фонемаи “к” лабҳо иштирок надоранд. Забонча 

роҳи ҳаворо ба сӯйи димоғ мебандад. Фонемаи “к” ҳамсадои ғайридимоғӣ 

мебошад. Ҳамсадои “к” бе иштироки садопардаҳо сохта мешавад.  

Хулоса, аз ҷиҳати гурӯҳбандӣ фонемаи “к” ҳамсадо - аз рӯйи кори узвҳои 

фаъол (ҳамсадои забонӣ (бехизабонӣ), аз рӯйи тарзи тавлид (ҳамсадои зич 

(тарканда), аз рӯйи иштироки резонаторҳо (ҳамсадои даҳонӣ), аз рӯйи кори 

садопардаҳо (ҳамсадои шавшувдор, белаҳн)  мебошад. 

Расми 1.29. Нақшаи рентгенограммаи овози “к” 

 

3) Гурӯҳи ҳамсадоҳои забончагӣ се фонема (ғ, х, қ)-ро дарбар мегирад. 

Дар сохта шудани ин фонемаҳо забонча узви фаъол ва бехи он узви 

ғайрифаъол мебошад. 

Фонемаи “ғ”. Фонемаи “ғ” ҳамсадои забончагии роғ мебошад. Он ба 

воситаи ба қисми охирини рӯйи забон наздик шудани забонча (ниг. ба рас. 

1.30) сохта мешавад. Дар ин маврид узви ғайрифаъол - решаи забон ба 

истиқболи забонча, ки бо суръати бештар ба поён фуроварда мешавад, 

бардошта мешавад, вале суръати он суст ва роҳи тайкардаи он камтар аст. Ба 

ҳам наздик шудани ин ду узв боиси тангшавии роҳи гузари ҳаво мешавад. 

Фонемаи “ғ” ҷарангдор ва ғайрилабӣ аст. Роҳи ҷараёни ҳаво ба ковокии бинӣ 

баста мешавад. Дар тавлиди “ғ” садопардаҳо кор мекунанд.  

Хулоса, аз ҷиҳати гурӯҳбандӣ фонемаи “ғ”  ҳамсадо - аз рӯйи кори узвҳои 

фаъол (ҳамсадои забончагӣ), аз рӯйи тарзи тавлид (ҳамсадои роғ (пешрахна, 

якмахраҷа), аз рӯйи кори садопардаҳо (ҳамсадои шавшувдор ва лаҳндор) 

мебошад. 

Расми 1.30. Нақшаи рентгенограммаи овози “ғ” 

 

Фонемаи “х”. Фонемаи “х” ҳамсадои забончагии роғ мебошад. Он ба 

воситаи ба қисми охирини рӯйи забон наздик шудани забонча (ниг. ба рас. 

1.31) сохта мешавад. Дар талаффузи “х” лабҳо иштирок надоранд. Роҳи 

ҷараёни ҳаво ба ковокии бинӣ баста мешавад. Дар сохта шудани “х” 

садопардаҳо озод мебошанд. Фонемаи “х” беҷаранг аст. Фонемаи “х” дар 

аввал, мобайн ва охири калимаҳо истифода мешавад ва сифати беҷарангии 

худро нигоҳ медорад, аммо дар ҳамнишинӣ бо ҷарангдорҳо тобиши 

ҷарангдорӣ пайдо карда метавонад: сихгӯш [сиғгӯш], чархгардон 

[чарғгардон]. 

Хулоса, аз ҷиҳати гурӯҳбандӣ фонемаи “х” ҳамсадо - аз рӯйи кори узвҳои 

фаъол (ҳамсадои забончагӣ, аз рӯйи тарзи тавлид (ҳамсадои роғ (пешрахна, 

якмахраҷа), аз рӯйи кори садопардаҳо (ҳамсадои шавшувдор, белаҳн) 

мебошад. 

Расми 1.31. Нақшаи рентгенограммаи овози “х” 

 

Фонемаи “қ”. Дар натиҷаи ба қисми охирини забон расидани забонча 

ҳамсадои шавшувдори зичи “қ” (ниг. ба рас. 1.32)  пайдо мешавад. Ҳамсадои 

“қ” беҷаранг буда ҷуфти ҷарангдор надорад. Фонемаи “қ” дар аввал, мобайн 

ва охири калима меояд, вале он ба туфайли сустии нуқтаи расиш майли 

тағйирёбӣ дорад ва дар нутқи босуръат метавонад ба ҳамсадои роғи “х” табдил 

шавад: вақт [вахт], мақсад [махсад], тақсим [тахсим]. 

Хулоса, аз ҷиҳати гурӯҳбандӣ фонемаи “қ” ҳамсадо - аз рӯйи кори узвҳои 

фаъол (ҳамсадои забончагӣ), аз рӯйи тарзи тавлид (ҳамсадои зич (тарканда), аз 

рӯйи кори садопардаҳо (ҳамсадои шавшувдор, белаҳн) мебошад. 

 

Расми 1.32. Нақшаи рентгенограммаи овози “қ” 

4) Ба гурӯҳи ҳамсадоҳои ҳалқӣ фонемаҳои ъ ва ҳ дохил мешаванд. Ин 

фонемаҳо ба воситаи ба якдигар расидан ё наздик шудани девораҳои ҳалқ 

сохта мешаванд. Фонемаи ъ ҳамсадои ҳалқии рӯяк ва ҳ – ҳалқии чуқур аст: 

ҳамсадои ъ дар натиҷаи ба ҳам расидани девораҳои қисми болоии гулӯ ва 

ҳамсадои ҳ дар сурати ба ҳам наздик шудани деворҳои қисми поёнтари он 

воқеъ мегардад. 

Фонемаи “ъ”.  Фонемаи “ъ” ҳамсадои ҳалқии шавшувии зичи таркандаи 

беҷаранги ғайридимоғӣ аст. Монеа дар тавлиди ин ҳамсадо дар натиҷаи ба 

якдигар расидани деворҳои ҳалқ (ниг. ба рас. 1.33) ҳосил мешавад. Ҳавои аз 

шуш бароянда ба монеаи ҳалқ бархӯрда, шавшуви ба ҳамсадои “ъ” хосро ҳосил 

мекунад. Роҳи ҳаво ба сӯйи димоғ бастааст. Ҳамсадои “ъ” ғайримоғӣ ва 

беҷаранг аст.  

Хулоса, аз ҷиҳати гурӯҳбандӣ фонемаи “ъ” ҳамсадо - аз рӯйи кори узвҳои 

фаъол (ҳамсадои ҳалқӣ (рӯяк), аз рӯйи тарзи тавлид (ҳамсадои зич (тарканда), 

аз рӯйи кори садопардаҳо (ҳамсадои шавшувдор, белаҳн) аст. 

  

 

Расми 1.33. Нақшаи рентгенограммаи овози “ъ” 

 

Фонемаи “ҳ”.  Фонемаи “ҳ” ҳамсадои ҳалқии роғ ва беҷаранг аст. Дар 

тавлиди “ҳ” (ниг. ба рас. 1.34) пеши резонатори даҳон боз аст, лабҳо иштирок 

надоранд. Ба туфайли ба қафо кашида шудани ҳалқ ҷоғи поён ба поён ва қафо 

кашида мешавад ва дар натиҷа ковокии даҳон кушодатар ва холигии ҳалқ 

тангтар мегардад. Фонемаи “ҳ” беҷаранг ва ғайридимоғӣ буда, дар истеъмол 

маҳдуд ва ноустувор аст.  

Хулоса, аз ҷиҳати гурӯҳбандӣ фонемаи “ҳ”  ҳамсадо - аз рӯйи кори узвҳои 

фаъол (ҳамсадои ҳалқӣ (ҷуқур), аз рӯйи тарзи тавлид (ҳамсадои роғ (пешрахна, 

якмахраҷа), аз рӯйи кори садопардаҳо (ҳамсадои шавшувдор, белаҳн) 

мебошад. 

      

Расми 1.34. Нақшаи рентгенограммаи овози “ҳ” 

 

§ 1.5. Хулосаи боби аввал 

 

Ҳамин тариқ, аз таҳлили баъзе масъалаҳои хушоҳангӣ дар адабиёти 

марбутаи соҳа бар меояд, ки забони тоҷикӣ бо хусусиятҳои савтии худ аз 

гурӯҳи забонҳои хушоҳанг ба шумор меравад. Вале бо ин ҳама дар забони 

мазкур баъзе танофуроти каломӣ дида мешавад, ки боиси аз байн рафтани 

форамии мантҳо гардида, душвориро дар талаффуз, сарфаи зиёди неруи 

гуфтор, шунидан ва дарк намудани матнҳо ба миён меорад. Риоя намудани 

талаботҳои хушоҳангӣ дар ҳангоми навиштан метавонад мақсади нависанда, 

хонанда ва  шунавандагонро зуд амалӣ намояд. Муайян кардани меъёрҳои 

хушоҳангии матнҳои тоҷикӣ аҳамияти илмию амалии назаррасро касб намуда, 

дар алоқамандӣ бо истифодаи васеи технологияҳои иттилоотӣ татбиқи 

бештари худро пайдо мекунад. 

Сохти овозии забон табиатан ҳодисаи мураккаб аст ва аз ҳамин рӯ дар 

таҳқиқи он методҳои мухталифро истифода мекунанд. Дар солҳои охир 

алоқамандона бо густариши васеи забоншиносии компютерӣ методҳои 

типологӣ вусъат пайдо карда истодаанд. Асоси чунин методҳоро муқоисаи 

низомҳои воҳидҳои забонӣ, аз ҷумла низомҳои овозӣ ташкил медиҳанд. Дар 

байни методҳои субъективӣ методи мушоҳида ва сӯҳбат аҳамияти хоса 

доранд. Силсилаи методҳои озмунии фонетика ва истифодаи маълумоти он 

дар соҳаҳои гуногуни техника: алоқа радиотехника, электроакустика, 

кибернетика, информатика, тафаккури сунъӣ ва ғайра далели ҳамин 

гуфтаҳост.  

Риоя кардани талаботҳои хушоҳангӣ имкон медиҳад, ки покизагии 

забони тоҷикӣ аз ҳар гуна нуқсону душвориҳои зоҳирӣ нигоҳ дошта шуда, 

мавриди омӯзишу баррасии одамон ва технологияҳои асри нав қарор гирифта, 

садсолаҳои дигар пайи хизмати соҳибони худ бошад.  

БОБИ 2. ТАҲИЯИ АСОСҲОИ АНДОЗАГИРИИ ХУШОҲАНГИИ 

КАЛИМАШАКЛҲОИ ТОҶИКӢ ВА ТАТБИҚИ АМСИЛАҲОИ РИЁЗӢ 

ДАР ОН 

 

§ 2.1. Ташаккули асосҳои андозагирии хушоҳангӣ 

 

“Хушоҳангӣ (эвфония) мафҳуми сифатӣ мебошад, зеро ҳар фард ба садои 

калима, ҷумла, шеър, матн ва гуфтор ба таври худ баҳо медиҳад. Дар баробари 

ин, мафҳуми баррасишаванда оморӣ аст, зеро маҷмуи шахсони алоҳида 

нисбати як объект дар бисёр мавридҳо андешаи «умумӣ»-ро ифода мекунанд. 

Ин далел асоси рушди эвфонометрия ҳамчун фанни нави илмӣ, ки ба омӯзиши 

қолабҳои хушоҳангӣ дар нутқи хаттӣ ва шифоҳӣ бо истифода аз усулҳои риёзӣ 

ва оморӣ нигаронида шудааст, ба ҳисоб меравад. Аҳамияти амалии чунин 

тадқиқотҳо дар таъсири бешубҳаи сифати овозии нутқ ба натиҷаҳои дарки 

иттилоот мебошад” [1 – М, 5 – М]. 

Ташаккули асосҳои эвфонометрия аз сохтан ё муроҷиат кардан ба 

маҷмуаи матнии аллакай мавҷудбудаи ягон забони табиӣ (беҳтараш ба 

пайкараи забонӣ) оғоз меёбад. Маҷмуа бояд ба қадри кофӣ намоён буда 

фарогири адабиёти бадеӣ, мақолаҳои рӯзномаю маҷаллаҳо, матнҳои илмию 

оммавӣ аз соҳаҳои гуногуни дониш, асарҳои ҷамъиятию сиёсӣ, намоишнома 

ва ғайраҳо бошад. Мувофиқи матлаб аст, ки ҳаҷми маҷмуа аз даҳҳо миллион 

калима иборат бошад. 

Дар асоси 20 асари адибони форсу тоҷик аз давру замонҳои мухталиф ва 

осори дорои жанрҳои гуногун маҷмуаи матниеро тартиб додем, ки аз 6 811 

саҳифаи электронӣ иборат буда 2 206 587 калимаро дар бар мегирад. Ин асарҳо 

дар алоҳидагӣ коркард шуда руйхати калимаҳо ва луғати басомадҳои онҳо 

тартиб дода шудааст. Натиҷаи омории ин пажӯҳиш дар ҷадвали 2.1.1 оварда 

шудааст. 

Ҷадвали 2.1.1. 

Омори маҷмуаи матнии таҳқиқшаванда 

№ Номи адиб Номи асар Миқдори 

саҳифа 

Миқдори 

калима 

1 Абдуррамони Ҷомӣ Баҳористон 139 31 934 

2 Саъдии Шерозӣ Гулистон 150 39 589 

3 Носири Хисрав Сафарнома 100 34 523 

4 Ибни Муқаффаъ “Калила ва Димна” 120 39 647 

5 Садриддин Айнӣ  «Марги судхӯр» 220 57 926 

6 Ҳусайн Воизи Кошифӣ Футувватнома 336 93 874 

7 Мухаммадиев Ф. Шаби савум 288 94 952 

8 Меҳмон Бахтӣ Тилисми Сайҳун 45 12 020 

9 Сорбон Романи Туғрал 190 57 876 

10 Муҳаммадҷони Шакурии 

Бухороӣ 

Садри Бухоро 188 112 709 

 

11 Муҳаммадҷони Шакурии 

Бухороӣ 

Хуросон аст ин ҷо 361 92 104 

12 Ҷалолуддини Балхӣ 800 

ғазали дилошӯб 

287 83 215 

13 Эмомалӣ Раҳмонов Нигоҳе ба таърих ва 

тамаддуни ориёӣ 

371 144 387 

14 Ғафуров Б.Ғ. Тоҷикон 870 305 673 

15 Лоиқ Шералӣ Куллиёт 830 210 713 

 

16 Абулқосим Фирдавсӣ Шоҳнома.Ҷилди1 277 57 694 

17 Худойназар Асозода Достони зиндагӣ 

(китоби 4-ум) 

321 

145 205 

18 Худойназар Асозода Достони зиндагӣ 

(китоби 5-ум) 

480 

223 087 

19 Абулфазли Байҳақӣ Таърихи Байҳақӣ 756 235 890 

20 Маҷлиси Олии ҶТ Кодекси андоз 482 133 569 

   6811 2 206 587 

 

Таснифоти калимашаклҳо 

 

 

“Аз ниёгони мо осори пурарзиши зиёде боқи мондааст, ки онҳо дорои 

калимаю таркибҳои бой мебошанд. Дар байни онҳо осори Абуабдуллоҳ 

Рӯдакӣ, Абулқосим Фирдавсӣ, Абуалӣ ибни Сино, Саъдии Шерозӣ, Ҳофизи 

Шерозӣ, Абдурраҳмони Ҷомӣ, Камоли Хуҷандӣ, Мирзоабдулқодири Бедил, 

Носири Хисрав, Ҳусайн Воизи Кошифӣ, Садриддин Айнӣ, Лоиқ Шералӣ ва 

дигарон мақоми хосаеро ишғол намудааст. Аз ин хотир зарур донистем, ки 

баъзе аз асори гаронбаҳои онҳоро мавриди омӯзишу коркард  қарор диҳем. Дар 

натиҷа пас аз коркарди компютерии онҳо маълумоти омории ҷадвали 

болозикрро ҳосил намудем. Барои мисол Гулистони Саъдии Шерозӣ, 

маҳбубтарин асари ҷаҳониро меорем, ки он аз 39589 калима иборат мебошад” 

[3 – М]. Луғати басомади он бошад аз 9722 калимаи гуногун (словоформ) 

таркиб ёфтаааст. Аз рӯйихати луғати басомад 255 калимашакле, ки дар 

истеъмоли умум қарор доранд интихоб карда онҳоро ба се гурӯҳ ҷудо карда 

барои аз ҷониби соҳибони забон баҳогузорӣ намудан ба анкета ҳамроҳ 

намудем. Рӯйихати интихобшуда дар таркиби худ калимашаклҳои 

талаффузашон “душвор”, “миёна” ва “форам” - ро доштанд. 

“Ба се синф тақсим кардани калимашаклҳо дар асоси пурсиши афкори 

умум ба воситаи пурсишнома (анкета) сурат гирифт. Мусоҳибон ба рости ҳар 

як калимашакли аз рӯйхати L  яке аз се рақами: -1, +1 ва 0 гузориданд, ки онҳо 

аломатҳои сифатии мувофиқи овозҳои «душвор», «форам» ва «миёна»-ро 

кодгузорӣ мекунанд. Ба мутахассисон (соҳибони забон) калимашаклҳои 

интихобшударо  пешкаш намудем, онҳо ба ҳар як калима яке аз се рақами: -1, 

0 ё +1 - ро гузоштанд, ки мувофиқан сифати аломатҳои талаффузи “душвор”, 

“миёна” ва “форам” - ро кодгузорӣ мекунанд. Ҷавобҳои ҳар як мутахассис ба 

ҷадвали умумӣ дохил карда шуда, натиҷаи пурсиши фикри онҳо ҷамъбаст 

карда шуд. Ҳангоми гузаронидани тадқиқот тавассути анкета 26 нафар 

мутахассисон, аз он ҷумла 9 нафар номзадони илми филология ва боқимонда 

муаллимону донишҷуёни ихтисоси забоншиносӣ ва технологияҳои нави 

компютерӣ иштирок намуданд. Пурсишнома бо ҳаҷми шаш саҳифаи чопӣ дар 

шакли ҷадвал пешкаши мутахассисон гардид” [7 - М]. 

 Мутахассис калимашаклҳои дар анкетабударо аз назар мегузаронад, 

агар талаффузи он душвор бошад, онгоҳ ба рости он рақами -1, агар талаффузи 

калимашакл на душвору на форам, миёна бошад, онгоҳ ба рости он рақами 0 

ва агар талаффузи калима форам бошад, онгоҳ дар паҳлӯи он рақами +1 ро 

менависад. Дар ҷадвали 2.1.2 қисми натиҷаи пурсиши яке аз мутахассисон 

оварда шудааст, ки он ҳар як калимашаклро аз рӯйи талаффузаш санҷида ба 

кадом синф тааллуқ доштанашро қайд намудааст. 

Ҷадвали 2.1.2. 

Қисме аз натиҷаи пурсиши яке аз иштирокчиёни озмоиш 

 

№ Калимаҳо Сифати талаффузи калима 

(душвор -1, миёна 0, форам +1) 

1 Гуфт -1 

... ... … 

14 Падар +1 

... ... ... 

28 Неъмати 0 

... ... ... 

255 Қоиммақоме -1 

 Дар ин ҷадвал чор калимашакл аз варақаи пурсишномаи як нафар оварда 

шудааст, ки мутахассис, соҳиби забон ба рости ҳар яке аз онҳо рақам ё 

нишонаи мувофиқе гузошта аст. 

Ҷамъбасти натиҷаи пурсиши мутахассисон дар бораи гурӯҳбандии 

калимашаклҳо аз рӯйи сифати талаффузашон дар ҷадвали 2.1.3 оварда 

шудааст. 

 

Ҷадвали 2.1.3. 

Натиҷаи гурӯҳбандии калимашаклҳо аз рӯи сифати талаффузашон 

№ Калимаҳо 

Миқдори калимаҳои 

талаффузашон: 
Шумораи 

мутахассисон 
душвор (-1) миёна (0) Форам (+1) 

1 Гуфт 1 10 15 26 

... ... ... ... ... ... 

6 Даст 0 6 20 26 

... ... ... ... ... ... 

14 Падар 0 3 23 26 

... ... ... ... ... ... 

28 Неъмати 11 11 4 26 

... ... ... ... ... ... 

44 Раъйи 21 5 0 26 

... ... ... ... ... ... 

102 Мусаллам 11 5 10 26 

        Дар ҷадвали 2.1.4 бошад, ҷамъбасти ҳамаи анкетаҳои мутахассисон барои 

баъзе калимашаклҳо оварда шудааст, ки он натиҷаи гурӯҳбандии 

калимашаклҳои забони тоҷикиро нишон медиҳад. 

 Марҳилаи баъдӣ аз тавсифи калимашаклҳо дар забони аломатҳо иборат 

аст, ки онҳо ҳам миқдорӣ ва ҳам сифатӣ буда метавонанд. Бигзор nxxx ...,,, 21  

 маҷмуи аломатҳои батартибовардашуда бошанд. Онҳоро ҳамчун ҷузъҳои 

вектори }...,,,{ 21 nxxxX  , ба назар гирифта, мо метавонем нуқтаи Х - 

тасвири калимашакли W-ро дар фазои аломатҳои nZ  бо андозаи n, тасвир 

кунем.  

 Ҳамин тариқ, мо рӯйихати G  калимашаклҳоро дорем, ки аз рӯи аломати 

хушоҳангӣ ба се синф: 321 ,, GGG  тақсим карда мешаванд. Маълумоте, ки ба 

даст оварда шудааст, бояд ҳамчун намунаи омӯзишӣ (озмоишӣ) аз шумораи 

умумии гирифташуда, баррасӣ карда шавад. Он барои таҳияи алгоритми 

таснифот, яъне маҷмуи қоидаҳои тасмимгирӣ, пешбинӣ шудааст, ки 

мувофиқан тасвири калимашакл дар фазои nZ  буда мансубияти онро ба синфи 

муайян муқаррар мекунад. 

  Дар асоси хусусиятҳои гуногуни овозҳои забони тоҷикӣ, қонуниятҳои 

ҳамнишинии онҳо, пурсиши соҳибони забон ва коркарди компютерии 

калимашаклҳо 16 аломатеро ошкор намудем, ки тавсифкунандаи сифати 

гуногуни овозии калимашаклҳои забони адабии тоҷикӣ мебошанд. Аломатҳое, 

ки барои тавсифи миқдорию сифатии хушоҳангии калимашаклҳо интихоб 

гардидаанд дар ҷадвали 2.1.4 бо қиматҳои имконпазирашон оварда шудаанд. 

103 Овоз 0 2 24 26 

... ... ... ... ... ... 

156 Нуқсон 3 13 10 26 

... ... ... ... ... ... 

222 Воқиаи 13 9 4 26 

... ... ... ... ... ... 

255 Қоиммақоме 21 5 0 26 

Ҷадвали 2.1.4. 

Аломатҳои тавсифкунандаи хусусиятҳои миқдорию сифатии калимашаклҳо 

№ Аломати калимашаклҳо Қиматҳои имконпазир Теъдоди мавқеи 

аломат 

1 Дарозӣ (миқдори ҳарфҳо) Аз 1 то 30 2 

2 Шумораи садонокҳо аз 1 то 15 2 

3 Шумораи ҳамсадоҳо  аз 1 то 15 2 

4 Ҳамсадои Ғ  1-ҳаст, 0-нест 1 

5 Ҳамсадои Ж  1-ҳаст, 0-нест 1 

6 Ҳамсадои Қ  1-ҳаст, 0-нест 1 

7 Ҳамсадои Ҳ  1-ҳаст, 0-нест 1 

8 Ҳамсадои Ҷ  1-ҳаст, 0-нест 1 

9 Ҳамсадои Ъ  1-ҳаст, 0-нест 1 

10 Биграммаи НГ 1-ҳаст, 0-нест 1 

11 Биграммаи НД 1-ҳаст, 0-нест 1 

12 Биграммаи РД 1-ҳаст, 0-нест 1 

13 Биграммаи СТ 1-ҳаст, 0-нест 1 

14 Биграммаи ФТ 1-ҳаст, 0-нест 1 

15 Биграммаи ХТ 1-ҳаст, 0-нест 1 

16 Биграммаи ШТ 1-ҳаст, 0-нест 1 

 

 “Дар ин ҷадвал мафҳуми биграмма истифода шудааст, ки он 

ҳамнишинии ҳарфҳо дар калимашаклҳоро мефаҳмонад. Дар забони тоҷикӣ 

шумораи биграммаҳо ба  352 = 1225 баробар аст. Натиҷаи коркарди 

калимашаклҳо нишон дод, ки аз ин шумораи биграммаҳо дар ҷадвал танҳо 7 

биграммаи талаффузашон душвор истифода шудааст, ки басомади онҳо на 

камтар аз 0.31%-ро ташкил медиҳанд” [3 - М]. 

 Аз ҷадвали 2.1.4 дидан мумкин аст, ки он аз чор сутун иборат аст. Сутуни 

якум барои рақамгузории аломатҳо хизмат мекунад. Дар сутуни дуюм бошад 

номи аломатҳо оварда шудааст. Сутуни сеюм қиматҳои имконпазири 

аломатҳоро нишон медиҳад. Сутуни чорум шумораи мавқеъҳои қиматҳои 

аломатҳоро ифода мекунад. 

 Ҳамин тавр, барои дилхоҳ калимашакли тоҷикӣ 19 мавқеъ талаб карда 

мешавад: барои 3 аломати аввал, ки аломатҳои миқдорӣ мебошанд, дутогӣ 

мавқеъ, ҳамагӣ 6 мавқеъ ва барои 13 аломати дигар, ки сифати 

калимашаклҳоро муаян мекунанд, яктогӣ мавқеъ истифода мешавад ва дар 

умум 6+13=19 мавқеъ мешавад.  

 Масалан, тавсифи калимашакли ҷумҳурият дар забони аломатҳо дар 

ҷадвали 2.1.5 оварда шудааст: 

Ҷадвали 2.1.5. 

Намунаи тавсифи калимашакли ҷумҳурият дар забони аломатҳо 

№ 1 2 3 4 5 6 7 8 9 10 11 12 13 14 15 16 

Аломат Дар. Сад. Ҳам. ғ ж қ ҳ ҷ ъ нг нд рд ст фт хт шт 

Қиматҳо 09 04 05 0 0 0 1 1 0 0 0 0 0 0 0 0 

  

Аломати якум дар ҷадвали 2.1.5 миқдори ҳарфҳо ё дарозии калимашакли 

ҷумҳурият -ро нишон медиҳад, ки он дорои қимати ададии 9 мебошад.  

Аломати дуюм миқдори ҳарфҳои садонок (4-то) ва аломати сеюм миқдори 

ҳамсадоҳои калимашакли мазкур (5-то)-ро нишон медиҳанд. Аломатҳои 

сифатии рақамҳои 4-6, 9-16 мавҷуд набудани қиматҳо ва аломатҳои 7 ва 8 

мавҷуд будани қиматҳои аломатҳои мувофиқро нишон медиҳанд.  

Мисоли дигари кодгузории  калимашакли таҳсилкунандагон дар 

забони аломатҳо дар ҷадвали 2.1.6 оварда мешавад: 

Ҷадвали 2.1.6. 

Намунаи тавсифи калимашакли таҳсилкунандагон дар забони аломатҳо 

№ 1 2 3 4 5 6 7 8 9 10 11 12 13 14 15 16 

Аломат Дар. Сад. Ҳам. ғ ж қ ҳ ҷ ъ нг нд рд ст фт хт шт 

Қиматҳо 16 06 10 0 0 0 1 0 0 0 1 0 0 0 0 0 

 

 Дар ҷадвали 2.1.6. аломатҳо ва қиматҳои миқдорию сифатии ба онҳо 

мувофиқ, пешниҳод карда шудааст.   

 Мисолҳои дар боло овардашуда кодгузории  мавқеии калимашаклҳоро, 

ки дастӣ анҷом додаем, нишон медиҳанд. 

“Кодгузории  мавқеӣ имконият медиҳад, ки иттилооти матнӣ ба намуди 

кодгузоришуда пешниҳод карда шуда, пас аз он бо ёрии методҳои математикӣ 

қонуниятҳои гуногуни забоншиносӣ аз он ҷумла хушоҳангии калимашаклҳо 

мавриди омӯзишу баррасӣ қарор дода шаванд. 

 Барномаи маҷмуи аломатҳои тавсифкунандаи хушоҳангии 

калимашаклҳои тоҷикиро таҳия намудем, ки он теъдоди дилҳоҳи 

калимашаклҳоро аз назар гузаронида аломатҳои тавсифкунандаи онҳоро ба 

таври худкор муайян ва кодгузорӣ мекунад” [8 - М]. Санҷиши барнома дар 

мисоли калимашаклҳои мушаххас ва натиҷаҳои ҳосилшудаи он (ниг. ба 

рас.2.1.). 

 

Расми 2.1. Кодгузории худкори калимашаклҳо 

 

Самаранокии таснифоти худкор бояд дар намунаҳои омӯзишӣ ва назоратӣ 

санҷида шавад. Дар ҳар ду маврид фоизи мувофиқати натиҷаҳои таснифоти 

худкор бо натиҷаҳои пурсиши афкори ҷамъиятӣ ҳамчун нишондиҳандаи 

самаранокӣ, хизмат карда метавонад. Ҳангоми самаранокии "паст", бешубҳа, 

ба масъалаи модернизатсияи алгоритми таснифот баргаштан лозим аст. 

“Дар ин марҳила, татбиқи нармафзори таҳияшуда барои ба синфҳо 

ҷудокунии калимашаклҳои пастбасомади қаблан омӯхтанашуда аз рӯйихати 

дар аввал интихобшудаи G = {W}, диққат дода мешавад. Аз рӯйи мисолҳои 

интихобӣ (вале на дар ҳама калимашаклҳо, зеро онҳо метавонанд аз ҳад зиёд 

бошанд), баҳодиҳии иловагии сифати таснифгарро бо роҳи муқоисаи 

натиҷаҳои бадастомада бо андешаи коршиносон гузаронидан лозим аст. 

Ҳангоми ташаккули фазои nZ  дар аввал ҳама гуна хосиятҳои калимашаклҳоро 

метавон ҳамчун координат истифода бурд, яъне чунин иттилооти 

таҷрибавиеро ҷалб кардан мумкин аст, ки тавонад ба тавсифи синфҳои 

калимашаклҳо дар забони аломатҳо мусоидат намояд. Дар зерфасли оянда, 

ҳангоми истифодаи классификатори худкор самаранокии калимашаклҳоро 

дида мебароем. Рӯйхати кифояи калимашаклҳо бо маҷмуи аломатҳои доимӣ 

аз рӯйи хусусияти хушоҳангӣ тавсифшударо дошта, зарур аст, ки ба ҳалли 

масъалаи муайянкунии аломатҳои иттилоотӣ (фарқкунанда)-и нисбӣ ва дар 

натиҷа ба фишурдани маълумот, ки дар равандҳои ҳисоббарорӣ истифода 

мешаванд, гузарем” [1 – М, 5 – М]. 

  

 

§ 2.2. Амсилаи шинохти хушоҳангии калимашаклҳои тоҷикӣ бо 

истифодаи униграммаҳо 

 

Дар ин фасл ва фаслҳои ояндаи ин боб равиши системавие  истифода 

бурда мешавад, ки соли 2015 барои аз сифр таҳия намудани асосҳои 

эвфонометрияи забонҳои табиӣ, аз он ҷумла забони тоҷикӣ пешниҳод шуда 

буд ва онро барои забонҳои табиии гуногун ҳам татбиқ кардан мумкин аст. 

Асоси ин равишро γ-таснифгари бузургиҳои тасодуфии фосиладор (дискретӣ) 

[101 - 104] ташкил медиҳад, ки он аз тарафи академики АМИТ Усмонов З.Ҷ. 

таҳия ва коркард гардидааст. Таснифгари номбурдаро барои ҳалли масъалаҳои 

мухталифи илми забоншиносӣ [43, 50] ва ошкор намудани хусусиятҳои 

воҳидҳои матнии гуногун, аз ҷумла муайян кардани сифати талаффузи 

калимашаклҳо, истифода намудан мумкин аст.  

Баҳри ҳифз намудани покизагию хушоҳангии забони тоҷикӣ аз 

душворталаффузӣ, танофурот ва чигилӣ зарур аст, ки аз тамоми роҳу воситаҳо, 

хусусан аз технологияҳои иттилоотии муосир, истифода карда меъёр, амсила 

ва низомҳои компютерии махсус таҳия карда шавад. Таҳқиқоти мазкур асосан 

ба таҳияи низоми шинохти худкори хушоҳангии калимашаклҳои тоҷикӣ 

равона шудааст. Барои таҳияи чунин низом аз γ-таснифгари мазкур истифода 

мебарем. 

   

Ченкунии маҷмуи бузургиҳои тасодуфии фосиладор 

 

Бигузор 𝑉 = {𝜈} – маҷмуи БТФ 𝜈 бо қонуни тақсимоти  

                     
    𝑁̅   ∶           1        2     .   .   .        𝑚 

       𝑃   ∶            𝑝1         𝑝2    .   .   .     𝑝𝑚 ,
      (2.2.1) 

 

бошад, ки дар он сатри якум барои ҳамаи 𝜈 қиматҳои имконпазири умумӣ (дар 

байни m адади қатори натуралӣ) ва сатри дуюм иҳтимолиятҳои онҳо барои 𝜈 

мушаххас мебошад, зимнан 

 

∑ 𝑝𝑘

 𝑚

𝑘=1
= 1. 

мебошад. 

 Бо бузургии 𝜈 функсияи 

 

𝐹(𝑠) =   ∑ 𝑝𝑘
𝑠
𝑘=1        (𝑠 = 1, ⋯ , 𝑚)    (2.2.2) 

 

 ̶ аналоги дискретии функсияи тақсимотро алоқаманд мекунем. 

Бигузор  𝜈1,  𝜈2  – ҷуфти ихтиёрии элементҳо аз маҷмуи 𝑉 ва 

𝐹(𝛼)(𝑠)   =  ∑ 𝑝𝑘
(𝛼)

𝑠

𝑘=1
   ̶  

 

функсияҳои дискретии мувофиқи онҳо, 𝛼 = 1, 2 ва 𝑠 =  1, ⋯ , 𝑚 бошанд.  

Таърифҳоро дар асоси [97-104] таҳия ва истифода мекунем. 

 Таърифи 1.  Масофаи байни бузургиҳои 𝜈1 ва 𝜈2 −  ро адади мусбати 

𝜌 ( 𝜈1, 𝜈2) меномем, ки он бо формулаи зерин муайян карда мешавад: 

 

𝜌 ( 𝜈1, 𝜈2) = √
 𝑚

2
 𝑚𝑎𝑥 𝑠 |∑ (𝑝𝑘

(1)
 −   𝑝𝑘

(2)
)𝒔

𝒌=𝟏 |                 (2.2.3), 

  

яъне масофаи байни бузургиҳои тасодуфии дискретӣ (бо маҷмуи якхелаи 

қиматҳои имконпазири 𝑁̅) ҳамчун масофаи максималии байни функсияҳои 

дискретии онҳо  𝐹(1)(𝑠)  ва  𝐹(2)(𝑠),  ҳисоб карда мешавад, ки он бо 

коэффитсенти вазн √ 𝑚/2 зарб карда шудааст. 

Бузургиҳои тасодуфии фосиладори якҷинса. Бигузор 𝛾 – баъзе 

ададҳои мусбат бошад. 

Таърифи 2.  Ҷуфти бузургиҳои 𝜈1 ва 𝜈2    𝛾 – якҷинса ном доранд, агар 

 

𝜌 ( 𝜈1, 𝜈2) ≤ 𝛾                                    (2.2.4) 

 

бошад ва 𝛾 – ғайриякҷинса ном доранд, агар 

 

𝜌 ( 𝜈1, 𝜈2) > 𝛾                            (2.2.5) 

бошад. 

 Амсилаи математикии таснифгар барои ба синфҳо тақсим намудани 

маҷмуи БТФ пешбинӣ шудааст, ки дар он қонуни тақсимот (2.2.1.) бо ҷадвал 

додашудааст, инчунин аз протседураҳои (2.2.2), (2.2.3) барои сохтани 

матритсаи масофаи байни элементҳои маҷмуъ ва протседураҳои (2.2.4), (2.2.5) 

барои сохтани синфҳои элементҳои    𝛾 – якҷинса иборат аст. Барои танзими 

таснифгар бо роҳи интихоби қимати мувофиқи 𝛾 интихоби омӯзишии 𝑉 =

𝑈𝑘=1
𝑘 𝑉(𝑘) истифода мешавад, ки дар намуди баъзе маҷмуъҳо-синфҳои 

буриданашавандаи муттаҳидшудаи 𝑉(𝑘) бо теъдоди элементҳои 𝑞 (𝑘),

∑ 𝑞 (𝑘) = 𝑄𝑛
𝑘=1  пешниҳод шудааст. 

 Сифати таснифгарро  ҳангоми  𝛾  собит бо бузургии 𝜋 арзёбӣ намуда бо 

формулаи зерин чен карда мешавад: 

𝜋 = 1 − 𝜏/𝐿.                  (2.2.6) 

 Дар куҷо 𝜏 = 𝜏(𝛾) −шумораи хатогиҳои нобаробариҳои (2.2.4) ва (2.2.5) 

буда 𝐿 − шумораи ҷамъи масофаҳои байни 𝑄 элементҳои интихобии омӯзишӣ 

мебошанд: 

𝐿 = С𝑄
2 = 𝑄(𝑄 − 1)/2              (2.2.7) 

 

Аниқ кардан зарур аст, ки нобаробарии (2.2.4.) танҳо бо ҷуфти 

элементҳои аз ҳамон як синфи 𝑉(𝑘), 𝑘 = 1, … , 𝑛 санҷида мешавад, ки чунин 

ҷуфтҳо ҳамагӣ  

𝐿1 =
1

2
∑ 𝑞(𝑘)

𝑛

𝑘=1

(𝑞(𝑘) − 1). 

 

Он чизе, ки ба нобаробарии (2.2.5.) тааллуқ дорад, пас он танҳо барои 

ҷуфти элементҳои аз синфҳои гуногун санҷида мешавад, ки чунин ҷуфтҳо 

ҳамагӣ 

𝐿2 = L − L1 , 

 

дар куҷо L аз рӯйи формулаи (2.2.7) муайян карда мешавад. 

Аз ин формулаи (2.2.6) бармеояд, ки  𝜋  метавонад қиматҳояшро аз порчаи 

[0, 1] қабул кунад, илова бар ин  𝜋 = 0 аст, агар  𝜏 = 𝐿  ва  𝜋 = 1 аст, агар 𝜏 =

0 бошад. Дар ҳолати аввал, амсилаи математикии таснифгар бояд корношоям 

эътироф карда шавад ва дар ҳолати дуюм - ба намунаи омӯзишӣ комилан 

мувофиқ мебошад. 

Алгоритми танзими 𝜸-таснифгар. Фарз мекунем, ки маҷмуи 

таҳқиқшаванда 𝕋1 бо тамоми матнҳояш додашудааст ва бузургиҳои лозимии 

𝑛, 𝑄, 𝐿,  𝐿1 и 𝐿2  ё пешакӣ маълуманд  аллакай ҳисоб карда шудаанд. 

 Алгоритми мазкур аз протседураҳои зерин иборат аст. 

  1. Аз рӯйи симоҳои рақамии (2.2.1) ё (2.2.2) ҳамаи матнҳои маҷмуи 

таҳқиқшавандаи ҳаҷми 𝑄 бо ёрии формулаҳои (2.2.2)  ва (2.2.4)  масофаи 𝐿 

байни матнҳои он ҳисоб карда шавад. 

 2. Маҷмуи масофаҳои бадастомадаро ба ду маҷмуи 𝑋 = {𝑥𝑖}  ва  𝑌 = {𝑦𝑗}, 

ки дар онҳо 𝑥𝑖,  𝑖 = 1, ⋯ , ℎ1,  ва  𝑦𝑗,  𝑗 = 1, ⋯ , ℎ2, масофаҳои байни ҷуфтҳои 

матнҳо бо тартиби афзуншавӣ ҷойгиршуда мебошанд, ки дар навбати аввал ба 

зермаҷмуҳои   𝕋1
(𝑘),  𝑘 = 1, ⋯ , 𝑛  тааллуқ доранд ва дар навбати дуюм – ба 

зермаҷмуҳои гуногун.  

 3. Ҳисобкунии  𝜆(𝑥𝑖)  ва   𝜆( 𝑦𝑗) – басомадҳои ададии  𝑥𝑖 ва  𝑦𝑗. Маълум 

аст, ки  

𝐿1 =  ∑  𝜆(𝑥𝑖),        𝐿2 =  ∑  𝜆( 𝑦𝑗)
ℎ2
𝑗=1

ℎ1
𝑖=1        ва    𝐿 =  𝐿1 + 𝐿2. 

 4. Шаклдиҳии маҷмуи 𝑍 = 𝑋 ∪ 𝑌 = {𝑧𝑘},  k = 1, ⋯ , ℎ   (ℎ ≤  ℎ1 + ℎ2), ки 

элементҳои 𝑧𝑘 бо тартиби афзуншавии қиматҳояшон рақамгузорӣ шудаанд, 

𝑧1  ≤  𝑧2  ≤  ⋯  ≤  𝑧ℎ .  Аён аст, ки дар алоқамандӣ бо ишораҳои қабулшуда 𝑧𝑘 

ё адади  𝑥𝑖0 
∈ 𝑋 бо басомади 𝜆(𝑥𝑖0 

),  ё адади 𝑦𝑗0
∈ 𝑌  бо басомади  𝜆(𝑦𝑗0

),  ё 

адади  𝑥𝑖00 
=  𝑦𝑗00

, ки аз онщо  𝑥𝑖00 
 бо басомади  𝜆(𝑥𝑖00 

), ва 𝑦𝑗00
 бо басомади  

𝜆(𝑦𝑗00
) мебошад. 

 Адади 𝑧𝑘,  k = 1, ⋯ , ℎ,  нимтири ададии 𝑧 > 0  дар интервали  (0, 𝑧1)  ва  

ℎ ниминтервалҳои [𝑧1, 𝑧2), … , [𝑧ℎ−1, 𝑧ℎ) ва [𝑧ℎ , ∞) тақсим мекунад. Функсияи 

𝜏(𝛾), ки дар нимтири ҳақиқии (0 , ∞),  муайян аст, қиматҳои доимии бутунро 

дар интервали (0, 𝑧1) ва дар ℎ  ниминтервалҳои [𝑧1, 𝑧2), … , [𝑧ℎ−1, 𝑧ℎ) ва [𝑧ℎ , ∞) 

қабул мекунад. 

 Ин қиматҳо чунинанд: 

 𝜏(𝛾) ≡ 𝜏1  = 𝐿1    ҳангоми  𝛾 ∈  (0, 𝑧1);   

 𝜏(𝛾) ≡ 𝜏2  ҳангоми  𝛾 ∈ [𝑧1, 𝑧2),    зимнан  𝜏2 =   𝜏1 + ∆1,    

 

дар куҷо     ∆1=  {

−𝜆(𝑥1)     ҳангоми  𝑧1 =  𝑥1,
      𝜆(𝑦1)    ҳангоми  𝑧1 = 𝑦1 ,

𝜆(𝑦1) − 𝜆(𝑥1)   ҳангоми  𝑧1 =  𝑥1 =  𝑦1;
  

 𝜏(𝛾) ≡ 𝜏𝑘  ҳангоми  𝛾 ∈ [𝑧𝑘−1, 𝑧𝑘),    зимнан  𝜏𝑘 =   𝜏𝑘−1 +  ∆𝑘−1,    

  

дар куҷо   ∆𝑘−1=  {

−𝜆(𝑥𝑖0 
)     ҳангоми   𝑧𝑘−1 =  𝑥𝑖0 

,

      𝜆(𝑦𝑗0
)    ҳангоми    𝑧𝑘−1 = 𝑦𝑗0

 ,

𝜆(𝑦𝑗00
) − 𝜆(𝑥𝑖00 

)    ҳангоми    𝑧𝑘−1 = 𝑥𝑖00 
=  𝑦𝑗00

.

 

ва  𝑘 = 3, ⋯ , ℎ; 

   ва дар охир,  𝜏(𝛾) ≡ 𝜏ℎ+1 =  𝐿2  дар ниминтервали [𝑧ℎ , ∞).  

 5. Ҳисоб кардани қиматҳои 𝜏1, 𝜏2, ⋯ , 𝜏ℎ , 𝜏ℎ+1  аз рӯйи формулаҳои 

бандҳои гузашта ва ёфтани хурдтарини онҳо. 

 Бигузор ин  𝜏𝑘∗ бошад, дар куҷо 𝑘∗ = arg min
𝑘

𝜏𝑘 ва 𝑘 =  1, ⋯ , ℎ + 1 аст. 

Дар чунин ҳолат самаранокии таснифгар бо бузургии зерин тавсиф карда 

мешавад:  

𝜋(𝜏𝑘∗) =   1 − 𝜏𝑘∗  𝐿,⁄  

ва соҳаи қиматҳои беҳтарини 𝛾 аз шартҳои дар зер буда муайян карда мешавад  

 

𝛾опт  ∈  {  

(0, 𝑧1),        агар  𝑘∗ = 1,

 [𝑧𝑘−1, 𝑧𝑘), агар 𝑘∗ = 𝑘 = 2, ⋯ , ℎ,
   [𝑧ℎ , ∞),      агар 𝑘∗ = ℎ + 1.  

 

 

 Масъалаи қобили қабул будани ҳалли ҳосилшуда аз қимати бузургии 

𝜋(𝜏𝑘∗) вобаста аст. Агар ин қимат ба маънои муайян ба як наздик шавад, пас 

метавон эътироф кард, ки амсилаи математикии пешниҳодшуда ба маълумоти 

намунаи омӯзишӣ бомуваффақият мутобиқ карда шудааст ва аз ин рӯ 

таснифгари санҷидашуда метавонад ба сифати таснифгар барои иҷрои 

вазифаҳои худ истифода шавад.  

Татбиқи 𝜸-таснифгар 

 

Дар ин қисмати кор таснифгари болозикрро барои муайян кардани сифати 

овозии калимашаклҳо истифода мекунем, ки он сегонаи математикии аз се 

қисм иборат бударо, пешкаш мекунад: 

- симои рақамӣ (СP), яъне тавсифи миқдории калимашаклҳо; 

- формулаҳои масофаи байни СР калимашаклҳо; 

- алгоритми қабули қарорҳо дар асоси тимсолҳо. 

 Таснифгари мазкурро барои шинохти худкори сифати калимашаклҳои 

маҷмуи муайян: асари назмӣ ё насрӣ, ки пешакӣ аз пайкараи матнӣ интихоб 

гардидааст, истифода мебарем. Пайкараи матнӣ ин маҷмуи матнҳои дорои 

жанрҳои гуногун, мебошад, ки дар шакли электронӣ нигоҳдорӣ шудааст. 

Пайкараи матниро барои гузаронидани пажӯҳишҳои гуногуни соҳаи 

забоншиносӣ, таърих ва соҳаҳои дигар истифода мекунанд. Аз пайкараи 

матнҳои тоҷикӣ маҷмуи баъзе калимашаклҳоро интихоб мекунем. Чунин 

маҷму калимашаклҳои нисбатан серистеъмоли талаффузашон “душвор”, 

“миёна” ва “хушоҳанг” – ро дар бар мегирад. 

Маҷмуи калимашаклҳои тоҷикиро бо ҳарфи 𝐺 ишора карда онро аз рӯи 

сифати талаффузашон ба се гурӯҳ ҷудо мекунем: 𝐺1 – душворталаффуз,  𝐺2 – 

хушоҳанг ва 𝐺3 – калимашаклҳои миёна ё бетараф. Аз ҳар як гурӯҳ 1000-1500 

калимашаклро интихоб мекунем (ниг. ба ҷадвали 2.2.1). Гурӯҳи  𝐺1–ро  бо ягон 

тарзе ба 3 зергурӯҳи –   𝐺11,    𝐺12,    𝐺13 – бо андозаҳои тахминан баробари 

шумораи калимашаклҳо, ҷудо мекунем. Гурӯҳи  𝐺2–ро низ бо ягон тарзе ба 3 

зергурӯҳи    𝐺21,   𝐺22,  𝐺23 – бо андозаҳои тахминан баробари шумораи 

калимашаклҳо, ҷудо мекунем. Зергурӯҳҳои  𝐺1𝑖 ва  𝐺2𝑗–ро  ҳамчун зергурӯҳои 

калимашаклҳо (матнҳо) дида мебароем. 

Дар қадами аввал ба сифати унсурҳои тавсифкунандаи инъикоси 

миқдории зергурӯҳои калимашаклҳо алифбои ягонаи тоҷикиро истифода 

мекунем, ки он аз 35 ҳарф (ё униграмма): а, б, в, …, э, ю, я иборат аст. 

Ҷадвали 2.2.1. 

Қисмати калимашаклҳои гурӯҳбандишудаи маҷмуаи матнӣ 

 

 

Барои ҳар яке аз 6 зергурӯҳҳои  𝐺1𝑖 ва 𝐺2𝑗 симои рақамии ягонаеро дар 

намуди ҷадвали қонуни тақсимот, дохил мекунем 

    𝑁̅   ∶           1        2     .   .   .       35
       𝑃   ∶            𝑝1         𝑝2    .   .   .     𝑝𝑚 ,

        (2.2.8) 

дар сатри аввал рӯйхати 𝑚 = 35 ҳарфи тоҷикӣ бо тартиби алифбо 

рақамгузоришуда ва дар сатри дуюм бошад басомадҳои онҳо барои гурӯҳи 

мушаххас оварда шудааст, зимнан эҳтимолияти онҳо низ ба қимати ифодаи 

зерин баробар аст: 

 

∑ 𝑝𝑘

35

𝑘=1
= 1. 

 

Ба ҳар яке аз 6 зергурӯҳ функсияе мувофиқ гузошта мешавад: 

𝐹(𝑠) =   ∑ 𝑝𝑘
𝑠
𝑘=1        (𝑠 = 1, ⋯ , 𝑚 = 35)    (2.2.9) 

 

  ̶ аналоги дискретии функсияи тақсимот. Бигузор  𝑇1,  𝑇2  – ҷуфти 

зергурӯҳи калимашаклҳои ихтиёрӣ аз маҷмуи {𝐺} ва 

 

𝐹(𝛼)(𝑠)   =  ∑ 𝑝𝑘
(𝛼)

𝑠

𝑘=1
   ̶  

 

функсияҳои дискретии мувофиқи онҳо, 𝛼 = 1, 2 ва 𝑠 =  1, ⋯ , 35 бошанд.  

Таърифи 3.  Масофаи байни зергурӯҳи калимашаклҳои  𝑇1 ва  𝑇2 −  ро 

адади мусбати 𝜌 ( 𝑇1,  𝑇2) меномем, ки он бо формулаи зерин муайян карда 

мешавад: 

 

𝜌 ( 𝑇1,  𝑇2) = √
35

2
 𝑚𝑎𝑥 𝑠 |∑ (𝑝𝑘

(1)
 −   𝑝𝑘

(2)
)𝒔

𝒌=𝟏 |    (2.2.10), 

  

яъне масофаи байни бузургиҳои тасодуфии дискретӣ (бо маҷмуи якхелаи 

қиматҳои имконпазири 𝑁̅) ҳамчун масофаи максималии байни функсияҳои 

дискретии онҳо  𝐹(1)(𝑠)  ва  𝐹(2)(𝑠),  ҳисоб карда мешавад, ки он бо 

коэффитсенти вазн √35/2 зарб карда шудааст. 

Гипотезаи ℍ «якҷинсагии» гурӯҳи калимашаклҳо. Он барои нишон 

додани хусусиятҳои хоси калимашаклҳо ҷалб карда шудааст, ки барои сохтани 

амсилаи риёзии шинохтани сифати овозии калимашаклҳо пешбинӣ мегардад. 

Онро дар шакли зерин тартиб медиҳем. 

Гипотезаи ℍ. Гурӯҳи калимашаклҳое, ки садои хушоҳанг доранд 

«якҷинса» ва гурӯҳи калимашаклҳои ғайри онро (яъне душворталаффуз)-ро 

«ғайри якҷинса» меноманд. 

Дар бораи «якҷинсагӣ»-и хушоҳангии гурӯҳи калимашаклҳо сухан ронда, 

мо шабоҳат, монандӣ, якнавъӣ ва наздикии онҳоро дар назар дорем. 

Амсилаи риёзии ℍ-гипотезаҳо. Бигузор 𝛾 – ягон адади мусбат бошад. 

Таърифи 4. Гурӯҳи калимашаклҳои  𝑇1 ва 𝑇2 𝜸- якҷинса номида 

мешаванд (садои форам доранд), агар масофаи байни онҳо 
   

 

𝜌 (𝑇1 , 𝑇2) ≤  𝛾,     (2.2.11) 

 
 

ва  𝜸- ғайриякҷинса номида мешавад (садои дағал доранд), агар масофаи 

байни онҳо  

 
 

𝜌 (𝑇1 , 𝑇2) > 𝛾     (2.2.12) 

бошад. 
 

Нобаробариҳои (2.1.11) ва (2.1.12) амсилаи риёзии гипотезаҳои ℍ ном 

доранд. 

Таърифи 5. γ-таснифгари аз як параметри ҳақиқии 𝛾 вобастаро алгоритми 

қабули қарор дар барои тааллуқ доштани ҷуфти зергурӯҳи калимашаклҳои Т1 

ва Т2 ба як ё ду сифатҳои гуногуни овозии калимашаклҳо меноманд.   

Аён аст, ки якҷинсагӣ ё ғайриякҷинсагии ҳар як ҷуфти зергурӯҳи 

калимашаклҳо ва ҳамчунин дараҷаи иҷрошавии гипотезаҳо низ аз қимати γ 

вобаста аст. Мансубияти ду зергурӯҳи калимашаклҳо ба як гурӯҳ (𝐺1) дар 

доираи амсилаи риёзӣ дурустии нобаробарии (2.2.11) ва ба ду гурӯҳи гуногун 

(𝐺1, 𝐺2) дурустии нобаробарии (2.2.12) мебошад. Гипотезаи Н барои баъзе 

ҷуфтҳои матнҳои як гурӯҳ дар ҳолате вайрон шуданаш мумкин аст, ки 

нобаробарии (2.2.12) ба ҷои нобаробарии (2.2.11) иҷро гардад ва инчунин дар 

ҳолате, ки баъзе аз ду матн дар гурӯҳҳои гуногун нобаробарии (2.2.11)-ро 

қонеъ мекунонанд, ба ҷойи он ки нобаробарии (2.2.12) иҷро гардад. 

Бигузор 𝜏 = 𝜏(𝛾) – суммаи миқдори хатогиҳои гипотезаи Н якбора дар ду 

ҳолат бошад: иҷро нагардидани нобаробарии “якҷинсагӣ” дар ҳолати ду 

зергурӯҳи калимашаклҳо ба як гурӯҳ мансуб будан ва иҷро нагардидани 

нобаробарии “ғайриякҷинсагӣ” дар ҳолате, ки ду зергурӯҳи калимашаклҳо ба 

гурӯҳҳои гуногун мансуб бошанд. Онгоҳ барои 𝛾 – ҳои  муайяншуда 

нишондиҳандаи иҷроиши гипотезаҳо бо бузургии 𝜋, аз рӯи формулаи  

𝜋 = 1 −  𝜏(𝛾) 𝐿 ,⁄  
 

муайян карда мешавад, ки  дар он 𝐿 – шумораи масофаҳои мутақобилаи байни 

ҳамаи ҷуфтҳои зергурӯҳҳои калимашаклҳои маҷмуи 𝑮 (дар ҳолати мо 𝐿 =

 𝐺 6 
2 = 15) мебошад. Аз ин формула бармеояд, ки  𝜋  метавонад қиматҳояшро 

аз порчаи [0, 1] қабул кунад, илова бар ин  𝜋 = 0 аст, агар  𝜏 = 𝐿 (= 15)  ва  

𝜋 = 1 аст, агар 𝜏 = 0 бошад. Дар ҳолати аввал, гипотезаи H бояд корношоям 

эътироф карда шавад ва дар ҳолати дуюм - ба намунаи омӯзишӣ комилан 

мувофиқ мебошад. 

Аз сабаби он, ки самаранокии γ-таснифгар аз қимати параметри γ вобаста 

аст, зарур аст, ки чунин қимати онро пайдо намоем, ки барои он 𝜋 қимати 

максималиро қабул мекунад. Моҳияти танзими γ-таснифгар аз рӯи маълумоти 

интихобшудаи таълимӣ маҳз аз ҳамин иборат аст. Агар чунин танзимот қобили 

қабул бошад, пас дар бораи ҳалли масъалаи омӯзиши таснифгари γ ва 

моилияти он ба шинохти хушоҳангии калимашаклҳои тоҷикӣ аз маҷмуаҳои 

мухталиф сухан рондан мумкин аст. 

Натиҷаҳои ниҳоӣ дар мисоли коллексияи амсилаи G тавассути иҷрои 

пайдарпайи амалҳои зерин оварда мешаванд: 

- ҳисобкунии симоҳои рақамӣ (басомади униграммаҳо) барои ҳамаи 6 

зергурӯҳи калимашаклҳои маҷмуаи амсилаи 𝑮; 

- ҳисобкуниҳои масофаи понздаҳ ҷуфти 𝜌 (𝑇1, 𝑇2) байни гурӯҳҳои 

маҷмуаи 𝑮 бо формулаҳои (2.2.8), (2.2.9) ва (2.2.10) (натиҷаи ҳисобкуниҳо дар 

ҷадвали 2.2.2 оварда шудааст); 

- ҳисобкунӣ бо ёрии алгоритми танзими γ-таснифгар [4 - М] интервалӣ 

беҳтарини қиматҳои 𝛾, ки барои он бузургии 𝜏 = 𝜏(𝛾) суммаи миқдори 

ҳолатҳои хатогиҳои гипотезаи Н қимати камтаринро соҳиб мегардад ва 

мувофиқан бузургии 𝜋 нишондиҳандаи иҷрои гипотезаи Н қимати 

максималиро қабул мекунад. 

Ҷадвали 2.2.2. 

Масофаи байни гурӯҳҳои маҷмуа ва зергурӯҳҳои санҷидашаванда 

Матнҳо 

Гурӯҳи калимашаклҳои 

душворталаффуз ( ) 
Гурӯҳи калимашаклҳои 

хушоҳанг (𝑮𝟐) 

   𝑮𝟏𝟏    𝑮𝟏𝟐    𝑮𝟏𝟑    𝑮𝟐𝟏    𝑮𝟐𝟐    𝑮𝟐𝟑 

Гурӯҳи калимашаклҳои 

душворталаффуз (𝑮𝟏) 

   𝑮𝟏𝟏             

   𝑮𝟏𝟐 0.0423           

   𝑮𝟏𝟑 0.1974 0.1863         

Гурӯҳи калимашаклҳои 

хушоҳанг (𝑮𝟐) 

   𝑮𝟐𝟏 0.4708 0.4580 0.6202       

   𝑮𝟐𝟐 0.3399 0.3270 0.4893 0.1521     

   𝑮𝟐𝟑 0.4455 0.4327 0.5949 0.1385 0.1074   

 

Дар ҷадвали 2.2.2 натиҷаҳои зерин ба даст омадаанд: 

- маҷмуи ҳамаи ҷуфтҳои масофаҳо дар порчаи [0.0423, 0.6202] ҷойгиранд, 

дар ин ҳолат масофаи хурдтарин дар байни зергурӯҳҳои  𝐺11 ва 𝐺12 дар 

гурӯҳҳои душворталаффуз ва масофаи калонтарин дар байни зергурӯҳҳои  𝐺13 

дар гурӯҳи душворталаффуз ва 𝐺21  дар гурӯҳи хушоҳанг дида мешаванд; 

- ниминтервали оптималии қиматҳои γ дар ҳудудҳои зерин аст 

 

𝛾опт  ∈  [0.1974;  0.3270); 

 

мувофиқи таърифи 3 ин маънои онро дорад, ки агар масофаи байни ду 

зергурӯҳи калимашаклҳо 𝜌 (𝑇1 , 𝑇2) аз қимати ниминтервали нишондодашудаи 

𝛾опт зиёд нашавад, онгоҳ ҷуфти зергурӯҳи калимашаклҳо ба ҳамон як гурӯҳ 

тааллуқ доранд; агар зиёд бошад, онгоҳ ба гурӯҳҳои алоҳида мутааллиқанд; 

- қайд мекунем, ки барои ҳамаи гурӯҳҳои маҷмуаи 𝑮 гипотезаи ℍ ва 

амсилаи риёзии он дар намуди таърифи 3 пурра тасдиқ гардид ва аз ин рӯ ҳосил 

шуд 

𝜏 = 𝜏𝑚𝑖𝑛 = 0, 

 

яъне амсилаҳои математикии (2.2.11) ва (2.2.12) иҷро гардиданд; 

- дар натиҷаи ин нишондиҳандаи самаранокӣ, кори амсилаи риёзии 

пешниҳодшудаи шинохти хушоҳангии калимашаклҳо баробар мебошад 

 

 𝜋 =  𝜋𝑚𝑎𝑥 = 1. 

 

Санҷиши амсила. Ҳамин тавр, танзими (омӯзиши) γ-таснифгар бо 

додаҳои амсилаи маҷмуи матнҳои 𝐺 бо муваффақият анҷом ёфт. Барои 

санҷиши таснифгар гурӯҳи 𝐺3 - калимашаклҳои бетараф (миёна) интихоб 

карда шудааст, ки ба кадом гурӯҳ мансуб буданашон номаълум аст. Гурӯҳи  𝐺3 

–ро низ бо ягон тарзе ба се зергурӯҳи 𝐺31,   𝐺32,   𝐺33 ҷудо мекунем.  

Пас аз сохтани симои рақамии зергурӯҳҳои калимашаклҳо ва ҳисобкунии 

масофаҳои байни онҳо аз рӯи формулаи (2.2.10), ҷадвали масофаҳои ҳар як 6 

гурӯҳи калимашаклҳои ин маҷмуа дар шакли зерин ҳосил гардид: 

 

Ҷадвали 2.2.3. 

Масофаи байни гурӯҳҳои маҷмуа ва зергурӯҳҳои санҷидашаванда 

Матнҳо 

Гурӯҳи калимашаклҳои 

бетараф ( ) 

   𝑮𝟑𝟏    𝑮𝟑𝟐    𝑮𝟑𝟑 

Гурӯҳи калимашаклҳои 

душворталаффуз (𝑮𝟏) 

   𝑮𝟏𝟏 0.1280 0.1155 0.1067 

   𝑮𝟏𝟐 0.1127 0.1187 0.0939 

   𝑮𝟏𝟑 0.2832 0.2610 0.2561 

Гурӯҳи калимашаклҳои  

хушоҳанг (𝑮𝟐) 

   𝑮𝟐𝟏 0.3525 0.3592 0.3641 

   𝑮𝟐𝟐 0.2215 0.2283 0.2331 

   𝑮𝟐𝟑 0.3272 0.3339 0.3388 

 

Дар ҷадвали 2.2.3 катакчаҳои сатри якум ва дуюм ададҳое бо ранги ғафси 

моил нишон дода шудааст, ки ба масофаи ҳадди ақал аз объектҳои 

санҷидашуда то элементҳои маҷмуаи матнҳо мувофиқат мекунанд. Натиҷаҳои 

бадастомада нишон медиҳанд, ки ҳамсояҳои наздиктарини сегонаи 

зергурӯҳҳои интихобшуда танҳо бо зергурӯҳҳои калимашаклҳои 

душворталаффуз якхела мебошанд. 

“Хулоса γ-таснифгар бо қимати доимии 𝛾 =  𝛾опт дар гурӯҳҳои 

калимашаклҳои тасодуфан интихобгардида санҷида шуд ва қобилияти 

шинохти худкори хушоҳангии калимашаклҳои тоҷикӣ тавассути униграммаҳо 

100%-ро ташкил дод” [4 - М]. 

 

§ 2.3. Амсилаи шинохти хушоҳангии калимашаклҳои тоҷикӣ ҳангоми 

истифодаи биграммаҳо 

 

Забонҳои табииро метавон бо тақсимоти басомади унсурҳои онҳо, ба 

монанди калимаҳо, ҳарфҳои алоҳида ё пайдарпаии ҳарфҳо (N-грамм) тавсиф 

кард. Расман N-грамма сатри аз N рамзҳои миқдорашон охирнок ташкилшуда  

мебошад, ки ба баъзе алифбоҳо тааллуқ доранд. Дар фасли 2.2 амсилаи 

шинохти хушоҳангии калимашаклҳои забони тоҷикӣ бо истифодаи 

униграммаҳо дида баромада шуд. Ин ҷо бошад амсилаи шинохти хушоҳангии 

онҳоро бо истифодаи биграммаҳо дида мебароем.  

“Биграмма гуфта ҷуфти ҳарфҳо (рамзҳо), калимаҳо ва ҷумлаҳои пайи 

ҳамро дар воҳидҳои асосии забон (калима, ибора, ҷумла ва матн) 

истифодашударо меноманд (масалан, биграммаҳои калимаи забон чунин аст: 

за аб бо он). Масъалаи ҳамнишинии ҷуфти ҳарфҳои калимашаклҳоро бо 

масъалаи биграммаҳои таркиби калимашаклҳои матн як ҳисобида коркарди 

худкори онро дида мебароем” [3 – М, 5 – М]. Масъалаи ҳамнишинии ҳарфҳои 

забони тоҷикӣ яке аз мавзуъҳои асосии фонетика ба ҳисоб меравад, ки он: “Дар 

ташкили симои фонетикии воҳидҳои маънодор инчунин қонунҳои 

ҳамнишинию тағйирёбӣ, мутобиқату мувофиқати овозҳою ҳиҷоҳо ва 

ҳодисаҳои ба онҳо алоқаманд низ саҳм доранд ва мавзуи  баҳси фонетика 

мебошанд”  [115]. 

“Аз маҷмуаи матнҳое, ки ҷамъоварӣ намудаем биграммаҳои асари 

Саъдии Шерозӣ “Гулистон”-ро таҳқиқ намудем. Пас аз гузаронидани 

ҳисобкуниҳо маълум гардид, ки теъдоди умумии калимашаклҳои ин асар ба 

37 198 баробар буда, миқдори биграммаҳои калимашаклҳои дар он 

истифодашуда ба 147 026 адад мерасад. Маълум аст, ки на ҳамаи ҳарфҳои 

алифбо хусусияти бо ҳамдигар ҳамнишинӣ шуданро доранд. Аз ин хотир, аз 

1225 биграммаи умумии дар асоси ҳарфҳои алифбои забони тоҷикӣ 

ҳосилшуда, танҳо 834-то биграммаҳо ё ҳамнишиниҳои ҷуфти гуногун дар 

калимашаклҳои асари мазкур истифода шудааст” [3 – М, 5 - М].  

Биграммаҳои басомади бештар дошта инҳо мебошанд (ниг.ба расми 2.2). 

 

 

Расми 2.2. Биграммаҳои баландбасомад 

 

 Теъдоди 20 адад биграммаҳои дар боло овардашуда, ки ҳар як кадоме аз 

онҳо бештар аз 1500 маротиба дар баъзе калимашаклҳои асар истифода шуда, 

дорои фоизи муайян мебошанд. Дар якҷоягӣ шумораи ин 20 адад биграмма ба 

50 300 адад баробар аст, ки зиёда аз 34% биграммаҳои умумии асарро ташкил 

медиҳанд. 

“Аз байни 834 биграммае, ки дар калимаҳои асар истифода шудааст, 40 

ададаш басомади аз 1000 бештар дорад, ки суммаи онҳо ба 73 739 адад расида, 

50.154% биграммаҳои умумии асарро ташкил медиҳанд.  Яъне 40 адад 

биграммае, ки басомади бештар доранд фоизи сатҳи фарогириашон ба 

50.154% баробар буда, 794 биграммаи боқиманда 50%-и дигарро ташкил 

медиҳанд” [3 - М].  

Биграммаҳое, ки 75.27 фоизи сатҳи фарогириро ташкил медиҳанд ба 102 

баробар мебошад, ки биграммаи якуми ин рӯйхат ар (6465;  4.39%) ва 

охиронаш ум (403;  0.27%) буда, басомади умумиашон ба 110 667 мерасад. Дар 

кори [105], басомади биграммаҳои 20 асари донишмандони классику муосир 

якҷоя коркард шудааст, ки теъдоди умумии биграммаҳои онҳо 597 843 адад 

буда, аз 1225 биграммаи алифбои тоҷикӣ ҳамагӣ 1004 биграммаи гуногун дар 

калимашаклҳои асарҳо вохӯрдааст. Дар масъалаи сатҳи фоизи фарогирии 

биграммаҳои ин маҷмуа бошад 50.108 % - ро 41 биграмма, 75.187 % - ро 104 

биграмма ташкил додааст, ки дар “Гулистон” шумораи биграммаҳои чунин 

сатҳи фоизи фарогирӣ ба 40 ва 102 баробар аст, ки хеле ба ҳам наздиканд. 

Ҳамаи биграммаҳои дар осори мазкур дидашуда басомади бештар дошта 

тақрибан ба ҳам баробар мебошанд ва, ҳамзамон, аз ҳамдигар фарқе надоранд.   

Дар байни биграммаҳои қиматҳояшон аз 403 адад зиёдтар биграммаҳое 

низ дида мешаванд, ки аз рӯйи баъзе нишонаҳояшон талаффузи мушкил 

дошта, боиси халалдор кардани хушоҳангии калимашаклҳо мегарданд. 

Басомадҳои мутлақ ва нисбии онҳо чунин мебошанд (ниг. ба расми 2.3): 

  ст (1844;  1.25 %), нд (1788;  1.22 %), рд (1237;  0.84 %), 

  фт (1183;  0.80 %), шт (449;  0.31 %). 

 

 

Расми 2.3. Басомади биграммаҳои душворталаффуз 

Тавре ки дар боло қайд кардем, биграмма ин ҷуфти ҳарфҳои калима 

мебошад ва дар байни 834 биграммаи гуногуни дар асар истифодашуда он 

ҳарфҳое, ки бештар бо дигар ҳарфҳои алифбо якҷоя омада, биграммаҳои 

бештарро ташкил додаанд, инҳо мебошанд (ниг. ба расми 2.4): 

 

  а (28093), о (11534), и (8827), р (8775), д (8463), н (8149). 

 

 

Расми 2.4. Басомади ҳарфҳои аввали биграммаҳо 

 

Саҳми ин шаш ҳарфи овардашуда дар ташкили калимашаклҳо зиёд буда, 

шумораи умумиашон ба 73 841 биграмма баробар аст, ки зиёда аз нисфи 

биграммаҳои асарро ташкил медиҳанд. 

Аз рӯйи ҳарфи дуюми биграммаҳо бештар ҳарфҳои зерин иштирок 

намудаанд: 

  а (29212), и (15165), о (12223), р (11594), н (9616). 

“Шумораи умумии биграммаҳо бо иштироки ҳамаи ҳарфҳои дигар дар 

алоҳидагӣ бо ин панҷ ҳарф ба 77 810 адад мерасад, ки он зиёда аз 53% -ро 

ташкил медиҳад.  

Бештар истифода шудани ҳарфҳои мазкур дар ҳамнишиниҳои ҷуфти 

таркиби калимашаклҳо гувоҳи он аст, ки забони тоҷикӣ аз ҷумлаи забонҳои 

хушоҳанг ба ҳисоб рафта, дар тӯли асрҳои зиёде хидмати соҳибони худро 

кардааст ва онҳо низ кӯшиш намудаанд, ки тавассути он осори зиёди илмӣ, 

таълимӣ, тарбиявӣ, ахлоқӣ ва ғайраро баҳри наслҳои оянда эҷод намоянд. 

Равонию форамии калимаҳо боиси он гаштааст, ки забони тоҷикиро хориҷиён 

дар муддати кӯтоҳ аз худ менамоянд. 

Ҳамчунин биграммаҳое, ки дар асоси ҳамнишинии ҳарфҳои алифбои 

забони тоҷикӣ ҳосил гардидаанд, бинобар хоси қонуниятҳои забони тоҷикӣ 

набуданашон дар таркиби калимашаклҳо иштирок накардаанд. Масалан, 

биграммаҳои зер дар таркиби калимашаклҳои “Гулистон” дида намешаванд: 

ӣа, ӣб,...,ӣя, жб, жв, жғ, пб, пв, пг, пғ, пф, пх,...,пя, чб,чв,чг,чғ,чд,эа,эб,эв,эг 

ва ғайра, ки шумораи онҳо дар асари мазкур ба 391 ва дар маҷмуаи матнҳо ба 

221 адад мерасад. 

Биграммаҳои камтар дидашаванда, ки қимати онҳо ба 1, 2, 3 ва зиёда 

баробарбуда низ мавҷуданд, ки ҳар яке аз онҳо фоизи муайянеро ташкил 

медиҳанд. Умуман аз 1225 биграммаи имконпазири ҳарфҳои алифбои забони 

тоҷикӣ дар матни асар ҳамагӣ 834-то дар маҷмуаи матнҳо 1004 биграмма бо 

теъдоди гуногун истифода шуда, 391 биграммаи дигар ягон маротиба мавриди 

истифода қарор нагирифтааст” [3 - М]. 

  Маҷмуи матнҳои тоҷикиро ҳамчун пойгоҳ истифода бурда, масъалаи 

муайян кардани хушоҳангии калимашаклҳои аз маҷмуа гирифташударо бо 

истифодаи биграммаҳо меомӯзем. Барои ҳалли масъалаи шинохти 

хушоҳангии калимашаклҳо биграмма хусусиятҳои миқдории хеле қобили 

қабул дорад. Ҳамчун воситаи ҳалли масъала γ-таснифгар истифода мешавад, 

ки он имкон медиҳад аз рӯи басомади элементҳои, биграммаҳои ҳарфҳои 

алифбо сифати талаффузи калимашаклҳоро бо дараҷаи кофӣ баланди 

самаранокӣ муайян кунад. Амсилаи математикии γ-таснифгар барои 

биграммаҳо ба намуди сегона пешниҳод карда мешавад: 

 ҷузъи аввали он симои рақамӣ (СР)-и матн - тақсимоти 

басомадҳои биграммаҳои ҳарфӣ дар калимашаклҳо мебошад;  

 ҷузъи дуюм формулаи ҳисоб кардани масофаи байни гурӯҳҳои 

биграммаҳои СР; 

 ҷузъи сеюмӣ алгоритми омӯзиши мошинӣ мебошад.  

Танзими алгоритм, ки аз ҷадвали масофаҳои ҷуфти байни ҳамаи 

зергурӯҳҳо истифода мекунад, аз муайян кардани арзиши оптималии 

параметри воқеии γ иборат аст, ки барои он хатогии вайрон кардани гипотезаи 

«ҳамҷинсият» кам карда мешавад. Инчунин маълум гардид, ки бо ёрии γ-

таснифгар симои рақамии сифати талаффузи калимашаклҳоро дар забони 

тоҷикӣ муайян кардан мумкин аст. Бо истифода аз таснифи метрикӣ ва усули 

ҳамсояи наздиктарин (аз рӯи масофа) сифати талаффузи калимашаклҳоро 

муайян мекунем. 

Маҷмуи калимашаклҳои тоҷикӣ 𝐺–ро ба се гурӯҳ ҷудо мекунем: 𝐺1 – 

душворталаффуз,  𝐺2 – хушоҳанг ва 𝐺3 – калимашаклҳои бетараф. Аз ҳар як 

гурӯҳ 1000-1500 калимашаклро интихоб мекунем. Гурӯҳи  𝐺1–ро  бо ягон тарзе 

ба 3 зергурӯҳи –   𝐺11,    𝐺12,    𝐺13 – бо андозаҳои тахминан баробари 

калимашаклҳо, ҷудо мекунем. Гурӯҳи  𝐺2–ро низ бо ягон тарзе ба 3 зергурӯҳи 

   𝐺21,   𝐺22,  𝐺23 – бо андозаҳои тахминан баробари калимашаклҳо, ҷудо 

мекунем. Гурӯҳҳои  𝐺1𝑖 ва  𝐺2𝑗–ро  ҳамчун матнҳо (асарҳо) дида мебароем. 

Барои ҳар як зергурӯҳ симои рақамӣ (СР) - тақсимоти басомадҳои 

биграммаҳои ҳарфӣ, мувофиқ карда мешавад. 

Ба сифати унсурҳои тавсифкунандаи инъикоси миқдории матнҳо 

биграммаҳои ҳарфиро истифода мекунем. Дар асоси 35 ҳарфи алифбои тоҷикӣ 

(а, б, в, …, э, ю, я) маҷмуи биграммаҳои гуногунро ҳосил мекунем, ки теъдоди 

умумии он ба 352=1225 адад мерасад ва қисме аз онҳоро ин ҷо меорем: аа, аб, 

ав, аг,…, ая,...,яа, яб,..., яю, яя.  

Барои ҳар яке аз 6 зергурӯҳ  𝐺1𝑖 ва 𝐺2𝑗 симои рақамии ягонаеро дар 

намуди ҷадвали қонуни тақсимот, дохил мекунем 

    𝑁̅   ∶           1        2     .   .   .       1225
𝑃   ∶            𝑝1         𝑝2    .   .   .     𝑝𝑚 ,

        (2.3.1) 

 

дар сатри аввали рӯйхат 𝑚 = 1225 биграммаҳои калимашаклҳои тоҷикӣ бо 

тартиби алифбо рақамгузоришуда ва дар сатри дуюм – басомадҳои нисбии 

онҳо барои гурӯҳи мушаххас оварда шудааст, зимнан 

∑ 𝑝𝑘

1225

𝑘=1
= 1. 

Ба ҳар яке аз 6 зергурӯҳ функсияи мувофиқ гузошта мешавад  

 

𝐹(𝑠) =   ∑ 𝑝𝑘
𝑠
𝑘=1        (𝑠 = 1, ⋯ , 𝑚 = 1225)  (2.3.2) 

 

  ̶ аналоги дискретии функсияи тақсимот. Бигузор  𝑇1,  𝑇2  – ҷуфти 

зергурӯҳи калимашаклҳои ихтиёрӣ аз {𝐺} ва  

 

𝐹(𝛼)(𝑠)   =  ∑ 𝑝𝑘
(𝛼)

𝑠

𝑘=1
   ̶  

 

функсияҳои дискретии мувофиқи онҳо, 𝛼 = 1, 2 ва 𝑠 =  1, ⋯ , 1225 бошанд.  

Таърифи 1.  Масофаи байни зергурӯҳи калимашаклҳои  𝑇1 ва  𝑇2 −  ро 

адади мусбати 𝜌 ( 𝑇1,  𝑇2) меномем, ки бо формулаи зерин муайян карда 

мешавад 

 

𝜌 ( 𝑇1,  𝑇2) = √
1225

2
 𝑚𝑎𝑥 𝑠 |∑ (𝑝𝑘

(1)
 −   𝑝𝑘

(2)
)𝒔

𝒌=𝟏 |      (2.3.3) 

 

яъне масофаи байни бузургиҳои тасодуфии дискретӣ (бо маҷмуи якхелаи 

қиматҳои имконпазири 𝑁̅) ҳамчун масофаи максималии байни функсияҳои 

дискретии онҳо:  𝐹(1)(𝑠)  ва  𝐹(2)(𝑠),  ҳисоб карда мешавад, ки он бо 

коэффитсиенти вазн √612.5 зарб карда шудааст. 

Гипотезаи ℍ «якҷинсагии» калимашаклҳо. Он барои нишон додани 

хусусияти хоси калимашаклҳо ҷалб карда мешавад, ки барои сохтани амсилаи 

математикии шинохти сифати овози калимашаклҳо пешбинӣ гардидааст. 

Онро дар шакли зерин тартиб медиҳем. 

Гипотезаи ℍ. Калимашаклҳое, ки садои хушоҳанг доранд «якҷинса» ва 

калимашаклҳои ғайри он (яъне душворталаффуз)-ро «ғайри якҷинса» 

меноманд. 

Дар бораи «якҷинсагӣ»-и хушоҳангии калимашаклҳо сухан ронда 

шабоҳат, монандӣ, якнавъӣ ва наздикии онҳоро мефаҳмем. 

Амсилаи риёзии ℍ-гипотезаҳо. Бигузор 𝛾 – ягон адади мусбат бошад. 

Таърифи 2. Зерурӯҳи калимашаклҳои  𝑇1 ва 𝑇2 𝜸- якҷинса номида 

мешаванд (садои форам доранд), агар 
   

 

𝜌 (𝑇1 , 𝑇2) ≤  𝛾,     (2.3.4) 

 
 

ва  𝜸- ғайриякҷинса номида мешаванд (садои дағал доранд ё 

душворталаффузанд), агар   

 
 

𝜌 (𝑇1 , 𝑇2) > 𝛾     (2.3.5) 

бошад. 
 

Нобаробариҳои (4) ва (5) амсилаи математикии гипотезаҳои ℍ ном 

доранд. 

Таърифи 3. γ-таснифгари аз як параметри ҳақиқии 𝛾 вобастаро алгоритми 

қабули қарор дар барои тааллуқ доштани ҷуфти зергурӯҳи калимашаклҳои Т1 

ва Т2 ба як ё ду сифатҳои гуногуни овозии калимашаклҳо меноманд.   

Аён аст, ки якҷинсагӣ ё ғайриякҷинсагии ҳар як ҷуфти зергурӯҳи 

калимашаклҳо ва ҳамчунин дараҷаи иҷрошавии гипотезаҳо низ аз қимати γ 

вобаста аст. Мансубияти ду зергурӯҳи калимашаклҳо ба як гурӯҳ (𝐺1) дар 

доираи амсилаи риёзӣ дурустии нобаробарии (2.3.4) ва ба ду гурӯҳи гуногун 

(𝐺1, 𝐺2) дурустии нобаробарии (2.3.5) мебошад. Гипотезаи Н барои баъзе 

ҷуфтҳои зергурӯҳҳои як гурӯҳ дар ҳолате вайрон шуданаш мумкин аст, ки 

нобаробарии (2.3.5) ба ҷойи нобаробарии (2.3.4) иҷро гардад ва инчунин дар 

ҳолате, ки баъзе аз ду зергурӯҳ дар гурӯҳҳои гуногун нобаробарии (2.3.4)-ро 

қонеъ мекунонанд, ба ҷойи он ки нобаробарии (2.3.5) иҷро гардад. 

Бигузор 𝜏 = 𝜏(𝛾) – суммаи миқдори хатогиҳои гипотезаи Н якбора дар ду 

ҳолат бошад: иҷро нагардидани нобаробарии “якҷинсагӣ” дар ҳолати ду 

зергурӯҳ ба як гурӯҳ мансуб будан ва иҷро нагардидани нобаробарии 

“ғайриякҷинсагӣ” дар ҳолате, ки ду зергурӯҳ ба гурӯҳҳои гуногун мансуб 

бошанд. Онгоҳ барои 𝛾 – ҳои  муайяншуда нишондиҳандаи иҷроиши 

гипотезаҳо бо бузургии 𝜋, аз рӯйи формулаи  

𝜋 = 1 −  𝜏(𝛾) 𝐿 ,⁄  
 

муайян карда мешавад, ки  дар он 𝐿 – шумораи масофаҳои мутақобилаи байни 

ҳамаи ҷуфтҳои зергурӯҳҳои маҷмуи 𝑮 (дар ҳолати мо 𝐿 =  𝐺 6 
2 = 15) мебошад. 

Аз ин формула бармеояд, ки  𝜋  метавонад қиматҳояшро аз порчаи [0, 1] қабул 

кунад, илова бар ин  𝜋 = 0 аст, агар  𝜏 = 𝐿 (= 15)  ва  𝜋 = 1 аст, агар 𝜏 = 0 

бошад. Дар ҳолати аввал, гипотезаи H бояд корношоям эътироф карда шавад 

ва дар ҳолати дуюм - ба намунаи таълимӣ комилан мувофиқ мебошад. 

Аз сабаби он, ки самаранокии γ-таснифгар аз қимати параметри γ вобаста 

аст, зарур аст, ки чунин қимати онро пайдо намоем, ки барои он 𝜋 қимати 

максималиро қабул мекунад. Моҳияти танзими γ-таснифгар аз рӯйи 

маълумоти интихобшудаи таълимӣ маҳз аз ҳамин иборат аст. Агар чунин 

танзимот қобили қабул бошад, пас дар бораи ҳалли масъалаи омӯзиши 

таснифгари γ ва моилияти он ба шинохти хушоҳангии калимашаклҳои тоҷикӣ 

аз маҷмуаҳои мухталиф сухан рондан мумкин аст. 

Натиҷаҳои ниҳоӣ дар мисоли коллексияи амсилаи G тавассути иҷрои 

пайдарпайи амалҳои зерин оварда мешаванд: 

- ҳисобкунии симои рақамӣ (басомади биграммаҳо) барои ҳамаи 6 

зергурӯҳи маҷмуаҳои амсилаи 𝑮; 

- ҳисобкуниҳои масофаи байни понздаҳ ҷуфти 𝜌 (𝑇1, 𝑇2) зергурӯҳҳои 

маҷмуаи 𝑮 бо формулаҳои (2.3.1), (2.3.2) ва (2.3.3) (натиҷаи ҳисобкуниҳо дар 

ҷадвали 2.3.1 оварда шудааст); 

- ҳисобкунӣ бо ёрии алгоритми танзими γ-классификатор [97-104] 

интервалӣ беҳтарини қиматҳои 𝛾, ки барои он бузургии 𝜏 = 𝜏(𝛾) суммаи 

миқдори ҳолатҳои хатогиҳои гипотезаи Н қимати камтаринро соҳиб мегардад 

ва мувофиқан бузургии 𝜋 нишондиҳандаи иҷрои гипотезаи Н қимати 

калонтаринро қабул мекунад. 

 

Ҷадвали 2.3.1. 

Масофаи байни матнҳои маҷмуаи 𝐺 

 

Матнҳо 

Гурӯҳи калимашаклҳои 

душворталаффуз (𝑮𝟏) 

Гурӯҳи калимашаклҳои 

хушоҳанг (𝑮𝟐) 

   𝑮𝟏𝟏    𝑮𝟏𝟐    𝑮𝟏𝟑    𝑮𝟐𝟏    𝑮𝟐𝟐    𝑮𝟐𝟑 

Гурӯҳи калимашаклҳои 

душворталаффуз (𝑮𝟏) 

   𝑮𝟏𝟏             

   𝑮𝟏𝟐 0.4184           

   𝑮𝟏𝟑 1.3795 1.2736         

Гурӯҳи калимашаклҳои 

хушоҳанг (𝑮𝟐) 

   𝑮𝟐𝟏 3.0824 2.8754 3.8252       

   𝑮𝟐𝟐 2.1637 1.9818 3.0258 0.9397     

   𝑮𝟐𝟑 2.9489 2.7419 3.6963 0.9332 0.7857   

 

Дар ҷадвали 2.3.1 натиҷаҳои зерин ба даст омадаанд: 

- маҷмуи ҳамаи ҷуфтҳои масофаҳо дар порчаи [0.4184, 3.8252] ҷойгиранд, 

дар ин ҳолат масофаи хурдтарин дар байни зергурӯҳҳои  𝐺11 ва 𝐺12 дар 

зергурӯҳҳои душворталаффуз ва масофаи калонтарин – дар байни 𝐺13  дар 

душворталаффуз ва 𝐺21 дар зергурӯҳҳои хушоҳанг дида мешавад; 

- ниминтервали оптималии қиматҳои γ дар ҳудудҳои зерин аст 

 

𝛾опт  ∈ [1.3795; 1.9818); 

 

мувофиқи таърифи 3 ин маънои онро дорад, ки агар масофаи байни ду матнҳо 

𝜌 (𝑇1 , 𝑇2) аз қимати ниминтервали нишондодашудаи 𝛾опт зиёд нашавад, онгоҳ 

ҷуфти матнҳо ба ҳамон як гурӯҳ тааллуқ доранд; агар зиёд бошад, онгоҳ ба 

гурӯҳҳои алоҳида мутааллиқанд;  

- қайд мекунем, ки барои ҳамаи зергурӯҳҳои маҷмуаи 𝑮 гипотезаи ℍ ва 

амсилаи математикии он дар намуди таърифи 3 пурра тасдиқ гардид, аз ин рӯ 

ҳосил намудем 

𝜏 = 𝜏𝑚𝑖𝑛 = 0, 

 

яъне нобаробариҳои (2.3.4) ва (2.3.5) иҷро гардиданд; 

- дар натиҷаи ин нишондиҳандаи самаранокӣ кори амсилаи математикии 

пешниҳодшудаи шинохти хушоҳангии калимашаклҳо баробар мебошад 

 

 𝜋 =  𝜋𝑚𝑎𝑥 = 1. 

 

Санҷиши амсила. Ҳамин тавр, танзими (омӯзиши) γ-таснифгар бо 

додаҳои амсилаи маҷмуи матнҳои 𝐺 бо муваффақият анҷом ёфт. Барои 

санҷиши таснифгар гурӯҳи 𝐺3 - калимашаклҳои бетараф интихоб карда 

шудааст, ки ба кадом гурӯҳ мансуб буданашон маълум нест. Гурӯҳи  𝐺3 –ро 

низ бо ягон тарзе ба се зергурӯҳи 𝐺31,   𝐺32,   𝐺33 ҷудо мекунем. Пас аз сохтани 

симои рақамии зергурӯҳҳо ва ҳисобкунии масофаҳои байни онҳо аз рӯйи 

формулаи (2.3.3), ҷадвали масофаҳои ҳар яке аз 6 зергурӯҳи (матнҳои) ин 

маҷмуа дар шакли зерин ҳосил мегардад: 

Ҷадвали 2.3.2. 

Масофаи байни гурӯҳҳои маҷмуа ва зергурӯҳҳои санҷидашаванда 

Матнҳо 

Гурӯҳи калимашаклҳои 

бетараф (𝑮𝟑) 

   𝑮𝟑𝟏    𝑮𝟑𝟐    𝑮𝟑𝟑 

Гурӯҳи калимашаклҳои 

душворталаффуз (𝑮𝟏) 

   𝑮𝟏𝟏 0.8526 0.9100 0.8453 

   𝑮𝟏𝟐 0.7701 0.7103 0.6428 

   𝑮𝟏𝟑 1.8126 1.6509 1.6173 

Гурӯҳи калимашаклҳои  

хушоҳанг (𝑮𝟐) 

   𝑮𝟐𝟏 2.2557 2.2051 2.2480 

   𝑮𝟐𝟐 1.3503 1.4214 1.4258 

   𝑮𝟐𝟑 2.1137 2.0629 2.1144 



89 
 

Дар ҷадвали 2.3.2 сатре бо ранги хокистарранг нишон дода шудааст, ки 

ба масофаи ҳадди ақал аз объектҳои санҷидашуда то элементҳои маҷмуаи 

матнҳо мувофиқат мекунанд. Натиҷаҳои бадастомада нишон медиҳанд, ки 

ҳамсояҳои наздиктарини сегонаи зергурӯҳҳои (матнҳои) интихобшуда танҳо 

бо зергурӯҳҳои калимашаклҳои душворталаффуз якхела мебошанд. 

“Хулоса. γ- таснифгар бо қимати доимии 𝛾 =  𝛾опт дар калимашаклҳои 

тасодуфан интихобгардида санҷида шуд ва қобилияти шинохтани хушоҳангии 

калимашаклҳои тоҷикӣ тавассути биграммаҳо 100%-ро ташкил дод” [5 - М]. 

 

§ 2.4. Алгоритми шинохти хушоҳангии калимашаклҳои тоҷикӣ 

ҳангоми истифодаи триграммаҳо 

 

 

Триграммаҳоро аксар вақт дар самти коркарди забони табиӣ, барои 

анҷом додани таҳлили омории матнҳо истифода мебаранд. Дар криптография 

бошад триграммаҳоро барои назорату истифодаи рамзҳо ва кодҳо бештар 

истифода мекунанд. Инчунин триграммаҳоро бо мақсади ошкор намудани 

қонуниятҳои ҳамнишинии воҳидҳои гуногуни забон (овоз, ҳиҷо, калима, 

ибора ва ҷумлаҳо) ба кор мебаранд.  Триграмма як ҳолати махсуси N-грамма 

мебошад, ки дар он N баробари 3 аст. Триграмма ин пайдарпаии аз се ҳарф 

(рамз), калима, ибора ва ё ҷумла иборат бударо меноманд. Триграммаҳо дар 

сатҳи ҳарфҳо, калимаҳо ва ғайра мавҷуданд.  

Масалан, триграммаҳои сатҳи калимаҳо дар ҷумлаи “Се адади бутуни 

мусбати якрақамаи тоқ аст”, ки аз ҳафт калима иборат аст, панҷто 

мебошанд: “Се адади бутуни”, “адади бутуни мусбати”, “бутуни мусбати 

якрақамаи”, “мусбати якрақамаи тоқ” ва “якрақамаи тоқ аст”. Миқдори 

триграммаҳои сатҳи калимаҳо аз миқдори умумии калимаҳои матн дуто кам 

мебошад. Матн (ҷумла)-и аз як ё ду калима иборат буда триграммаи сатҳи 

калимаҳоро ташкил карда наметавонад. 

Триграммаҳои сатҳи ҳарфии ҷумлаи “Се адади бутуни мусбат аст” 

инҳоянд: ада, дад, ади, бут, уту, тун, уни, мус, усб, сба, бат, аст. Миқдори 

триграммаҳои сатҳи ҳарфӣ аз миқдори ҳарфҳои калима дуто кам мебошанд. 

Калимаи аз як ё ду ҳарф иборат буда триграммаи сатҳи ҳарфҳоро ташкил карда 

наметавонад. Ҳангоми коркарди триграммаҳои ҳарфӣ, рамзи ҷойи холӣ 

(пробел) низ ба ҳисоб гирифта мешавад ва бо ягон рамз (масалан, бо * ё –) 

ишора карда мешавад. Дар ин ҳолат калимаҳо ё матн ҳамчун як шайъи 

(объекти) яклухт дониста шуда аз аввал ба сегонаи ҳарфҳо (рамзҳо) ҷудо карда 

мешавад. Масалан, триграммаҳои сатҳи ҳарфии калимаҳои “Се адади бутун” 

бо дарназардошти ҷойи холӣ чунин аст: Се*, е*а, *ад, ада, дад, ади, ди*, и*б, 

*бу, бут, уту, тун. 

Барои муайян кардани хушоҳангии калимашаклҳои забони тоҷикӣ аз 

унсурҳои гуногуни тавсифкунандаи инъикоси миқдории матнҳо, хусусун N-

грамммаҳои сатҳи ҳарфӣ истифода менамоем. Ин ҷо бошад аз унсури 

триграммаҳои сатҳи ҳарфӣ истифода хоҳем кард, ки он ҳам метавонад ҳадафи  

Маҷмуи калимашаклҳои тоҷикӣ 𝐺–ро ба се гурӯҳ: 𝐺1 – душворталаффуз, 

 𝐺2 – хушоҳанг ва 𝐺3 – калимаҳои бетараф, ҷудо намуда онҳоро дар алоҳидагӣ 

коркард ва муқоиса мекунем. Аз ҳар як гурӯҳ 1000-1500 калимашаклро 

интихоб мекунем. Гурӯҳи  𝐺1–ро  бо ягон тарзе ба 3 зергурӯҳои –   𝐺11,    𝐺12, 

   𝐺13 – бо андозаҳои тахминан баробар, ҷудо мекунем. Гурӯҳи  𝐺2–ро низ бо 

ягон тарзе ба 3 зергурӯҳои    𝐺21,   𝐺22,  𝐺23 – бо андозаҳои тахминан баробар, 

ҷудо мекунем. Гурӯҳҳои  𝐺1𝑖 ва  𝐺2𝑗–ро ҳамчун маҷмуаи калимашаклҳо 

(матнҳо) дида мебароем. 

Ба сифати унсурҳои тавсифкунандаи инъикоси миқдории калимашаклҳо 

триграммаҳои ҳарфиро истифода мекунем. Аз сабаби он, ки алифбои забони 

тоҷикӣ аз 35 ҳарф (а, б, в, …, э, ю, я), иборат аст, маҷмуи триграммаҳои 

гуногуни он ба   353=42875 триграмма мерасад, ки намунае аз онҳоро ин ҷо 

меорем: ааа, ааб, аав, ааг, …, аая,..., яяа, яяб, ..., яяя.  

Барои ҳар яке аз 6 зергурӯҳҳои  𝐺1𝑖 ва 𝐺2𝑗 симои рақамии ягонаеро дар 

намуди ҷадвали қонуни тақсимот, тартиб медиҳем 

    𝑁̅   ∶           1        2     .   .   .       42875
𝑃   ∶            𝑝1         𝑝2    .   .   .     𝑝𝑚 ,

       (2.4.1) 

 

дар сатри аввали рӯйхат 𝑚 = 42875 триграммаҳои тоҷикӣ бо тартиби алифбо 

рақамгузоришуда ва дар сатри дуюм – басомадҳои онҳо барои гурӯҳи 

мушаххас оварда шудааст, зимнан  

 

∑ 𝑝𝑘

42875

𝑘=1
= 1. 

 

Ба ҳар яке аз 6 зергурӯҳ функсияи мувофиқи зерин гузошта мешавад  

 

𝐹(𝑠) =   ∑ 𝑝𝑘
𝑠
𝑘=1        (𝑠 = 1, ⋯ , 𝑚 = 42875),   (2.4.2) 

 

ки онро қиёси фосиладори функсияи тақсимот меноманд. Бигузор  𝑇1,  𝑇2  

– ҷуфти зергурӯҳи калимашаклҳои ихтиёрӣ аз маҷмуаи {𝐺} ва  

 

𝐹(𝛼)(𝑠)   =  ∑ 𝑝𝑘
(𝛼)

𝑠

𝑘=1
   ̶  

 

функсияҳои дискретии мувофиқи онҳо, 𝛼 = 1, 2 ва 𝑠 =  1, ⋯ , 42875 

бошанд.  

Таърифи 1.  Масофаи байни зергурӯҳи калимашаклҳои 𝑇1 ва  𝑇2 −  ро 

адади мусбати 𝜌 ( 𝑇1,  𝑇2) меномем, ки бо формулаи зерин муайян карда 

мешавад 

 

𝜌 ( 𝑇1,  𝑇2) = √
42875

2
 𝑚𝑎𝑥 𝑠 |∑ (𝑝𝑘

(1)
 −   𝑝𝑘

(2)
)𝒔

𝒌=𝟏 |       (2.4.3), 

яъне масофаи байни бузургиҳои тасодуфии дискретӣ (бо маҷмуи якхелаи 

қиматҳои имконпазири 𝑁̅  ) ҳамчун масофаи максималии байни функсияҳои 

дискретии  𝐹(1)(𝑠)  ва  𝐹(2)(𝑠),  ҳисоб карда мешавад, ки он бо коэффитсиенти 

вазн √21437.5. зарб карда шудааст. 

Гипотезаи ℍ «якҷинсагии» калимашаклҳо. Он барои нишон додани 

хусусияти хоси калимашаклҳо ҷалб карда шудааст, ки барои сохтани амсилаи 

математикии шинохти сифати овози калимашаклҳо пешбинӣ шудааст. Мо 

онро дар шакли зерин тартиб медиҳем. 

Гипотезаи ℍ. Калимашаклҳое, ки садои хушоҳанг доранд «якҷинса» ва 

калимашаклҳои ғайри хушсадо (яъне душворталаффуз)-ро «ғайри якҷинса» 

меноманд. 

Дар бораи «якҷинсагӣ»-и хушоҳангии калимашаклҳо сухан ронда, мо 

шабоҳат, монандӣ, якнавъӣ ва наздикии онҳоро дар назар дорем. 

Амсилаи риёзии ℍ-гипотезаҳо. Бигузор 𝛾 – ягон адади мусбат бошад. 

Таърифи 2. Зергурӯҳи калимашаклҳои  𝑇1 ва 𝑇2 𝜸- якҷинса номида 

мешаванд (садои форам доранд), агар 
   

 

𝜌 (𝑇1 , 𝑇2) ≤  𝛾,     (2.4.4) 

 
 

ва  𝜸- ғайриякҷинсаанд (садои дағал доранд), агар   

 
 

𝜌 (𝑇1 , 𝑇2) > 𝛾     (2.4.5) 

бошад. 
 

Нобаробариҳои (2.4.4) ва (2.4.5) амсилаи риёзии гипотезаҳои ℍ ном 

доранд. 

Таърифи 3. γ-классификатори аз як параметри ҳақиқии 𝛾 вобастаро 

алгоритми қабули қарор дар барои тааллуқи ҷуфти зергурӯҳи калимашаклҳои 

Т1 ва Т2 ба як ё ду сифатҳои гуногуни овозии калимашаклҳо меноманд.   

Аён аст, ки якҷинсагӣ ё ғайриякҷинсагии ҳар як ҷуфти зергурӯҳи 

калимашаклҳо ва ҳамчунин дараҷаи иҷрошавии гипотезаҳо низ аз қимати γ 

вобаста аст. Мансубияти ду зергурӯҳи калимашаклҳо ба як гурӯҳ (𝐺1) дар 

доираи амсилаи риёзӣ дурустии нобаробарии (2.4.4) ва ба ду гурӯҳи гуногун 

(𝐺1, 𝐺2) дурустии нобаробарии (2.4.5) мебошад. Гипотезаи Н барои баъзе 

ҷуфтҳои зергурӯҳи калимашаклҳои як гурӯҳ дар ҳолате вайрон шуданаш 

мумкин аст, ки нобаробарии (2.4.5) ба ҷои нобаробарии (2.4.4) иҷро гардад ва 

инчунин дар ҳолате, ки баъзе аз ду зергурӯҳи калимашаклҳо дар гурӯҳҳои 

гуногун нобаробарии (2.4.4)-ро қонеъ мекунонанд, ба ҷойи он ки нобаробарии 

(2.4.5) иҷро гардад. 

Бигузор 𝜏 = 𝜏(𝛾) – суммаи миқдори хатогиҳои гипотезаи Н якбора дар ду 

ҳолат бошад: иҷро нагардидани нобаробарии “якҷинсагӣ” дар ҳолати ду 

зергурӯҳи калимашаклҳо ба як гурӯҳ мансуб будан ва иҷро нагардидани 

нобаробарии “ғайриякҷинсагӣ” дар ҳолате, ки ду зергурӯҳи калимашаклҳо ба 

гурӯҳҳои гуногун мансуб бошанд. Онгоҳ барои 𝛾 – ҳои  муайяншуда 

нишондиҳандаи иҷроиши гипотезаҳо бо бузургии 𝜋, аз рӯи формулаи  

𝜋 = 1 −  𝜏(𝛾) 𝐿 ,⁄  
 

муайян карда мешавад, ки  дар он 𝐿 – шумораи масофаҳои мутақобилаи байни 

ҳамаи ҷуфтҳои зергурӯҳи калимашаклҳои маҷмуи 𝑮 (дар ҳолати мо 𝐿 =  𝐺 6 
2 =

15) мебошад. Аз ин формула бармеояд, ки  𝜋  метавонад қиматҳояшро аз 

порчаи [0, 1] қабул кунад, илова бар ин  𝜋 = 0 аст, агар  𝜏 = 𝐿 (= 15)  ва  𝜋 =

1 аст, агар 𝜏 = 0 бошад. Дар ҳолати аввал, гипотезаи H бояд корношоям 

эътироф карда шавад ва дар ҳолати дуюм - ба намунаи таълимӣ комилан 

мувофиқ мебошад. 

Аз сабаби он, ки самаранокии γ-таснифгар аз қимати параметри γ вобаста 

аст, зарур аст, ки чунин қимати онро пайдо намоем, ки барои он 𝜋 қимати 

максималиро қабул мекунад. Моҳияти танзими γ- таснифгар аз рӯи маълумоти 

интихобшудаи таълимӣ маҳз аз ҳамин иборат аст. Агар чунин танзимот қобили 

қабул бошад, пас дар бораи ҳалли масъалаи омӯзиши таснифгари γ ва 

моилияти он ба шинохти хушоҳангии калимашаклҳои тоҷикӣ аз маҷмуаҳои 

мухталиф сухан рондан мумкин аст. 

Натиҷаҳои ниҳоӣ дар мисоли коллексияи амсилаи G тавассути иҷрои 

пайдарпайи амалҳои зерин оварда мешаванд: 

- ҳисобкунии симоҳои рақамӣ (басомади триграммаҳо) барои ҳамаи 6 

зергурӯҳи маҷмуаҳои амсилаи 𝑮; 

- ҳисобкуниҳои масофаи понздаҳ ҷуфти 𝜌 (𝑇1, 𝑇2) байни зергурӯҳҳои 

маҷмуаи 𝑮 бо формулаҳои (2.4.1), (2.4.2) ва (2.4.3) (натиҷаи ҳисобкуниҳо дар 

ҷадвали 2.4.1 оварда шудааст); 

- ҳисобкунӣ бо ёрии алгоритми танзими γ-таснифгар [97-104] интервалӣ 

беҳтарини қиматҳои 𝛾, ки барои он бузургии 𝜏 = 𝜏(𝛾) суммаи миқдори 

ҳолатҳои хатогиҳои гипотезаи Н қимати камтаринро соҳиб мегардад ва 

мувофиқан бузургии 𝜋 нишондиҳандаи иҷрои гипотезаи Н қимати 

максималиро қабул мекунад. 

 

Ҷадвали 2.4.1. 

Масофаи байни гурӯҳҳои маҷмуа ва зергурӯҳҳои санҷидашаванда 

Матнҳо 

Гурӯҳи калимаҳои 

душворталаффуз (𝑮𝟏) 

Гурӯҳи калимаҳои 

хушоҳанг (𝑮𝟐) 

   𝑮𝟏𝟏    𝑮𝟏𝟐    𝑮𝟏𝟑    𝑮𝟐𝟏    𝑮𝟐𝟐    𝑮𝟐𝟑 

Гурӯҳи калимаҳои 

душворталаффуз (𝑮𝟏) 

   𝑮𝟏𝟏             

   𝑮𝟏𝟐 2.4438           

   𝑮𝟏𝟑 8.1777 7.6571         

Гурӯҳи калимаҳои 

хушоҳанг (𝑮𝟐) 

   𝑮𝟐𝟏 18.3925 17.0662 22.6598       

   𝑮𝟐𝟐 12.9641 11.7721 17.9022 5.6749     

   𝑮𝟐𝟑 17.4717 16.2790 21.9636 5.6028 4.7045   

 

Дар ҷадвали 2.4.1 натиҷаҳои зерин ба даст омадаанд: 

- маҷмуи ҳамаи ҷуфтҳои масофаҳо дар порчаи [2.4438, 22.6598] 

ҷойгиранд, дар ин ҳолат масофаи хурдтарин дар байни зергурӯҳҳои  𝐺11  ва 

𝐺12 дар гурӯҳи душворталаффуз (𝐺1) ва  максималӣ – дар байни зергурӯҳҳои 

𝐺13  дар душворталаффуз (𝐺1) ва 𝐺21 дар зергурӯҳҳои хушоҳанг дида мешавад; 

- ниминтервали оптималии қиматҳои γ дар ҳудудҳои зерин аст 



95 
 

 

𝛾опт  ∈ [8.1777; 11.7721); 

 

мувофиқи таърифи 3 ин маънои онро дорад, ки агар масофаи байни ду 

зергурӯҳи калимашаклҳо 𝜌 (𝑇1 , 𝑇2) аз қимати ниминтервали нишондодашудаи 

𝛾опт зиёд нашавад, онгоҳ ҷуфти матнҳо ба ҳамон як гурӯҳ тааллуқ доранд; агар 

зиёд бошад, онгоҳ ба гурӯҳҳои алоҳида мутааллиқанд;  

- қайд мекунем, ки барои ҳамаи гурӯҳҳои маҷмуаи 𝑮 гипотезаи ℍ ва 

амсилаи риёзии он дар намуди таърифи 3 пурра тасдиқ гардид, аз ин рӯ ҳосил 

шуд 

𝜏 = 𝜏𝑚𝑖𝑛 = 0, 

 

яъне нобаробарии (2.4.4) ва (2.4.5) иҷро гардиданд; 

- дар натиҷаи ин нишондиҳандаи самаранокӣ кори амсилаи математикии 

пешниҳодшудаи шинохти хушоҳангии калимашаклҳо баробар мебошад: 

 

 𝜋 =  𝜋𝑚𝑎𝑥 = 1. 

 

Санҷиши амсила. Ҳамин тавр, танзими (омӯзиши) γ-таснифгар бо 

додаҳои амсилаи маҷмуи матнҳои 𝐺 бо муваффақият анҷом ёфт. Барои 

санҷиши таснифгар гурӯҳи 𝐺3 - калимашаклҳои бетараф интихоб карда 

шудааст, ки ба кадом гурӯҳ мансуб буданашон маълум нест. Гурӯҳи  𝐺3 –ро 

низ бо ягон тарзе ба се зергурӯҳои 𝐺31,   𝐺32,   𝐺33 ҷудо мекунем. Пас аз 

сохтани симои рақамии зергурӯҳои калимашаклҳо ва ҳисобкунии масофаҳои 

байни онҳо аз рӯи формулаи (2.4.3), ҷадвали масофаҳои ҳар яке аз 6 зергурӯҳи 

калимашаклҳои (матнҳои) ин маҷмуа дар шакли зерин ҳосил гардид: 

Ҷадвали 2.4.2. 

Масофаи байни гурӯҳҳои маҷмуа ва зергурӯҳҳои санҷидашаванда 

Матнҳо 

Гурӯҳи калимашаклҳои 

бетараф (𝑮𝟑) 

   𝑮𝟑𝟏    𝑮𝟑𝟐    𝑮𝟑𝟑 

Гурӯҳи калимашаклҳои 

душворталаффуз (𝑮𝟏) 

   𝑮𝟏𝟏 5.0725 5.3754 5.0715 

   𝑮𝟏𝟐 4.5088 4.2037 3.8116 

   𝑮𝟏𝟑 11.0272 9.8054 9.5999 

Гурӯҳи калимашаклҳои  

хушоҳанг (𝑮𝟐) 

   𝑮𝟐𝟏 13.4160 13.0985 13.3209 

   𝑮𝟐𝟐 8.0496 8.4101 8.4938 

   𝑮𝟐𝟑 12.5629 12.3059 12.6172 

 

Дар ҷадвали 2.4.2 сатре бо пасранги кабуд ва ҳуруфи ғафс нишон дода 

шудааст, ки ба масофаи ҳадди ақал аз объектҳои санҷидашуда то элементҳои 

маҷмуаи матнҳо мувофиқат мекунанд. Натиҷаҳои бадастомада нишон 

медиҳанд, ки ҳамсояҳои наздиктарини сегонаи зергурӯҳҳои (матнҳои) 

интихобшуда танҳо бо зергурӯҳҳои калимашаклҳои душворталаффуз якхела 

мебошанд. 

“Ҳамин тариқ γ- таснифгар бо қимати доимии 𝛾 =  𝛾опт дар 

калимашаклҳои тасодуфан интихобгардида санҷида шуд ва қобилияти ШХКТ 

бо истифода аз триграммаҳо 100%-ро ташкил дод” [6 - М]. 

Муқоисаи натиҷаҳо. Ҳамин тариқ, дар фасли § 2.2 алгортми шинохти 

хушоҳангии калимашаклҳо бо истифодаи униграммаҳо (ҳарфҳо) дида 

баромада шуд, ки дар ин ҳолат унсурҳои γ- таснифгар аз униграммаҳои: а, б, 

в, ... , я ва симои рақамии онҳо иборат гардид. Се гурӯҳи калимашаклҳо аз 

маҷмуа интиҳоб гардида, ҳар кадоме аз онҳо дар навбати худ боз ба се 

зергурӯҳ ҷудо гардидаанд. Басомадҳои ҳар яке аз 35 униграммаи тоҷикӣ дар 

таркиби калимашаклҳои зергурӯҳҳои аз маҷмуа интиҳоб гардида ҳисоб карда 

шуда, фосилаи байни онҳо пайдо ва байни ҳам муқоиса гардиданд. 

Самаранокии  γ- таснифгар бо истифодаи униграммаҳо ҳисоб карда шуд. 

    Дар фасли § 2.3 бошад ШХКТ бо истифодаи биграммаҳо (ҷуфти ҳарфҳои 

калимашакл) дида баромада шуд, ки дар ин ҳолат унсурҳои γ- таснифгарро 

биграммаҳои: аа, аб, ав, ... , ая, ба, бб, ..., бя, ... , яя ва симои рақамии онҳо 

иборат гардид. Се гурӯҳи калимашаклҳо аз маҷмуаи матнҳо интиҳоб гардида, 

ҳар кадоме аз онҳо дар навбати худ боз ба се зергурӯҳ ҷудо гардидаанд. 

Басомадҳои ҳар яке аз 1225 биграммаҳои зергурӯҳҳои калимашаклҳои аз 

маҷмуа интихоб гардида ҳисоб карда шуда, фосилаи байни онҳо ошкор ва 

байни ҳам муқоиса гардиданд. Самаранокии  γ- таснифгар бо истифодаи 

биграммаҳо дида баромада шуда, амсилаҳои риёзӣ ва компютерии 

калимашаклҳо бо истифодаи биграммаҳо, ҳисоб карда шудаанд. 

        Дар фасли § 2.4 амсилаи ШХКТ бо истифодаи триграммаҳо (сегонаи 

ҳарфҳои калимашакл) дида баромада шуд, ки дар ин ҳолат унсурҳои γ- 

таснифгар аз триграммаҳои: ааа, ааб, аав, ... , аая, аба, абб, ..., абя, ..., яяа, 

яяб, ... , яяя ва симои рақамии онҳо иборат гардид. Се гурӯҳи калимашаклҳо 

аз маҷмуаи матнҳо интихоб гардида, ҳар кадоме аз онҳо дар навбати худ боз 

ба се зергурӯҳ ҷудо гардидаанд. Басомадҳои ҳар яке аз 42875 триграммаҳои 

зергурӯҳҳои калимашаклҳои аз маҷмуа интиҳоб гардида ҳисоб карда шуда, 

фосилаи байни онҳо пайдо ва байнан муқоиса гардидаанд. Самаранокии  γ- 

таснифгар бо истифодаи триграммаҳо дида баромада шуда, амсилаҳои риёзӣ 

ва компютерии калимашаклҳо бо истифодаи триграммаҳо, ҳисоб карда 

шудаанд. 

 

§ 2.5. Хулосаи боби дуюм 

 

Мақсади таҳлили хушоҳангӣ ва хоно будани матнҳо аз рӯи идеологияи 

худ ҳамон ҳадаферо пайгирӣ мекунад, ки баҳодиҳӣ аз рӯи имконият ва беҳтар 

кардани услуби матни ибтидоӣ  ном дорад. Аммо аз сабаби мавҷуд набудани 

пояҳои илмии таҳияшуда, тадқиқот ва таҳия дар соҳаи андозагирии 

хушоҳангии матнҳо дар забони тоҷикӣ то ин вақт ба назар намерасид ва чунин 

тадқиқот бори аввал аст, ки дарзабоншиносии тоҷик гузаронида шудааст. 

Маҷмуаи матнии калоне дар ҳаҷми 2 млн калимашакл ҷамъоварӣ гардида, 

мавриди омӯзишу баррасӣ қарор гирифт. Аз маҷмуаи мазкур миқдори муайяни 

калимашаклҳо интихоб гардида, мавриди омӯзишу коркарди дастӣ ва худкор 

қарор гирифтанд. Рӯйихати аломатҳое, ки сифати талаффузи калимашаклҳоро 

то ягон дараҷа муайян мекунанд, дар як озмоиши вижае бо тарзи пурсиши 

соҳибони забон, қисман пайдо ва тартиб дода шудааст, ки дар асоси онҳо 

калимашаклҳо ба се синф ҷудо карда мешаванд. Барои бештари забонҳо инҳо 

дарозии калима, шумораи ҳиҷоҳо дар калима, шумораи ҳарфҳои ҳамсадо, 

ҳамнишинии баъзе садонокҳо ва ҳамсадоҳои муайян, биграммаҳо ва ғайра 

мебошанд. Унсурҳои мазкур коркард гардида алгоритмҳои ҳисобкунии онҳо 

таҳия гардидаанд. Инчунин кодгузории  аломатҳои калимашаклҳо тавсиф 

гардида барномаи кодгузории  худкори аломатҳо таҳия ва татбиқ карда шуд.    

Бо истифода аз муҳимтарин унсурҳои тавсифкунандаи инъикоси 

миқдории матнҳо: униграмма, биграмма ва триграммаҳо алгоритмҳои 

шинохти худкори хушоҳангии калимашаклҳои забони тоҷикӣ тавассути γ- 

таснифгар дида баромада шуд. Амсилаҳои математикии таснифи худкори 

калимашаклҳо дида баромада шуда, амсилаҳои компютерии онҳо таҳия 

гардидаанд. Натиҷаҳои ҳосилгардида самаранокии тадқиқотҳоро нишон 

медиҳанд.  

Таҳияи низомҳои компютерии шинохти худкори сифати талаффузи 

калимашаклҳо, имкон медиҳанд, ки фарҳанги калимашаклҳои хушоҳанг сохта 

шавад, ки  он метавонад қисми муҳими пайкараи забони миллӣ (табиӣ)-ро 

ташкил диҳад.  

БОБИ 3.  

ТАҲИЯИ МУҶТАМАИ БАРНОМАИ “ХУШСАДО” 

 

 Рушди бемайлони илму техника дар асрҳои охир ҷомеаи мутамаддини 

тоҷиконро ҳам бенасиб нагардонид. Қабули барномаву стратегияҳои гуногуни 

давлатӣ оиди компютеркунонии саросарии корхонаҳо, истифодабарии 

техникаву технологияҳои гуногуни иттилоотию иртиботӣ, таъсиси ҳукумати 

электронӣ ва таҳияву роҳандозии садҳо низомҳои иттилоотии худкори 

гуногуни миллии коркарди иттилоот дар соҳаҳои мухталифи кишвар худ 

гувоҳи ҳамқадами замон будани Тоҷикистони азиз мебошад.  

 Барои таҳияи нармафзор ё барномаи компютерӣ аз забонҳои 

барномасозии сатҳи баланди муҳитҳои гуногуни барноманависӣ истифода 

мекунанд. Забонҳои барномасозии ба объект нигаронидашуда ё шайъгаро зиёд 

гардида, рушду тараққи намудаистоданд. Забонҳои С++, Object  Pascal (Turbo 

Pascal), Python, Java, C#, Smalltak, Cool ва ғайра аз ҷумлаи чунин забонҳои 

барномасозӣ ба шумор мераванд [66, 67, 77, 79]. Ин гурӯҳи забонҳои 

барномасозӣ дорои назария, сохтор, талабот ва хусусиятҳои хоси худ 

мебошанд. Ҳадафи асосии барномасозии шайъгаро (объектӣ) ин аст, ки 

барномаҳо ба қисматҳо ҷудо карда мешаванд. Аз ин ҷост, ки дар ин равиш 

ҷустуҷӯ ва ислоҳи хатогиҳо осон  шуда, суръати  иҷроиши барнома тез 

мегардад [5, 71, 72].  

 Дар ин боб сухан дар бораи сохтор, имконот ва татбиқи муҷтамаи 

барномаи дар доираи диссертатсия омодагардида меравад. Аз таҳлилҳои боло 

маълум гардид, ки агар ҳарфҳои калима аз як махраҷи талаффуз ё махраҷҳои 

ба ҳам наздик пайи ҳам оянд, онгоҳ дар талаффузи онҳо душворӣ ё халал пайдо 

мегардад, ки онро дар истилоҳи адабиётшиносӣ “танофури ҳуруф ё калом” 

меноманд. Мафҳуми танофур бо мафҳумҳои мулоим, форам, гуворо, ширин, 

зебо ва хушоҳангу хушсадо зидмаъно мебошад. Аз ин рӯ тасмим гирифтем, ки 

маҷмуаи дар доираи рисолаи илмӣ таҳиягардидаро “ХУШСАДО” номгузорӣ 

намоем.  

 Нармафзори ХУШСАДО дорои имкониятҳои гуногун аз қабили 

коркарди омории матн, ёфтани униграмма, биграмма ва триграммаҳои 

калимашаклҳо, ёфтани ҳиҷоҳо, басомадҳои гуногун, муайянкунии худкори 

аломатҳои душворкунандаи талаффузи калимашаклҳо, кодгузории  овозҳои 

калимашаклҳо, кушодан, сабткунии натиҷаҳо, гурӯҳбандии калимашаклҳо, 

таҳлили хусусиятҳои фонетикӣ ва тавлидии овозҳо, иҷрои ҳисобкуниҳои 

симоҳои рақамӣ, фосилаи байни зергурӯҳҳои калимашаклҳо, муайянкунии 

ниминтервали беҳтарини қиматҳои γ- таснифгар ва самаранокии онро дорад.   

 

§ 3.1. Сохтори муҷтамаи барномаи “ХУШСАДО” 

 

  

 Муҷтамаи барномаи “ХУШСАДО” бо истифода аз низоми муосири 

барномасозии RAD Studio [3, 5], маҳсулоти барномавии ширкати Embarcadero 

дар муҳити барномасозии Delphi [81], таҳия карда шудааст.  

 Барои сохтани муҷтамаи мазкур ҷузъҳои зерини муҳити барномасозии 

Delphi истифода гардидаанд: Form, Ribbon, Label, Panel, Button, Memo, 

ListBox, StringGrid, Spliter, ImageList, RichEdit, OpenDialog, SaveDialog,  

PrintDialog, ActionManager, StatusBar ва ғайраҳо. Ин ҷузъҳоро ба равзанаи 

асосии барнома ҳамроҳ карда, онҳоро мувофиқи талаботи умумӣ ва аз нигоҳи 

худ тағйир ва танзим мекунем. Бо анҷом додани амалҳои мазкур равзанаи 

барномаи ХУШСАДО шакли дар расми 3.1.1 нишон дода шударо мегирад. 

 Сохтори барномаи ХУШСАДО одӣ ва барои истифодабарӣ муносиб 

буда, он аз қисматҳои зерин иборат аст: 

1. Сатри сарлавҳа; 

2. Сатри лента; 

3. Майдони дохилкунии калимашаклҳо (матн); 

4. Қисми пешниҳоди натиҷаҳо; 

5. Сатри ҳолат. 

 Дар сатри сарлавҳа номи барнома: ХУШСАДО ва тугмаҳои идоракунии 

равзанаи барнома ҷойгиранд. Сатри лентаи барнома бо истифодаи ҷузъи 

Ribbon сохта шудааст, ки он аз қисматҳои Меню, Хушоҳангӣ ва Маълумот 

иборат аст. Банди Меню дар аввали лента ҷойгир буда, чор гурӯҳи фармонҳоро 

муттаҳид намудааст: Файл, Таҳрир, Омор ва Қолиб. Ҳар яке аз гурӯҳҳои 

номбаршуда дорои як чанд фармонҳо мебошанд. Фармонҳои гурӯҳҳои мазкур 

барои кор кардан бо файл, коркарди омории матн, таҳрир ва қолаббандии матн 

заруранд, ки дар бораи истифодаи онҳо дар фасли оянда маълумот дода 

мешавад. 

 Банди Хушоҳангии лентаи барномаи ХУШСАДО барои таҳлил 

намудани хусусиятҳои гуногуни овозҳои забони тоҷикӣ, муайянкунии 

самаранокии γ- таснифгар бо истифода аз элементҳои униграмма, биграмма ва 

триграммаҳо мебошад. Маълумот оиди барномаи ХУШСАДО дар банди 

Маълумот, ҷойгир карда шудааст. Сатри ҳолат, ки дар қисмати поёни барнома 

ҷойгир аст барои нишон додани баъзе ҳолатҳои пардозиши матн пешбинӣ 

гардидааст. 

 Барномаи мазкур аз даҳҳо алгоритмҳои гуногуни коркарди матн ва 

таснифоту таҳқиқоти калимашаклҳо иборат мебошад. Алгоритми коркарди 

матни ибтидоӣ, алгоритми ёфтани ҳарфҳои садонок, ҳамсадо, калима ва 

ҷумлаҳои матн, алгоритми ёфтани басомади садонок, ҳамсадо, калима, 

униграмма, биграмма ва триграммаҳо, алгоритми тавсифи калимашаклҳо дар 

забони аломатҳо ва ғайра. Яке аз онҳо алгоритми “тавсифкунии аломатҳои 

душворталаффузии калимашаклҳо аст, ки он чунин намуд дорад” [8 – М]: 

 1.Ибтидо 

 2.Дохилкунии калимашакли <W>; 

 3.Барои i=1 то дарозии W иҷро карда шавад: 

  ҳисобкунии миқдори садонокҳо 

  ҳисобкунии миқдори ҳамсадоҳо 

  тавсифи аломатҳои душворталаффузӣ; 

  хориҷкунии калимашаклҳои тавсифшуда; 

 4.Интиҳо 

 Алгоритми коркарди униграммаҳои калимашаклҳои забони тоҷикиро 

дар шакли блок-схема тасвир менамоем (ниг. ба рас.3.1). 

 

  

Ҳа 

Ҳа 
Не 

Не 

Расми 3.1. Блок-схемаи коркарди униграммаҳои калимашаклҳо 

Ибтидо 

Дохилкунии <n> 

al={а,б,в,...,я}; W={w1,…,wn} 

Хориҷкунии <u,m> Интиҳо 

Ҳа 

Не 
i=1;35;1 

u=al[i]; m=0; 

u[iሿ = k[gሿ 

m=m+1 

Не 

j=1;n;1 

g=1;d;1 

k=w[j]; d=L(k); 

Ҳа 

Ҳа 

 “Алгоритми содаи ба ҳиҷоҳо ҷудокунии дилхоҳ калимаи забони адабии 

тоҷикиро дар шакли блок-схема тасвир менамоем (ниг. ба рас.3.2)” [10 – М]: 

 

  Ибтидо 

Дохилкунии <k> 

d:=L(k); i:=1; hk:=' '; 

d>=i 

k[iሿ ∈ s  ё 
k[iሿ ∈  hs 

 

hk:=hk+k[i] 
k[iሿ
∈ s, k[i + 1ሿ
∈ hs, k[i + 2ሿ
∈ s 

 
hk:=hk+’-‘ 

k[iሿ ∈ hs, k[i +
1ሿ ∈ hs, k[i + 2ሿ ∈

s  

hk:=hk+’-‘ 

k[i] ∈ s, k[ 

i+1] ∈ s 

hk:=hk+’-‘ 

i=i+1 

Хориҷкунии <hk> Интиҳо 

Не Ҳа 

Не 

Ҳа 

Ҳа 

Не 

Ҳа 

Ҳа 

Не 

Не 

Расми 3.2. Блок-схемаи ба ҳиҷоҳо ҷудокунии калимаҳои тоҷикӣ 



104 
 

“Барои ба ҳиҷоҳо ҷудокунии калимаҳои тоҷикӣ аз тарафи академик 

Усмонов З.Ҷ. ва шогирдонаш якчанд алгоритмҳо сохта шудаанд, ки онҳо 

раванди ҷудокуниро дар асоси қолабҳои ҳиҷоҳои калимаҳои тоҷикӣ ва 

муайянкунии миқдори садонокҳои калима анҷом медиҳанд [38, 94, 98, 99, 118, 

119] ва масъалаи ҳиҷоҷудокуниро аз рӯи алгоритми муайян ҳал мекунанд. 

Алгоритми аз тарафи мо пешниҳодшуда дар асоси қоидаҳои ҳиҷоҷудокунии 

калимаҳои тоҷикӣ, ки дар забоншиносӣ мавҷуданд амал намуда, аз рӯйи 

дарозии калима ва муқоисаи ҳар як қоидаи мазкур дар таркиби калима кор 

мекунад ва калимаи дилхоҳро зуд ва муносиб ба ҳиҷоҳо ҷудо мекунад. Дар 

асоси алгоритми дар боло овардашуда барномаи ҳиҷоҷудокуниро таҳия 

намудем. Барнома дар асоси панҷ қоидаи ҳиҷоҷудокунии калимаҳои забони 

адабии тоҷикӣ  амал намуда ҳамаи калимаҳои забони адабии тоҷикиро дуруст 

ба ҳиҷоҳо ҷудо карда метавонад (дар алгоритмҳои қаблан таҳияшуда низ ин 

кор мушоҳида мешавад). Дар поён расми барнома оварда шудааст, ки он 

ҳолати ҳиҷоҷудокунии баъзе калимаҳоро нишон медиҳад”[10 – М, 12 – М]. 

 

 

Расми 3.3. Намунаи ҷудокунии ҳиҷоҳои калимаҳои тоҷикӣ 

“Чунин ҳисобкуниҳо барои омӯзиши сохти ҳиҷои тоҷикӣ, ошкор 

намудани хусусиятҳои он ва инкишоф додани коркарди худкори забони 

тоҷикӣ ҳангоми гузаронидани тадқиқотҳои гуногуни забоншиносӣ хеле зарур 

мебошанд. Ғайр аз ин бо муайян кардани миқдори ҳиҷоҳои таркиби калимаҳои 

матн метавонем хусусиятҳои ҳамнишинии ҳиҷоҳо (биграммаҳо) ва фонемаҳои 

тоҷикиро дар калима ва ибораю ҷумлаҳо муайян кунем, ки ин ҳам яке аз 

масъалаҳои асосии илми забоншиносии компютерӣ ба ҳисоб меравад. 

Инчунин дар оянда тавассути ҳиҷоҳо метавонем танофури каломро муайян 

карда, аломатҳои таъминкунандаи хушоҳангӣ ё душворталаффузии калимаҳои 

тоҷикиро ошкор намуда шинохти худкори хушоҳангии матнҳоро рушду 

инкишоф диҳем”[1 - М, 10 – М, 12 – М]. 

Пойгоҳи додаҳо. Маҷмааи барномаи  ХУШСАДО имкони сабт кардан 

ва идора намудани натиҷаҳоро дар пойгоҳи додаҳо дорад. Як қисми ҷадвалҳои 

пойгоҳи додаҳо чунин аст (ниг.ба расми  3.4). 

 

Расми 3.4. Сохтори ҷадвалҳои пойгоҳи додаҳо 

Пойгоҳи додаҳои маҷмааи барномаи  ХУШСАДО аз ҷадвалҳои зерин 

иборат аст: 

 Ҷадвали «Words» барои нигоҳ доштани калимаҳо ва басомади онҳо; 

 Ҷадвали «N-grams» барои сабти элементҳои асосии калимаҳо: 

униграмма, биграмма, триграмма ва басомадҳои мутлақ, нисбӣ ва ҷамъи 

басомадҳои онҳо; 

 Ҷадвали «Word class» барои сабти калимаҳо аз рӯйи сифати 

талаффузашон. 

 

 Барои осон намудани раванди ҳисобкунии додаҳо ва пешкаш намудани 

онҳо дар шакли муносиб, маҷмааи барномаи  ХУШСАДО бо баъзе барномаҳои 

компютерӣ ҳамкорӣ дорад. Масалан, имкони сабт намудани натиҷаҳои 

бадастомада дар намуди файлҳои ҷадвали электронии Excel дар маҷмуаи 

мазкур дида мешавад. Намунае аз содир кардани натиҷаҳои ҳосилшудаи 

маҷмааи барномаи ХУШСАДО дар файли ҷадвали электронии Excel ва 

коркарди минбаъдаи натиҷаҳо дар он ба намуди расми зерин оварда шудааст 

(ниг. ба расми 3.5). 

 

Расми 3.5. Басомад ва масофаҳои униграммаҳо 

 

Пас аз ворид гардидани додаҳо (дар мисоли униграммаҳо) ба ҷадвали 

электронии Excel (ниг. ба расми 3.5) элементҳои онҳоро коркард намуда  

қиматҳои параметрҳои амсилаҳои математикӣ: масофаҳои байни ҷуфтҳои 

зергурӯҳҳо, шумораи масофаҳо, хатогиҳо, самаранокии таснифгар ва 

қиматҳои онро ҳосил намудем (ниг. ба расми 3.6). 

 

Расми 3.6. Муайянкунии қиматҳои параметрҳои амсилаҳо 

       

Дар расми 3.6 муқоисаи масофаҳои 15 ҷуфти зергурӯҳҳои калимаҳои 

хушоҳанг (зебо) ва бетараф (миёна) нишон дода шудааст, ки дар байни онҳо 

қимати масофаи хурдтарин 2,9615 ва калонтарин 13,4160 мебошанд.  

 

§ 3.2. Коркарди маҷмуаи матнӣ ва элементҳои он 

 

  

 Дар ин фасл маҷмуаи матнии ҷамъоваришударо тавассути нармафзори 

таҳиягардида коркард намуда, элементҳои онро дар алоҳидагӣ нигоҳдорӣ 

менамоем. Дар марҳилаҳои навбатии таҳқиқот элементҳои ҳосилгардидаро 

мавриди таҳлилу омӯзиш қарор хоҳем дод. 

 Бо ягон тарзе матнро вориди майдони кории барнома менамоем. Аз 

фармонҳои қисмати Омори менюи барнома истифода карда матн ва унсурҳои 

онро коркард мекунем. Натиҷаҳои коркарди матн дар расмҳои поён нишон 

дода  шудаанд.  

 

Расми 3.7. Коркарди матн ва ҳосилкунии рӯйхати калимашаклҳои он 

 

 Чӣ гунае, ки аз расми 3.7. маълум аст, пас аз коркарди матн миқдори 

ҷамла, калима ва ҳарфҳои он пайдо карда мешаванд. Инчунин рӯйхати 

калимаҳо дар ҷадвали алоҳида барои идомаи таҳқиқ, нигоҳдорӣ карда 

мешаванд. Сатри охирони қисми поёни барномаи Хушсадоро Сатри ҳолат 

ташкил медиҳад, ки дар он миқдори ҳарф, калима ва ҷумлаҳои матн нишон 

дода мешавад. Масалан, матне, ки дар тасвири 3.7 боло коркард гардидааст аз 

3599 ҳарф, 619 калима ва 32 ҷумла иборат аст. 

 Маҷмааи барномаи Хушсадо имкони сохтани луғати басомади 

калимаҳоро дорад, ки он дар гузаронидани таҳқиқоти гуногун аз ҷумла 

забоншиносӣ ва оморӣ васеъ истифода мегардад.  Дар марҳилаи навбатӣ бо 

истифодаи нармафзори Хушсадо басомади калимаҳои ҳосилгардидаи матнро 

ҳосил менамоем. Барои ин зарур аст, ки рӯйи фармони Басомади калимаҳо 

як маротиба зер кунем (ниг. ба расми 3.8). 

 

Расми 3.8. Муайянкунии басомади калимаҳо  

 

 Аз расми 3.8 ва дигар сарчашмаҳо маълум гардид, ки калимаҳои 

баландбасомадро аксар вақтҳо пешоянду пайвандакҳо (дар, аз, ба, бо, ки) ва 

ҷонишинҳо ташкил медиҳанд. 

 Қадами ояндаи таҳқиқ ин муайянкунии миқдори садонокҳои калимаҳо 

ва басомади онҳо мебошад. Барои муайян кардани теъдоди калимаҳо аз рӯи 

миқдори садонокҳояшон бо истифодаи нармафзори Хушсадо матнро ба 

майдони кории барнома ворид карда фармони Басомади садонокҳоро иҷро 

мекунем. Дар натиҷа миқдори калимаҳои 1, 2, ... , 14 садонок дошта ва худи 

калимаҳо нишон дода мешаванд  (ниг. ба расми 3.9). 

 

 

Расми 3.9. Муайянкунии басомади садонокҳои калимаҳо  

 

 Дар сатри болои ҷадвали дар расми 3.9 нишон додашуда миқдори 

садонокҳо бо тартиби зиёдшавӣ (1, 2, ...), дар сатри дигар басомади калимҳо аз 

рӯйи миқдори садонокҳояшон ва дар сатрҳои оянда худи калимаҳо оварда 

шудаанд. Маълум гардид, ки дар забони тоҷикӣ калимаҳои аз ду ва се садонок 

иборат буда басомади бештар доранд. Инчунин калимаҳои аз чор ва панҷ 

садонок иборат буда низ истифодаи бештар доранд ва одатан ин гуна калимаҳо 

хушоҳанг ба назар мерасанд. 

 Қадами навбати муайянкунии миқдори униграмма (ҳарф)-ҳои матн ва 

басомади онҳо мебошад. Барои муайян кардани теъдоди ҳарфҳо ва басомади 

онҳо тавассути нармафзори Хушсадо, матнеро ба майдони кории он дохил 

карда фармони Униграммаҳоро иҷро мекунем. Амалиёти ҳисобкунӣ оғоз 

гардида, вобаста аз ҳаҷми матни воридгардида пас аз чанд лаҳзае натиҷа 

нишон дода мешавад  (ниг. ба расми 3.10). 

  

Расми 3.10. Униграммаҳо ва басомади онҳо  

 

 Дар қисми болои равзанаи дар расми 3.10 нишон додашуда ҳарфҳо 

(униграммаҳо) ва басомади онҳо бо тартиби зиёдшавӣ пешниҳод гардидаанд, 

дар ҷадвал бошад калимаҳо ва ҷудокунии униграммаҳои онҳо нишон дода 

шудааст. Чӣ тавре, ки маълум гардид дар забони тоҷикӣ ҳарфҳои садоноки а, 

и, о ва ҳамсадоҳои н, р, д басомади бештар доранд.   

 Дар қадами навбати дуҳарфӣ (биграмма)-ҳои таркиби калимаҳо ва 

басомади онҳо муайян карда мешаванд. Қайд кардан зарур аст, ки 

биграммаҳоро дар соҳаҳои рамзгузорӣ ва забоншиносӣ бештар истифода 

мекунанд. Ҳангоми коркарди биграммаҳои таркиби калимаҳо рамзи “ҷойи 

холӣ (пробел)”-ро ҳам ба назар мегиранд, ки дар он дар таҳқиқоти мо ба назар 

гирифта нашудааст. Барои муайян кардани теъдоди дуҳарфиҳо ва басомади 

онҳо фармони Биграммаҳоро аз нармафзори Хушсадо иҷро мекунем (ниг. ба 

расми 3.11). 

Расми 3.11. Дуҳарфиҳо ва басомади онҳо  

 

 Чӣ хеле, ки дар расми 3.11. мебинем, дар тарафи рост рӯйхати дуҳарфиҳо 

(биграммаҳо) ва басомади онҳо бо тартиби камшавӣ оварда шудааст, дар 

ҷадвал бошад калимаҳо ва ҷудокунии биграммаҳои онҳо нишон дода шудааст. 

Таҳлилҳои компютерӣ [ 96, 105, 3 – М, 5 – М] нишон медиҳанд, ки дар забони 

тоҷикӣ дуҳарфиҳои ар, он, да, ан, ба, ро, ам, на, ад, ма, та, ст, ин, ҳа, ас, ра, 

аз, нд, уд, ор, ун, ка, ва, бо, ни, ди, рд, ри, ки, би, аш, аҳ, до, мо, ур, са, ҳо, 

га, ав, ша, гу  басомади бештар дошта беш аз 50% тамоми биграммаҳо (ҳамагӣ 

1225, ки аз он 221 дуҳарфӣ дар ҳамнишиниҳо иштирок надоранд) – ро ташкил 

медиҳанд.   

 Сеҳарфиҳоро аксар вақт дар самти коркарди забони табиӣ, барои анҷом 

додани таҳлили омории матнҳо истифода мебаранд. Дар криптография бошад 

триграммаҳоро барои назорату истифодаи рамзҳо ва кодҳо бештар истифода 

мекунанд. Инчунин триграммаҳоро бо мақсади ошкор намудани қонуниятҳои 

ҳамнишинии воҳидҳои гуногуни забон (овоз, ҳиҷо, калима, ибора ва ҷумлаҳо) 

ба кор мебаранд.  Сеҳарфи (триграмма) як ҳолати махсуси N-грамма мебошад, 

ки дар он N баробари 3 мебошад. Триграмма ин пайдарпаии аз се ҳарф (рамз), 

калима, ибора ва ҷумла иборат бударо меноманд. Триграммаҳо дар сатҳи 

ҳарфҳо, калимаҳо ва ғайра мавҷуданд.  

 Дар қадами навбати сеҳарфи (триграмма)-ҳои таркиби калимаҳо ва 

басомади онҳо муайян карда мешаванд. Барои муайян кардани теъдоди 

сеҳарфиҳо ва басомади онҳо фармони Триграммаҳоро аз нармафзори Хушсадо 

иҷро мекунем (ниг. ба расми 3.12). 

 

Расми 3.12. Сеҳарфиҳо ва басомади онҳо  

 

 Чӣ тавре дар расми 3.12 мебинем, дар тарафи рост рӯйихати сеҳарфиҳо 

(триграммаҳо) ва басомади онҳо бо тартиби камшавӣ оварда шудааст, дар 

ҷадвал бошад калимаҳо ва ҷудокунии триграммаҳои онҳо нишон дода 

шудааст. Таҳлилҳои компютерӣ [96, 6 – М] нишон медиҳанд, ки дар забони 

тоҷикӣ сеҳарфиҳои: дар, анд, аст, ард, бар, аро, ҳам, гар, кар, ман, уфт, чун, 

рда, дан, нда, они, гуф, шуд, ара, над, мар, сар, ҳар, мад, худ, дон, рон, кун, 

ома, нам, уда, ари, ида, тар, аҳо, ста, дам, фта, амо, ада, ода, дид, дор, вар, 

ори, бад, дил, вон, ама, уна, ани, фар, дас, ист  басомади бештар дошта беш 

аз 25% тамоми триграммаҳо (ҳамагӣ 42875, ки аз он беш аз 7900 сеҳарфӣ дар 

ҳамнишиниҳо иштирок доранд) – ро ташкил медиҳанд.   

 Дар қадами навбати калимаҳо ва аломатҳои душворталаффуз муайян  

карда мешаванд. Барои муайян кардани ин гурӯҳи калимаҳо фармони 

Душворталаффузҳоро аз нармафзори Хушсадо иҷро мекунем (ниг. ба расми 

3.13). 

 

 

Расми 3.13. Калимаҳо ва аломатҳои душворталаффуз  

 

 Натиҷаҳои марҳилаи коркарди ибтидоии матн, калимашаклҳо ба намуди 

расмҳо нишон дода шуда, рафти иҷрои онҳо шарҳу тавзеҳ дода шудаанд. Бо 

ҳамин марҳилаи коркарди компютерии матн ва муайянкунии элементҳои он 

ба поён расид. Дар фасли оянда элементҳое аз қабили калима, ҳарф (овоз), ду 

ва сеҳарфиҳо таҳлил карда шуда симоҳои рақамӣ ва фосилаҳои байни онҳо 

ҳисоб карда мешаванд. 

§ 3.3. Амсилаи компютерии шинохти худкори хушоҳангии 

калимашаклҳо 

 

 Дар асоси амсилаҳои математикии шинохти хушоҳангии калимашаклҳо, 

ки дар боби 2 оварда шуда буданд, амсилаи иттилоотӣ (компютерӣ)-и шинохти 

худкори сифати овозии калимашаклҳоро таҳия намудем. Барои истифодаи ин 

амал дар сатри болои барнома, банди алоҳидае бо номи Хушоҳангӣ мавҷуд 

аст, ки пас аз интихоби он зербандҳо пайдо мегарданд.  Дар қадами навбати 

таҳлили фонетикӣ ва рентгенограммавии калимаҳо муайян карда мешавад. 

Барои муайян кардани он дилхоҳ калимаро ба майдони чап ворид карда 

фармони Таҳлилро аз банди Хушоҳанг иҷро мекунем (ниг. ба расми 3.14). 

 

Расми 3.14. Таҳлили хусусиятҳои овозҳои калимаи ФОРАМ 

Чӣ гунае, ки аз натиҷаҳо маълум аст, дар тарафи рости равзанаи расми 

3.14. бо ҳар як ҳарфи калима таҳлили фонетикии худкор гузаронида шудааст, 

яъне аз тарафи барномаи компютерӣ хусусиятҳои фонологии овозҳо нишон 

дода шудааст. Дар поёни ин қисмати барнома лавҳае ҷойгир шудааст, ки дар 

он тасвири махраҷи талаффузи ҳар як ҳарф, ки тавассути асбоби рентген 

гирифта шудааст, ба таври худкор нишон дода мешавад. Новобаста аз дилхоҳ 

дарозии калима ин амал имконпазир мегардад. Масалан, калимаи 

нохушоҳанги “Душанбенақлиётхадамотрасон”, ки солҳои охир ба назар 

мерасад, аз тарафи барнома таҳлил гардида натиҷаи он дар поён нишон 

мешавад (ниг. ба расми 3.15). 

 

 
Расми 3.15. Таҳлили хусусиятҳои овозҳои калимаи “Душанбенақлиётхадамотрасон” 

 Ин қисмати барнома барои аз назар гузаронидани махраҷҳои ҳарфҳо ва 

мушоҳида намудани монеаҳое, ки ҳангоми талаффуз пайдо мегарданд хеле 

муфид аст. Дар расми поён махраҷҳои ҳарфҳои калимаи ТАҲҚИҚ нишон 

додашудааст. Аз тасвирҳои ҳарфҳо, ки тавассути асбоби рентген гирифта 

шудаанд маълум аст, ки монеаи асосӣ дар талаффузи ҳарфи “Қ” мавҷуд аст 

(ниг. ба расми 3.16).   

 

Расми 3.16. Таҳлили хусусиятҳои овозҳои калимаи ТАҲҚИҚ  

  

 Намунаи дигари таҳлили рентгенограммавӣ дар расми зерин оварда 

шудааст, ки дар он монеаи баста шудани роҳи овози ба берун хориҷшаванда 

якбора дар талаффузи ҳарфи Н ва Г мушоҳида мешавад (ниг. ба расми 3.17). 

 

 

Расми 3.17. Мушоҳидаи монеаҳо дар овозҳои калимаи ТАНГДАСТ 

 Қисмати дигари барнома, ки ҳангоми гузариш ба реҷаи Васеъшуда 

пайдо мегардад барои ҳисобкунии симоҳои рақамии ҳарф, дуҳарфӣ ва 

сеҳарфиҳои гурӯҳи калимаҳо ва масофаҳои байни зергурӯҳҳои калимаҳо 

пешбинӣ шудааст (ниг. ба расми 3.18). 

 

Расми 3.18. Ҳисобкунии симои рақамии ҳарфҳо 

 

 Пас аз ҳисобкунии симоҳои рақамии ҳарфҳои (униграммаҳои) 

зергурӯҳҳои калимаҳо масофаҳои байни онҳо ҳисоб карда мешавад (ниг. ба 

расми 3.19). 

Расми 3.19. Ҳисобкунии масофаҳои байни зергурӯҳҳои калимаҳо 

 Ба монанди ҳарфҳо симоҳои рақамии дуҳарфиҳои (биграммаҳои) 

зергурӯҳҳои калимаҳо ҳисоб карда мешаванд (ниг. ба расми 3.20). 

 

 

Расми 3.20. Ҳисобкунии симоҳои рақамии дуҳарфиҳо 

 Масофаҳои байни ҳамаи зергурӯҳҳои калимаҳо бо истифодаи унсури 

дуҳарфиҳо (биграммаҳо) низ ҳисоб карда мешаванд (ниг. ба расми 3.21). 

 

 

Расми 3.21. Ҳисобкунии масофаҳои байни зергурӯҳҳои калимаҳо 

  Симоҳои рақамии маҷмуи калимаҳо бо истифодаи сеҳарфиҳо 

(триграммаҳо) ва масофаҳои байни зергурӯҳҳои онҳо низ ҳисоб карда шуда 

натиҷаҳои онҳо дар зербоби 2.4 оварда шудаанд. Пас аз анҷоми ҳисобкуниҳо 

натиҷаҳои ҳосилгардида дар файли ҷадвали электронӣ сабт карда мешаванд. 

Дар асоси натиҷаҳои бадастомада қиматҳои масофаҳои хурдтарину 

калонтарин, ниминтервалӣ беҳтарин, самаранокии таснифгар ва санҷиши 

амсилаҳои он муайян карда мешаванд, ки онҳоро дар зербобҳои 2.2 – 2.4 боби 

2 муфассал овардаем.  

Дар банди Маълумоти менюи барномаи ХУШСАДО маълумоти 

мухтасар оиди барнома ва муаллифони он оварда шудааст. 

 Воситаҳои техникии маҷмааи барномаи «ХУШСАДО». Маҷмааи 

барномаи «ХУШСАДО» аз ҷузъҳои зерин иборат аст:  

– бастаи насби нармафзори «ХУШСАДО»;  

– пойгоҳи додаҳо;  

- дастури истифодабаранда.  

Барои таъмини коршоямии барномаи «ХУШСАДО» як қатор талаботи 

системавӣ гузошта мешаванд:  

ба системаи оператсионӣ  

– насби барномаи «ХУШСАДО» дар компютерҳое имконпазир аст, ки 

бо системаҳои омилии маъмул, ба монанди Microsoft Windows 

98/ME/2000/XP/Vista/7/8/10/11 кор мекунанд.  

ба фазои холии хотира 

– диски сахт бояд на камтар аз 500 МБ хотираи холӣ дошта бошад.  

ба протсессор ва хотираи фаврӣ  

– хотираи фаврӣ бояд на камтар аз 128 МБ бошад,  

– протсессор бо зудии басомади на камтар аз 500 МГс лозим аст;  

Дар баробари зиёд шудани иқтидори компютер, иҷрои барнома низ 

мутаносибан меафзояд.  

§ 3.4. Хулосаи боби сеюм 

 

Муайян кардани меъёрҳои хушоҳангии матнҳои тоҷикӣ аҳамияти 

илмию амалии назаррасро касб намуда, дар алоқамандӣ бо истифодаи васеи 

технологияҳои компютерӣ татбиқи бештари худро пайдо мекунад. Гарчанде, 

ки меъёрҳои хушоҳангӣ ба расмият дароварда нашудаанд, вале онҳо мавҷуд 

мебошанд. Масалан, муҳимтарин критерияҳои хушоҳангии матн: сохтори 

ҳиҷо, таносуби овозҳои пасту баланд, саҳми ҳамсадоҳои сонорӣ, овозҳои 

ҳуштакию шавшувдор ва якҷояшавии ҳамсадоҳо мебошанд. Ин ҷо омилҳои 

зиёдеро низ ба ҳисоб гирифтан зарур аст, ки дар асоси онҳо пойдевори 

фаҳмиши ҳар як инсон дар алоҳидагӣ сохта мешавад. Ғайр аз ин як қатор 

хусусиятҳое низ мавҷуд мебошанд, ки онҳо сифати иттилооти ин ё он 

сарчашмаро халалдор мекунанд (масалан, дар матн - ҳуруф, маводи қоғаз; дар 

нутқ – овоз, оҳанг).  

Татбиқ намудани технологияҳои иттилоотии муосир дар ҳалли 

масъалаҳои забоншиносӣ боиси пешравии соҳа гардида, имконият медиҳад, 

ки ҳаҷми калони матнҳо мавриди коркард қарор гирифта, натиҷаҳои матлуб 

ҳарчи тезтару аниқтар ҳосил гарданд. Таҳияи низомҳои компютерии шинохти 

худкори сифати овозии калимашаклҳо имконияти сохтани фарҳанги 

калимашаклҳои хушоҳангро медиҳад, ки он дар оянда метавонад қисми 

зарурии пайкараи матнҳои забони табиӣ, алалхусус пайкараи миллии забони 

тоҷикӣ гардад. Муваффақиятҳо дар самти таҳияи асосҳои шинохти худкори 

хушоҳангии калимашаклҳо рушди босуръати низомҳои худкори баҳодиҳии 

хушоҳангии ҷумлаҳо, матнҳо, асарҳо ва эҷодиёти муаллифонро пайгирӣ 

мекунад. 

Ҳадафи таҳқиқоти илмии мо ин таҳия намудани асосҳои низоми 

шинохти худкори калимашаклҳои забони адабии тоҷикӣ мебошад, ки он 

имкони тасниф намудани калимашаклҳоро аз рӯйи аломатҳояшон доро 

мебошад. Ҳамин тариқ нармафзори дар доираи рисолаи илмӣ пешбинишуда 

бо истифодаи беҳтарин муҳитҳои барномасозии муосир таҳия карда шуд.  

ХУЛОСАҲО 

1.Натиҷаҳои асосии илмии диссертатсия 

Натиҷаҳои таҳқиқоти диссертатсионӣ, ҳалли нави масъалаи ҳамгирои 

мубрамро вобаста ба таҳияи асосҳои низомҳои шинохти худкори хушоҳангии 

калимашаклҳои тоҷикӣ дар худ таҷассум мекунад. Дар асоси таҳқиқотҳои 

гузаронидашуда чунин натиҷаҳо ба даст оварда шудааст:  

 таҳлили масъалаи хушоҳангии матн ва роҳҳои ҳалли он дар сарчашмаҳои 

мавҷудбуда ва таҳияи асосҳои андозагирии хушоҳангии калимашаклҳои 

забонҳои табиӣ, аз ҷумла забони тоҷикӣ [1-М, 2-М, 11-М]; 

 коркарди компютерии матни Гулистони Саъдӣ, ошкор намудани 

маълумоти оморӣ ва хусусиятҳои ҳамнишинии овозҳои таркиби 

калимаҳои он [3-М]; 

 маҷмуаи матнии калонҳаҷм интихоб гардида, элементҳои он: униграмма, 

биграмма ва триграммаҳо аз нуқтаи назари математикӣ ва компютерӣ 

таҳқиқ гардидаанд [4-М, 5-М, 6-М]; 

 пайдо намудани аломатҳои душворталаффузӣ дар асосӣ пурсиши 

соҳибони забон, таснифи калимашаклҳои тоҷикӣ ва таҳия намудани 

барномаҳои компютерии тавсифи аломатҳо [7-М, 8-М]; 

 ҳиҷои тоҷикӣ таҳқиқ гардида, алгоритм ва барномаи ҷудокунии ҳиҷоҳои 

калимаҳои тоҷикӣ таҳия карда шудааст [10-М, 12-М]; 

 барои ҳалли масъалаи шинохти худкори хушоҳангии калимашаклҳои 

забони тоҷикӣ маҷмааи барномавӣ дар забони барномасозии Delphi сохта 

шудааст[13-М] .  

2. Тавсияҳо оид ба истифодаи амалии натиҷаҳо 

 

Натиҷаҳои таҳқиқотро барои ҳалли масъалаҳои забоншиносӣ ва 

адабиётшиносӣ, гузаронидани озмоишҳои гуногуни сухансанҷии масъалаҳои 

мушаххас, низомҳои фонетикӣ ва низомҳои таълимию назоратӣ истифода 

бурдан мумкин аст. Натиҷаҳои ҳисобкуниҳои компютерӣ нишон медиҳанд, ки 

барои таснифи калимашаклҳо ба синфҳо муайян кардани хусусиятҳои 

сифатию миқдории онҳо аҳамияти калони амалӣ дорад. Гуфта мешавад, ки 

натиҷаҳои таҳқиқоти кори диссертатсионӣ барои хондани курсҳои махсус 

(«Усулҳои таҳлили матн дар компютер», «Асосҳои лингвистии тарҷумаи 

мошинӣ», «Технологияҳои компютерӣ дар тадқиқотҳои забоншиност»), иҷрои 

корҳои лабораторӣ ва мустақилона, курсӣ, дипломӣ ва магистрӣ барои 

донишҷӯён ва магистрҳои самтҳои «Забоншиносии компютерӣ», 

«Забоншиносӣ ва технологияҳои нави иттилоотӣ» ва «Информатика» дар 

донишгоҳҳои Ҷумҳурии Тоҷикистон, истифода мешавад. 

Татбиқи маҷмааи барномаи компютерии дар доираи диссертатсия 

сохташуда барои истифодабарӣ дар соҳаҳои илму маориф, фарҳанг, 

забоншиносӣ, адабиётшиносӣ ва низомҳои компютерии коркарди матн барои 

шинохти худкори хушоҳангии калимашаклҳои тоҷикӣ пешбинӣ карда 

шудааст. 

